
Ἀριστοτέλους Πολιτικὰ 
 
1252a][1] ἐπειδὴ πα̂σαν πόλιν ὁρω̂μεν κοινωνίαν τινὰ οὐ̂σαν καὶ πα̂σαν κοινωνίαν ἀγαθου̂ 
τινος ἕνεκεν συνεστηκυι̂αν ̔του̂ γὰρ εἰ̂ναι δοκου̂ντος ἀγαθου̂ χάριν πάντα πράττουσι πάντες, 
δη̂λον ὡς πα̂σαι μὲν ἀγαθου̂ τινος στοχάζονται, μάλιστα δὲ [5] καὶ του̂ κυριωτάτου πάντων 
ἡ πασω̂ν κυριωτάτη καὶ πάσας περιέχουσα τὰς ἄλλας. αὕτη δ' ἐστὶν ἡ καλουμένη πόλις καὶ 
ἡ κοινωνία ἡ πολιτική. ὅσοι μὲν οὐ̂ν οἴονται πολιτικὸν καὶ βασιλικὸν καὶ οἰκονομικὸν καὶ 
δεσποτικὸν εἰ̂ναι τὸν αὐτὸν οὐ καλω̂ς λέγουσιν ̔πλήθει γὰρ καὶ ὀλιγότητι νομίζουσι [10] 
διαφέρειν ἀλλ' οὐκ εἴδει τούτων ἕκαστον, οἱ̂ον ἂν μὲν ὀλίγων, δεσπότην, ἂν δὲ πλειόνων, 
οἰκονόμον, ἂν δ' ἔτι πλειόνων, πολιτικὸν ἢ βασιλικόν, ὡς οὐδὲν διαφέρουσαν μεγάλην οἰκίαν ἢ 
μικρὰν πόλιν: καὶ πολιτικὸν δὲ καὶ βασιλικόν, ὅταν μὲν αὐτὸς ἐφεστήκῃ, βασιλικόν, ὅταν 
[15] δὲ κατὰ τοὺς λόγους τη̂ς ἐπιστήμης τη̂ς τοιαύτης κατὰ μέρος ἄρχων καὶ ἀρχόμενος, 
πολιτικόν: ταυ̂τα δ' οὐκ ἔστιν ἀληθἠ̂: δη̂λον δ' ἔσται τὸ λεγόμενον ἐπισκοπου̂σι κατὰ τὴν 
ὑφηγημένην μέθοδον. ὥσπερ γὰρ ἐν τοι̂ς ἄλλοις τὸ σύνθετον μέχρι τω̂ν ἀσυνθέτων ἀνάγκη 
διαιρει̂ν ̔ταυ̂τα γὰρ ἐλάχιστα [20] μόρια του̂ παντός, οὕτω καὶ πόλιν ἐξ ὡ̂ν σύγκειται 
σκοπου̂ντες ὀψόμεθα καὶ περὶ τούτων μα̂λλον, τί τε διαφέρουσιν ἀλλήλων καὶ εἴ τι τεχνικὸν 
ἐνδέχεται λαβει̂ν περὶ ἕκαστον τω̂ν ῥηθέντων.  
 
εἰ δή τις ἐξ ἀρχη̂ς τὰ πράγματα φυόμενα βλέψειεν, [25] ὥσπερ ἐν τοι̂ς ἄλλοις, καὶ ἐν τούτοις 
κάλλιστ' ἂν οὕτω θεωρήσειεν. ἀνάγκη δὴ πρω̂τον συνδυάζεσθαι τοὺς ἄνευ ἀλλήλων μὴ 
δυναμένους εἰ̂ναι, οἱ̂ον θη̂λυ μὲν καὶ ἄρρεν τη̂ς γενέσεως ἕνεκεν ̔καὶ του̂το οὐκ ἐκ προαιρέσεως, 
ἀλλ' ὥσπερ καὶ ἐν τοι̂ς ἄλλοις ζῴοις καὶ φυτοι̂ς φυσικὸν τὸ ἐφίεσθαι, [30] οἱ̂ον αὐτό, τοιου̂τον 
καταλιπει̂ν ἕτερον̓, ἄρχον δὲ καὶ ἀρχόμενον φύσει, διὰ τὴν σωτηρίαν. τὸ μὲν γὰρ δυνάμενον 
τῃ̂ διανοίᾳ προορα̂ν ἄρχον φύσει καὶ δεσπόζον φύσει, τὸ δὲ δυνάμενον τῳ̂ σώματι ταυ̂τα πονει̂ν 
ἀρχόμενον καὶ φύσει δου̂λον: διὸ δεσπότῃ καὶ δούλῳ ταὐτὸ συμφέρει. [1252b][1] φύσει μὲν 
οὐ̂ν διώρισται τὸ θη̂λυ καὶ τὸ δου̂λον ̔οὐθὲν γὰρ ἡ φύσις ποιει̂ τοιου̂τον οἱ̂ον οἱ χαλκοτύποι τὴν 
Δελφικὴν μάχαιραν, πενιχρω̂ς, ἀλλ' ἓν πρὸς ἕν: οὕτω γὰρ ἂν ἀποτελοι̂το κάλλιστα τω̂ν 
ὀργάνων ἕκαστον, μὴ πολλοι̂ς ἔργοις ἀλλ' ἑνὶ [5] δουλευ̂ον̓: ἐν δὲ τοι̂ς βαρβάροις τὸ θη̂λυ καὶ 
τὸ δου̂λον τὴν αὐτὴν ἔχει τάξιν. αἴτιον δ' ὅτι τὸ φύσει ἄρχον οὐκ ἔχουσιν, ἀλλὰ γίνεται ἡ 
κοινωνία αὐτω̂ν δούλης καὶ δούλου. διό φασιν οἱ ποιηταὶ  
 
βαρβάρων δ'  ̔́Ελληνας ἄρχειν εἰκός, 
 
Eur. IA 1400  
ὡς ταὐτὸ φύσει βάρβαρον καὶ δου̂λον ὄν. ἐκ μὲν οὐ̂ν τούτων [10] τω̂ν δύο κοινωνιω̂ν οἰκία 
πρώτη, καὶ ὀρθω̂ς  ̔Ησίοδος εἰ̂πε ποιήσας  
οἰ̂κον μὲν πρώτιστα γυναι̂κά τε βου̂ν τ' ἀροτη̂ρα: 
 
Hes. WD 405  
ὁ γὰρ βου̂ς ἀντ' οἰκέτου τοι̂ς πένησίν ἐστιν. ἡ μὲν οὐ̂ν εἰς πα̂σαν ἡμέραν συνεστηκυι̂α 
κοινωνία κατὰ φύσιν οἰ̂κός ἐστιν, οὓς Χαρώνδας μὲν καλει̂ ὁμοσιπύους,  ̓Επιμενίδης [15] δὲ ὁ 
Κρὴς ὁμοκάπους: ἡ δ' ἐκ πλειόνων οἰκιω̂ν κοινωνία πρώτη χρήσεως ἕνεκεν μὴ ἐφημέρου 
κώμη. μάλιστα δὲ κατὰ φύσιν ἔοικεν ἡ κώμη ἀποικία οἰκίας εἰ̂ναι, οὓς καλου̂σί τινες 
ὁμογάλακτας, [παι̂δάς τε καὶ παίδων παι̂δας]. διὸ καὶ τὸ πρω̂τον ἐβασιλεύοντο αἱ πόλεις, καὶ 
νυ̂ν ἔτι τὰ [20] ἔθνη: ἐκ βασιλευομένων γὰρ συνη̂λθον: πα̂σα γὰρ οἰκία βασιλεύεται ὑπὸ του̂ 
πρεσβυτάτου, ὥστε καὶ αἱ ἀποικίαι, διὰ τὴν συγγένειαν. καὶ του̂τ' ἐστὶν ὃ λέγει  ̔́Ομηρος  
θεμιστεύει δὲ ἕκαστος 
παίδων ἠδ' ἀλόχων. 
 
Hom. Od. 9.114  
σποράδες γάρ: καὶ οὕτω τὸ ἀρχαι̂ον ᾤκουν. καὶ τοὺς θεοὺς δὲ διὰ του̂το πάντες φασὶ [25] 
βασιλεύεσθαι, ὅτι καὶ αὐτοὶ οἱ μὲν ἔτι καὶ νυ̂ν οἱ δὲ τὸ ἀρχαι̂ον ἐβασιλεύοντο, ὥσπερ δὲ καὶ 
τὰ εἴδη ἑαυτοι̂ς ἀφομοιου̂σιν οἱ ἄνθρωποι, οὕτω καὶ τοὺς βίους τω̂ν θεω̂ν.  



ἡ δ' ἐκ πλειόνων κωμω̂ν κοινωνία τέλειος πόλις, ἤδη πάσης ἔχουσα πέρας τη̂ς αὐταρκείας ὡς 
ἔπος εἰπει̂ν, γινομένη μὲν του̂ [30] ζη̂ν ἕνεκεν, οὐ̂σα δὲ του̂ εὐ̂ ζη̂ν. διὸ πα̂σα πόλις φύσει 
ἔστιν, εἴπερ καὶ αἱ πρω̂ται κοινωνίαι. τέλος γὰρ αὕτη ἐκείνων, ἡ δὲ φύσις τέλος ἐστίν: οἱ̂ον 
γὰρ ἕκαστόν ἐστι τη̂ς γενέσεως τελεσθείσης, ταύτην φαμὲν τὴν φύσιν εἰ̂ναι ἑκάστου, ὥσπερ 
ἀνθρώπου ἵππου οἰκίας. ἔτι τὸ οὑ̂ ἕνεκα καὶ τὸ τέλος βέλτιστον: [1253a][1] ἡ δ' αὐτάρκεια 
καὶ τέλος καὶ βέλτιστον. ἐκ τούτων οὐ̂ν φανερὸν ὅτι τω̂ν φύσει ἡ πόλις ἐστί, καὶ ὅτι ὁ 
ἄνθρωπος φύσει πολιτικὸν ζῳ̂ον, καὶ ὁ ἄπολις διὰ φύσιν καὶ οὐ διὰ τύχην ἤτοι φαυ̂λός ἐστιν, 
ἢ κρείττων ἢ ἄνθρωπος: ὥσπερ [5] καὶ ὁ ὑφ'  ̔Ομήρου λοιδορηθεὶς  
 
ἀφρήτωρ ἀθέμιστος ἀνέστιος: 
 
Hom. Il. 9.63  
ἅμα γὰρ φύσει τοιου̂τος καὶ πολέμου ἐπιθυμητής, ἅτε περ ἄζυξ ὢν ὥσπερ ἐν πεττοι̂ς. διότι δὲ 
πολιτικὸν ὁ ἄνθρωπος ζῳ̂ον πάσης μελίττης καὶ παντὸς ἀγελαίου ζῴου μα̂λλον, δη̂λον. οὐθὲν 
γάρ, ὡς φαμέν, μάτην ἡ φύσις ποιει̂: λόγον [10] δὲ μόνον ἄνθρωπος ἔχει τω̂ν ζῴων: ἡ μὲν 
οὐ̂ν φωνὴ του̂ λυπηρου̂ καὶ ἡδέος ἐστὶ σημει̂ον, διὸ καὶ τοι̂ς ἄλλοις ὑπάρχει ζῴοις ̔μέχρι γὰρ 
τούτου ἡ φύσις αὐτω̂ν ἐλήλυθε, του̂ ἔχειν αἴσθησιν λυπηρου̂ καὶ ἡδέος καὶ ταυ̂τα σημαίνειν 
ἀλλήλοις, ὁ δὲ λόγος ἐπὶ τῳ̂ δηλου̂ν ἐστι τὸ συμφέρον καὶ [15] τὸ βλαβερόν, ὥστε καὶ τὸ 
δίκαιον καὶ τὸ ἄδικον: του̂το γὰρ πρὸς τὰ ἄλλα ζῳ̂α τοι̂ς ἀνθρώποις ἴδιον, τὸ μόνον ἀγαθου̂ 
καὶ κακου̂ καὶ δικαίου καὶ ἀδίκου καὶ τω̂ν ἄλλων αἴσθησιν ἔχειν: ἡ δὲ τούτων κοινωνία ποιει̂ 
οἰκίαν καὶ πόλιν. καὶ πρότερον δὲ τῃ̂ φύσει πόλις ἢ οἰκία καὶ ἕκαστος ἡμω̂ν ἐστιν. [20] τὸ 
γὰρ ὅλον πρότερον ἀναγκαι̂ον εἰ̂ναι του̂ μέρους: ἀναιρουμένου γὰρ του̂ ὅλου οὐκ ἔσται ποὺς 
οὐδὲ χείρ, εἰ μὴ ὁμωνύμως, ὥσπερ εἴ τις λέγοι τὴν λιθίνην ̔διαφθαρει̂σα γὰρ ἔσται τοιαύτἠ, 
πάντα δὲ τῳ̂ ἔργῳ ὥρισται καὶ τῃ̂ δυνάμει, ὥστε μηκέτι τοιαυ̂τα ὄντα οὐ λεκτέον τὰ αὐτὰ 
εἰ̂ναι ἀλλ' ὁμώνυμα. [25] ὅτι μὲν οὐ̂ν ἡ πόλις καὶ φύσει πρότερον ἢ ἕκαστος, δη̂λον: εἰ γὰρ 
μὴ αὐτάρκης ἕκαστος χωρισθείς, ὁμοίως τοι̂ς ἄλλοις μέρεσιν ἕξει πρὸς τὸ ὅλον, ὁ δὲ μὴ 
δυνάμενος κοινωνει̂ν ἢ μηδὲν δεόμενος δι' αὐτάρκειαν οὐθὲν μέρος πόλεως, ὥστε ἢ θηρίον ἢ 
θεός.  
φύσει μὲν οὐ̂ν ἡ ὁρμὴ ἐν [30] πα̂σιν ἐπὶ τὴν τοιαύτην κοινωνίαν: ὁ δὲ πρω̂τος συστήσας 
μεγίστων ἀγαθω̂ν αἴτιος. ὥσπερ γὰρ καὶ τελεωθὲν βέλτιστον τω̂ν ζῴων ὁ ἄνθρωπός ἐστιν, 
οὕτω καὶ χωρισθεὶς νόμου καὶ δίκης χείριστον πάντων. χαλεπωτάτη γὰρ ἀδικία ἔχουσα 
ὅπλα: ὁ δὲ ἄνθρωπος ὅπλα ἔχων φύεται φρονήσει καὶ [35] ἀρετῃ̂, οἱ̂ς ἐπὶ τἀναντία ἔστι 
χρη̂σθαι μάλιστα. διὸ ἀνοσιώτατον καὶ ἀγριώτατον ἄνευ ἀρετη̂ς, καὶ πρὸς ἀφροδίσια καὶ 
ἐδωδὴν χείριστον. ἡ δὲ δικαιοσύνη πολιτικόν: ἡ γὰρ δίκη πολιτικη̂ς κοινωνίας τάξις ἐστίν, ἡ 
δὲ δικαιοσύνη του̂ δικαίου κρίσις.  
 
[1253b][1] ἐπεὶ δὲ φανερὸν ἐξ ὡ̂ν μορίων ἡ πόλις συνέστηκεν, ἀναγκαι̂ον πρω̂τον περὶ 
οἰκονομίας εἰπει̂ν: πα̂σα γὰρ σύγκειται πόλις ἐξ οἰκιω̂ν. οἰκονομίας δὲ μέρη ἐξ ὡ̂ν πάλιν οἰκία 
συνέστηκεν: οἰκία δὲ τέλειος ἐκ δούλων καὶ ἐλευθέρων. ἐπεὶ [5] δ' ἐν τοι̂ς ἐλαχίστοις πρω̂τον 
ἕκαστον ζητητέον, πρω̂τα δὲ καὶ ἐλάχιστα μέρη οἰκίας δεσπότης καὶ δου̂λος, καὶ πόσις καὶ 
ἄλοχος, καὶ πατὴρ καὶ τέκνα, περὶ τριω̂ν ἂν τούτων σκεπτέον εἴη τί ἕκαστον καὶ ποι̂ον δει̂ 
εἰ̂ναι. ταυ̂τα δ' ἐστὶ δεσποτικὴ καὶ γαμική ̔ἀνώνυμον γὰρ ἡ γυναικὸς καὶ ἀνδρὸς [10] σύζευξις 
καὶ τρίτον τεκνοποιητική ̔καὶ γὰρ αὕτη οὐκ ὠνόμασται ἰδίῳ ὀνόματἰ. ἔστωσαν δὴ αὑ̂ται τρει̂ς 
ἃς εἴπομεν. ἔστι δέ τι μέρος ὃ δοκει̂ τοι̂ς μὲν εἰ̂ναι οἰκονομία, τοι̂ς δὲ μέγιστον μέρος αὐτη̂ς: 
ὅπως δ' ἔχει, θεωρητέον: λέγω δὲ περὶ τη̂ς καλουμένης χρηματιστικη̂ς. πρω̂τον δὲ [15] περὶ 
δεσπότου καὶ δούλου εἴπωμεν, ἵνα τά τε πρὸς τὴν ἀναγκαίαν χρείαν ἴδωμεν, κἂν εἴ τι πρὸς τὸ 
εἰδέναι περὶ αὐτω̂ν δυναίμεθα λαβει̂ν βέλτιον τω̂ν νυ̂ν ὑπολαμβανομένων. τοι̂ς μὲν γὰρ δοκει̂ 
ἐπιστήμη τέ τις εἰ̂ναι ἡ δεσποτεία, καὶ ἡ αὐτὴ οἰκονομία καὶ δεσποτεία καὶ πολιτικὴ καὶ 
βασιλική, [20] καθάπερ εἴπομεν ἀρχόμενοι: τοι̂ς δὲ παρὰ φύσιν τὸ δεσπόζειν ̔νόμῳ γὰρ τὸν 
μὲν δου̂λον εἰ̂ναι τὸν δ' ἐλεύθερον, φύσει δ' οὐθὲν διαφέρειν̓: διόπερ οὐδὲ δίκαιον: βίαιον γάρ.  
 
ἐπεὶ οὐ̂ν ἡ κτη̂σις μέρος τη̂ς οἰκίας ἐστὶ καὶ ἡ κτητικὴ μέρος τη̂ς οἰκονομίας ̔ἄνευ γὰρ τω̂ν 
ἀναγκαίων ἀδύνατον [25] καὶ ζη̂ν καὶ εὐ̂ ζη̂ν̓, ὥσπερ δὲ ται̂ς ὡρισμέναις τέχναις ἀναγκαι̂ον 
ἂν εἴη ὑπάρχειν τὰ οἰκει̂α ὄργανα, εἰ μέλλει ἀποτελεσθήσεσθαι τὸ ἔργον, οὕτω καὶ τῳ̂ 



οἰκονομικῳ̂. τω̂ν δ' ὀργάνων τὰ μὲν ἄψυχα τὰ δὲ ἔμψυχα ̔οἱ̂ον τῳ̂ κυβερνήτῃ ὁ μὲν οἴαξ 
ἄψυχον ὁ δὲ πρῳρεὺς ἔμψυχον: ὁ [30] γὰρ ὑπηρέτης ἐν ὀργάνου εἴδει ται̂ς τέχναις ἐστίν̓: οὕτω 
καὶ τὸ κτη̂μα ὄργανον πρὸς ζωήν ἐστι, καὶ ἡ κτη̂σις πλη̂θος ὀργάνων ἐστί, καὶ ὁ δου̂λος 
κτη̂μά τι ἔμψυχον, καὶ ὥσπερ ὄργανον πρὸ ὀργάνων πα̂ς ὑπηρέτης. εἰ γὰρ ἠδύνατο ἕκαστον 
τω̂ν ὀργάνων κελευσθὲν ἢ προαισθανόμενον ἀποτελει̂ν [35] τὸ αὑτου̂ ἔργον, ὥσπερ τὰ 
Δαιδάλου φασὶν ἢ τοὺς του̂  ̔Ηφαίστου τρίποδας, οὕς φησιν ὁ ποιητὴς αὐτομάτους θει̂ον 
δύεσθαι ἀγω̂να, οὕτως αἱ κερκίδες ἐκέρκιζον αὐταὶ καὶ τὰ πλη̂κτρα ἐκιθάριζεν, οὐδὲν ἂν ἔδει 
οὔτε τοι̂ς ἀρχιτέκτοσιν ὑπηρετω̂ν οὔτε τοι̂ς δεσπόταις δούλων. [1254a][1] τὰ μὲν οὐ̂ν 
λεγόμενα ὄργανα ποιητικὰ ὄργανά ἐστι, τὸ δὲ κτη̂μα πρακτικόν: ἀπὸ μὲν γὰρ τη̂ς κερκίδος 
ἕτερόν τι γίνεται παρὰ τὴν χρη̂σιν αὐτη̂ς, ἀπὸ δὲ τη̂ς ἐσθη̂τος καὶ τη̂ς κλίνης ἡ χρη̂σις 
μόνον. [5] ἔτι δ' ἐπεὶ διαφέρει ἡ ποίησις εἴδει καὶ ἡ πρα̂ξις, καὶ δέονται ἀμφότεραι ὀργάνων, 
ἀνάγκη καὶ ταυ̂τα τὴν αὐτὴν ἔχειν διαφοράν. ὁ δὲ βίος πρα̂ξις, οὐ ποίησις, ἐστιν: διὸ καὶ ὁ 
δου̂λος ὑπηρέτης τω̂ν πρὸς τὴν πρα̂ξιν. τὸ δὲ κτη̂μα λέγεται ὥσπερ καὶ τὸ μόριον. τό γὰρ 
μόριον οὐ [10] μόνον ἄλλου ἐστὶ μόριον, ἀλλὰ καὶ ἁπλω̂ς ἄλλου: ὁμοίως δὲ καὶ τὸ κτη̂μα. διὸ 
ὁ μὲν δεσπότης του̂ δούλου δεσπότης μόνον, ἐκείνου δ' οὐκ ἔστιν: ὁ δὲ δου̂λος οὐ μόνον 
δεσπότου δου̂λός ἐστιν, ἀλλὰ καὶ ὅλως ἐκείνου.  
 
τίς μὲν οὐ̂ν ἡ φύσις του̂ δούλου καὶ τίς ἡ δύναμις, ἐκ τούτων δη̂λον: ὁ γὰρ μὴ αὑτου̂ φύσει 
[15] ἀλλ' ἄλλου ἄνθρωπος ὤν, οὑ̂τος φύσει δου̂λός ἐστιν, ἄλλου δ' ἐστὶν ἄνθρωπος ὃς ἂν 
κτη̂μα ᾐ̂ ἄνθρωπος ὤν, κτη̂μα δὲ ὄργανον πρακτικὸν καὶ χωριστόν.  
 
πότερον δ' ἔστι τις φύσει τοιου̂τος ἢ οὔ, καὶ πότερον βέλτιον καὶ δίκαιόν τινι δουλεύειν ἢ οὔ, 
ἀλλὰ πα̂σα δουλεία παρὰ φύσιν ἐστί, μετὰ ταυ̂τα [20] σκεπτέον. οὐ χαλεπὸν δὲ καὶ τῳ̂ 
λόγῳ θεωρη̂σαι καὶ ἐκ τω̂ν γινομένων καταμαθει̂ν. τὸ γὰρ ἄρχειν καὶ ἄρχεσθαι οὐ μόνον 
τω̂ν ἀναγκαίων ἀλλὰ καὶ τω̂ν συμφερόντων ἐστί, καὶ εὐθὺς ἐκ γενετη̂ς ἔνια διέστηκε τὰ μὲν 
ἐπὶ τὸ ἄρχεσθαι τὰ δ' ἐπὶ τὸ ἄρχειν. καὶ εἴδη πολλὰ καὶ ἀρχόντων καὶ [25] ἀρχομένων ἔστιν 
̔καὶ ἀεὶ βελτίων ἡ ἀρχὴ ἡ τω̂ν βελτιόνων ἀρχομένων, οἱ̂ον ἀνθρώπου ἢ θηρίου: τὸ γὰρ 
ἀποτελούμενον ὑπὸ τω̂ν βελτιόνων βέλτιον ἔργον: ὅπου δὲ τὸ μὲν ἄρχει τὸ δ' ἄρχεται, ἔστι τι 
τούτων ἔργον̓: ὅσα γὰρ ἐκ πλειόνων συνέστηκε καὶ γίνεται ἕν τι κοινόν, εἴτε ἐκ συνεχω̂ν εἴτε 
ἐκ [30] διῃρημένων, ἐν ἅπασιν ἐμφαίνεται τὸ ἄρχον καὶ τὸ ἀρχόμενον, καὶ του̂το ἐκ τη̂ς 
ἁπάσης φύσεως ἐνυπάρχει τοι̂ς ἐμψύχοις: καὶ γὰρ ἐν τοι̂ς μὴ μετέχουσι ζωη̂ς ἔστι τις ἀρχή, 
οἱ̂ον ἁρμονίας. ἀλλὰ ταυ̂τα μὲν ἴσως ἐξωτερικωτέρας ἐστὶ σκέψεως: τὸ δὲ ζῳ̂ον πρω̂τον 
συνέστηκεν ἐκ ψυχη̂ς [35] καὶ σώματος, ὡ̂ν τὸ μὲν ἄρχον ἐστὶ φύσει τὸ δ' ἀρχόμενον. δει̂ δὲ 
σκοπει̂ν ἐν τοι̂ς κατὰ φύσιν ἔχουσι μα̂λλον τὸ φύσει, καὶ μὴ ἐν τοι̂ς διεφθαρμένοις: διὸ καὶ τὸν 
βέλτιστα διακείμενον καὶ κατὰ σω̂μα καὶ κατὰ ψυχὴν ἄνθρωπον θεωρητέον, ἐν ᾡ̂ του̂το 
δη̂λον: [1254b][1] τω̂ν γὰρ μοχθηρω̂ν ἢ μοχθηρω̂ς ἐχόντων δόξειεν ἂν ἄρχειν πολλάκις τὸ 
σω̂μα τη̂ς ψυχη̂ς διὰ τὸ φαύλως καὶ παρὰ φύσιν ἔχειν.  
 
ἔστι δ' οὐ̂ν, ὥσπερ λέγομεν, πρω̂τον ἐν ζῴῳ θεωρη̂σαι καὶ δεσποτικὴν ἀρχὴν καὶ πολιτικήν: 
ἡ μὲν γὰρ ψυχὴ του̂ σώματος [5] ἄρχει δεσποτικὴν ἀρχήν, ὁ δὲ νου̂ς τη̂ς ὀρέξεως πολιτικὴν ἢ 
βασιλικήν: ἐν οἱ̂ς φανερόν ἐστιν ὅτι κατὰ φύσιν καὶ συμφέρον τὸ ἄρχεσθαι τῳ̂ σώματι ὑπὸ 
τη̂ς ψυχη̂ς, καὶ τῳ̂ παθητικῳ̂ μορίῳ ὑπὸ του̂ νου̂ καὶ του̂ μορίου του̂ λόγον ἔχοντος, τὸ δ' ἐξ 
ἴσου ἢ ἀνάπαλιν βλαβερὸν πα̂σιν. [10] πάλιν ἐν ἀνθρώπῳ καὶ τοι̂ς ἄλλοις ζῴοις ὡσαύτως: τὰ 
μὲν γὰρ ἥμερα τω̂ν ἀγρίων βελτίω τὴν φύσιν, τούτοις δὲ πα̂σι βέλτιον ἄρχεσθαι ὑπ' 
ἀνθρώπου: τυγχάνει γὰρ σωτηρίας οὕτως. ἔτι δὲ τὸ ἄρρεν πρὸς τὸ θη̂λυ φύσει τὸ μὲν 
κρει̂ττον τὸ δὲ χει̂ρον, καὶ τὸ μὲν ἄρχον τὸ δ' ἀρχόμενον. τὸν [15] αὐτὸν δὲ τρόπον ἀναγκαι̂ον 
εἰ̂ναι καὶ ἐπὶ πάντων ἀνθρώπων. ὅσοι μὲν οὐ̂ν τοσου̂τον διεστα̂σιν ὅσον ψυχὴ σώματος καὶ 
ἄνθρωπος θηρίου ̔διάκεινται δὲ του̂τον τὸν τρόπον ὅσων ἐστὶν ἔργον ἡ του̂ σώματος χρη̂σις, 
καὶ του̂τ' ἐστ' ἀπ' αὐτω̂ν βέλτιστον̓, οὑ̂τοι μέν εἰσι φύσει δου̂λοι, οἱ̂ς βέλτιόν ἐστιν [20] 
ἄρχεσθαι ταύτην τὴν ἀρχήν, εἴπερ καὶ τοι̂ς εἰρημένοις. ἔστι γὰρ φύσει δου̂λος ὁ δυνάμενος 
ἄλλου εἰ̂ναι ̔διὸ καὶ ἄλλου ἐστίν̓, καὶ ὁ κοινωνω̂ν λόγου τοσου̂τον ὅσον αἰσθάνεσθαι ἀλλὰ μὴ 
ἔχειν. τὰ γὰρ ἄλλα ζῳ̂α οὐ λόγῳ [αἰσθανόμενα] ἀλλὰ παθήμασιν ὑπηρετει̂. καὶ ἡ χρεία δὲ 
παραλλάττει μικρόν: [25] ἡ γὰρ πρὸς τἀναγκαι̂α τῳ̂ σώματι βοήθεια γίνεται παρ' ἀμφοι̂ν, 
παρά τε τω̂ν δούλων καὶ παρὰ τω̂ν ἡμέρων ζῴων. βούλεται μὲν οὐ̂ν ἡ φύσις καὶ τὰ σώματα 



διαφέροντα ποιει̂ν τὰ τω̂ν ἐλευθέρων καὶ τω̂ν δούλων, τὰ μὲν ἰσχυρὰ πρὸς τὴν ἀναγκαίαν 
χρη̂σιν, τὰ δ' ὀρθὰ καὶ ἄχρηστα πρὸς [30] τὰς τοιαύτας ἐργασίας, ἀλλὰ χρήσιμα πρὸς 
πολιτικὸν βίον ̔οὑ̂τος δὲ καὶ γίνεται διῃρημένος εἴς τε τὴν πολεμικὴν χρείαν καὶ τὴν εἰρηνικήν̓, 
συμβαίνει δὲ πολλάκις καὶ τοὐναντίον, τοὺς μὲν τὰ σώματα ἔχειν ἐλευθέρων τοὺς δὲ τὰς 
ψυχάς: ἐπεὶ του̂τό γε φανερόν, ὡς εἰ τοσου̂τον γένοιντο διάφοροι [35] τὸ σω̂μα μόνον ὅσον αἱ 
τω̂ν θεω̂ν εἰκόνες, τοὺς ὑπολειπομένους πάντες φαι̂εν ἂν ἀξίους εἰ̂ναι τούτοις δουλεύειν. εἰ δ' 
ἐπὶ του̂ σώματος του̂τ' ἀληθές, πολὺ δικαιότερον ἐπὶ τη̂ς ψυχη̂ς του̂το διωρίσθαι: ἀλλ' οὐχ 
ὁμοίως ῥᾴδιον ἰδει̂ν τό τε τη̂ς ψυχη̂ς κάλλος καὶ τὸ του̂ σώματος. [1255a][1] ὅτι μὲν τοίνυν 
εἰσὶ φύσει τινὲς οἱ μὲν ἐλεύθεροι οἱ δὲ δου̂λοι, φανερόν, οἱ̂ς καὶ συμφέρει τὸ δουλεύειν καὶ 
δίκαιόν ἐστιν.  
 
ὅτι δὲ καὶ οἱ τἀναντία φάσκοντες τρόπον τινὰ λέγουσιν ὀρθω̂ς, οὐ χαλεπὸν ἰδει̂ν. διχω̂ς γὰρ 
λέγεται τὸ δουλεύειν [5] καὶ ὁ δου̂λος. ἔστι γάρ τις καὶ κατὰ νόμον δου̂λος καὶ δουλεύων: ὁ 
γὰρ νόμος ὁμολογία τίς ἐστιν ἐν ᾡ̂ τὰ κατὰ πόλεμον κρατούμενα τω̂ν κρατούντων εἰ̂ναί 
φασιν. του̂το δὴ τὸ δίκαιον πολλοὶ τω̂ν ἐν τοι̂ς νόμοις ὥσπερ ῥήτορα γράφονται παρανόμων, 
ὡς δεινὸν εἰ του̂ βιάσασθαι δυναμένου [10] καὶ κατὰ δύναμιν κρείττονος ἔσται δου̂λον καὶ 
ἀρχόμενον τὸ βιασθέν. καὶ τοι̂ς μὲν οὕτως δοκει̂ τοι̂ς δ' ἐκείνως, καὶ τω̂ν σοφω̂ν. αἴτιον δὲ 
ταύτης τη̂ς ἀμφισβητήσεως, καὶ ὃ ποιει̂ τοὺς λόγους ἐπαλλάττειν, ὅτι τρόπον τινὰ ἀρετὴ 
τυγχάνουσα χορηγίας καὶ βιάζεσθαι δύναται μάλιστα, καὶ [15] ἔστιν ἀεὶ τὸ κρατου̂ν ἐν 
ὑπεροχῃ̂ ἀγαθου̂ τινος, ὥστε δοκει̂ν μὴ ἄνευ ἀρετη̂ς εἰ̂ναι τὴν βίαν, ἀλλὰ περὶ του̂ δικαίου 
μόνον εἰ̂ναι τὴν ἀμφισβήτησιν ̔διὰ γὰρ του̂το τοι̂ς μὲν ἄνοια δοκει̂ν τὸ δίκαιον εἰ̂ναι, τοι̂ς δ' 
αὐτὸ του̂το δίκαιον, τὸ τὸν κρείττονα ἄρχειν̓: ἐπεὶ διαστάντων γε χωρὶς τούτων τω̂ν λόγων 
[20] οὔτε ἰσχυρὸν οὐθὲν ἔχουσιν οὔτε πιθανὸν ἅτεροι λόγοι, ὡς οὐ δει̂ τὸ βέλτιον κατ' ἀρετὴν 
ἄρχειν καὶ δεσπόζειν. ὅλως δ' ἀντεχόμενοί τινες, ὡς οἴονται, δικαίου τινός ̔ὁ γὰρ νόμος δίκαιόν 
τἰ τὴν κατὰ πόλεμον δουλείαν τιθέασι δικαίαν, ἅμα δ' οὔ φασιν: τήν τε γὰρ ἀρχὴν ἐνδέχεται 
μὴ δικαίαν [25] εἰ̂ναι τω̂ν πολέμων, καὶ τὸν ἀνάξιον δουλεύειν οὐδαμω̂ς ἂν φαίη τις δου̂λον 
εἰ̂ναι: εἰ δὲ μή, συμβήσεται τοὺς εὐγενεστάτους εἰ̂ναι δοκου̂ντας δούλους εἰ̂ναι καὶ ἐκ δούλων, 
ἐὰν συμβῃ̂ πραθη̂ναι ληφθέντας. διόπερ αὐτοὺς οὐ βούλονται λέγειν δούλους, ἀλλὰ τοὺς 
βαρβάρους. καίτοι ὅταν του̂το λέγωσιν, [30] οὐθὲν ἄλλο ζητου̂σιν ἢ τὸ φύσει δου̂λον ὅπερ ἐξ 
ἀρχη̂ς εἴπομεν: ἀνάγκη γὰρ εἰ̂ναί τινας φάναι τοὺς μὲν πανταχου̂ δούλους τοὺς δ' οὐδαμου̂. 
τὸν αὐτὸν δὲ τρόπον καὶ περὶ εὐγενείας: αὑτοὺς μὲν γὰρ οὐ μόνον παρ' αὑτοι̂ς εὐγενει̂ς ἀλλὰ 
πανταχου̂ νομίζουσιν, τοὺς δὲ βαρβάρους οἴκοι μόνον, [35] ὡς ὄν τι τὸ μὲν ἁπλω̂ς εὐγενὲς καὶ 
ἐλεύθερον τὸ δ' οὐχ ἁπλω̂ς, ὥσπερ καὶ ἡ Θεοδέκτου  ̔Ελένη φησὶ  
 
θείων δ' ἀπ' ἀμφοι̂ν ἔκγονον ῥιζωμάτων 
τίς ἂν προσειπει̂ν ἀξιώσειεν λάτριν; 
 
ὅταν δὲ του̂το λέγωσιν, οὐθενὶ ἀλλ' ἢ ἀρετῃ̂ καὶ κακίᾳ διορίζουσι [40] τὸ δου̂λον καὶ 
ἐλεύθερον, καὶ τοὺς εὐγενει̂ς καὶ τοὺς δυσγενει̂ς. [1255b][1] ἀξιου̂σι γάρ, ὥσπερ ἐξ ἀνθρώπου 
ἄνθρωπον καὶ ἐκ θηρίων γίνεσθαι θηρίον, οὕτω καὶ ἐξ ἀγαθω̂ν ἀγαθόν. ἡ δὲ φύσις βούλεται 
μὲν του̂το ποιει̂ν πολλάκις, οὐ μέντοι δύναται.  
ὅτι μὲν οὐ̂ν ἔχει τινὰ λόγον ἡ ἀμφισβήτησις, [5] καὶ οὐκ εἰσί τινες οἱ μὲν φύσει δου̂λοι οἱ δ' 
ἐλεύθεροι, δη̂λον, καὶ ὅτι ἔν τισι διώρισται τὸ τοιου̂τον, ὡ̂ν συμφέρει τῳ̂ μὲν τὸ δουλεύειν τῳ̂ 
δὲ τὸ δεσπόζειν [καὶ δίκαιον], καὶ δει̂ τὸ μὲν ἄρχεσθαι τὸ δ' ἄρχειν ἣν πεφύκασιν ἀρχὴν 
ἄρχειν, ὥστε καὶ δεσπόζειν, τὸ δὲ κακω̂ς ἀσυμφόρως ἐστὶν ἀμφοι̂ν ̔τὸ [10] γὰρ αὐτὸ συμφέρει 
τῳ̂ μέρει καὶ τῳ̂ ὅλῳ, καὶ σώματι καὶ ψυχῃ̂, ὁ δὲ δου̂λος μέρος τι του̂ δεσπότου, οἱ̂ον ἔμψυχόν 
τι του̂ σώματος κεχωρισμένον δὲ μέρος: διὸ καὶ συμφέρον ἐστί τι καὶ φιλία δούλῳ καὶ 
δεσπότῃ πρὸς ἀλλήλους τοι̂ς φύσει τούτων ἠξιωμένοις, τοι̂ς δὲ μὴ του̂τον τὸν τρόπον, [15] 
ἀλλὰ κατὰ νόμον καὶ βιασθει̂σι, τοὐναντίον̓.  
 
φανερὸν δὲ καὶ ἐκ τούτων ὅτι οὐ ταὐτόν ἐστι δεσποτεία καὶ πολιτική, οὐδὲ πα̂σαι ἀλλήλαις 
αἱ ἀρχαί, ὥσπερ τινές φασιν. ἡ μὲν γὰρ ἐλευθέρων φύσει ἡ δὲ δούλων ἐστίν, καὶ ἡ μὲν 
οἰκονομικὴ μοναρχία ̔μοναρχει̂ται γὰρ πα̂ς οἰ̂κος, [20] ἡ δὲ πολιτικὴ ἐλευθέρων καὶ ἴσων 
ἀρχή. ὁ μὲν οὐ̂ν δεσπότης οὐ λέγεται κατ' ἐπιστήμην, ἀλλὰ τῳ̂ τοιόσδ' εἰ̂ναι, ὁμοίως δὲ καὶ ὁ 



δου̂λος καὶ ὁ ἐλεύθερος. ἐπιστήμη δ' ἂν εἴη καὶ δεσποτικὴ καὶ δουλική, δουλικὴ μὲν οἵαν περ 
ὁ ἐν Συρακούσαις ἐπαίδευεν: ἐκει̂ γὰρ λαμβάνων τις μισθὸν [25] ἐδίδασκε τὰ ἐγκύκλια 
διακονήματα τοὺς παι̂δας: εἴη δ' ἂν καὶ ἐπὶ πλει̂ον τω̂ν τοιούτων μάθησις, οἱ̂ον ὀψοποιικὴ καὶ 
τἀ̂λλα τὰ τοιαυ̂τα γένη τη̂ς διακονίας. ἔστι γὰρ ἕτερα ἑτέρων τὰ μὲν ἐντιμότερα ἔργα τὰ δ' 
ἀναγκαιότερα, καὶ κατὰ τὴν παροιμίαν  
 
δου̂λος πρὸ δούλου, δεσπότης πρὸ δεσπότου. 
 
[30] αἱ μὲν οὐ̂ν τοιαυ̂ται πα̂σαι δουλικαὶ ἐπιστη̂μαί εἰσι: δεσποτικὴ δ' ἐπιστήμη ἐστὶν ἡ 
χρηστικὴ δούλων. ὁ γὰρ δεσπότης οὐκ ἐν τῳ̂ κτα̂σθαι τοὺς δούλους, ἀλλ' ἐν τῳ̂ χρη̂σθαι 
δούλοις. ἔστι δ' αὕτη ἡ ἐπιστήμη οὐδὲν μέγα ἔχουσα οὐδὲ σεμνόν: ἃ γὰρ τὸν δου̂λον 
ἐπίστασθαι δει̂ ποιει̂ν, ἐκει̂νον δει̂ [35] ταυ̂τα ἐπίστασθαι ἐπιτάττειν. διὸ ὅσοις ἐξουσία μὴ 
αὐτοὺς κακοπαθει̂ν, ἐπίτροπός λαμβάνει ταύτην τὴν τιμήν, αὐτοὶ δὲ πολιτεύονται ἢ 
φιλοσοφου̂σιν. ἡ δὲ κτητικὴ ἑτέρα ἀμφοτέρων τούτων, οἱ̂ον ἡ δικαία, πολεμική τις οὐ̂σα ἢ 
θηρευτική. περὶ μὲν οὐ̂ν δούλου καὶ δεσπότου του̂τον διωρίσθω τὸν [40] τρόπον.  
[1256a][1] ὅλως δὲ περὶ πάσης κτήσεως καὶ χρηματιστικη̂ς θεωρήσωμεν κατὰ τὸν 
ὑφηγημένον τρόπον, ἐπείπερ καὶ ὁ δου̂λος τη̂ς κτήσεως μέρος τι ἠ̂ν. πρω̂τον μὲν οὐ̂ν 
ἀπορήσειεν ἄν τις πότερον ἡ χρηματιστικὴ ἡ αὐτὴ τῃ̂ οἰκονομικῃ̂ ἐστιν [5] ἢ μέρος τι, ἢ 
ὑπηρετική, καὶ εἰ ὑπηρετική, πότερον ὡς ἡ κερκιδοποιικὴ τῃ̂ ὑφαντικῃ̂ ἢ ὡς ἡ χαλκουργικὴ 
τῃ̂ ἀνδριαντοποιίᾳ ̔οὐ γὰρ ὡσαύτως ὑπηρετου̂σιν, ἀλλ' ἡ μὲν ὄργανα παρέχει, ἡ δὲ τὴν ὕλην: 
λέγω δὲ ὕλην τὸ ὑποκείμενον ἐξ οὑ̂ τι ἀποτελει̂ται ἔργον, οἱ̂ον ὑφάντῃ μὲν ἔρια [10] 
ἀνδριαντοποιῳ̂ δὲ χαλκόν̓. ὅτι μὲν οὐ̂ν οὐχ ἡ αὐτὴ ἡ οἰκονομικὴ τῃ̂ χρηματιστικῃ̂, δη̂λον ̔τη̂ς 
μὲν γὰρ τὸ πορίσασθαι, τη̂ς δὲ τὸ χρήσασθαι: τίς γὰρ ἔσται ἡ χρησομένη τοι̂ς κατὰ τὴν 
οἰκίαν παρὰ τὴν οἰκονομικήν;̓: πότερον δὲ μέρος αὐτη̂ς ἐστί τι ἢ ἕτερον εἰ̂δος, ἔχει 
διαμφισβήτησιν: [15] εἰ γάρ ἐστι του̂ χρηματιστικου̂ θεωρη̂σαι πόθεν χρήματα καὶ κτη̂σις 
ἔσται, ... ἥ δὲ κτη̂σις πολλὰ περιείληφε μέρη καὶ ὁ πλου̂τος, ὥστε πρω̂τον ἡ γεωργικὴ 
πότερον μέρος τι τη̂ς οἰκονομικη̂ς ἢ ἕτερόν τι γένος, καὶ καθόλου ἡ περὶ τὴν τροφὴν ἐπιμέλεια 
καὶ κτη̂σις; ἀλλὰ μὴν εἴδη γε πολλὰ τροφη̂ς, [20] διὸ καὶ βίοι πολλοὶ καὶ τω̂ν ζῴων καὶ τω̂ν 
ἀνθρώπων εἰσίν: οὐ γὰρ οἱ̂όν τε ζη̂ν ἄνευ τροφη̂ς, ὥστε αἱ διαφοραὶ τη̂ς τροφη̂ς τοὺς βίους 
πεποιήκασι διαφέροντας τω̂ν ζῴων. τω̂ν τε γὰρ θηρίων τὰ μὲν ἀγελαι̂α τὰ δὲ σποραδικά 
ἐστιν, ὁποτέρως συμφέρει πρὸς τὴν τροφὴν αὐτοι̂ς διὰ τὸ τὰ μὲν [25] ζῳοφάγα τὰ δὲ 
καρποφάγα τὰ δὲ παμφάγα αὐτω̂ν εἰ̂ναι, ὥστε πρὸς τὰς ῥᾳστώνας καὶ τὴν αἵρεσιν τὴν 
τούτων ἡ φύσις τοὺς βίους αὐτω̂ν διώρισεν, ἐπεὶ δ' οὐ ταὐτὸ ἑκάστῳ ἡδὺ κατὰ φύσιν ἀλλὰ 
ἕτερα ἑτέροις, καὶ αὐτω̂ν τω̂ν ζῳοφάγων καὶ τω̂ν καρποφάγων οἱ βίοι πρὸς ἄλληλα 
διεστα̂σιν: ὁμοίως δὲ [30] καὶ τω̂ν ἀνθρώπων. πολὺ γὰρ διαφέρουσιν οἱ τούτων βίοι. οἱ μὲν 
οὐ̂ν ἀργότατοι νομάδες εἰσίν ̔ἡ γὰρ ἀπὸ τω̂ν ἡμέρων τροφὴ ζῴων ἄνευ πόνου γίνεται 
σχολάζουσιν: ἀναγκαίου δ' ὄντος μεταβάλλειν τοι̂ς κτήνεσι διὰ τὰς νομὰς καὶ αὐτοὶ 
ἀναγκάζονται συνακολουθει̂ν, ὥσπερ γεωργίαν ζω̂σαν [35] γεωργου̂ντες: οἱ δ' ἀπὸ θήρας 
ζω̂σι, καὶ θήρας ἕτεροι ἑτέρας, οἱ̂ον οἱ μὲν ἀπὸ λῃστείας, οἱ δ' ἀφ' ἁλιείας, ὅσοι λίμνας καὶ 
ἕλη καὶ ποταμοὺς ἢ θάλατταν τοιαύτην προσοικου̂σιν, οἱ δ' ἀπ' ὀρνίθων ἢ θηρίων ἀγρίων: τὸ 
δὲ πλει̂στον γένος τω̂ν ἀνθρώπων ἀπὸ τη̂ς γη̂ς ζῃ̂ καὶ τω̂ν ἡμέρων καρπω̂ν.  
 
[40] οἱ μὲν οὐ̂ν βίοι τοσου̂τοι σχεδόν εἰσιν, ὅσοι γε αὐτόφυτον ἔχουσι τὴν ἐργασίαν καὶ μὴ δι' 
ἀλλαγη̂ς καὶ καπηλείας πορίζονται τὴν τροφήν, [1256b][1] νομαδικὸς λῃστρικὸς ἁλιευτικὸς 
θηρευτικὸς γεωργικός. οἱ δὲ καὶ μιγνύντες ἐκ τούτων ἡδέως ζω̂σι, προσαναπληρου̂ντες τὸν 
ἐνδεέστερον βίον, ᾑ̂ τυγχάνει ἐλλείπων πρὸς τὸ αὐτάρκης εἰ̂ναι, οἱ̂ον οἱ μὲν [5] νομαδικὸν ἅμα 
καὶ λῃστρικόν, οἱ δὲ γεωργικὸν καὶ θηρευτικόν: ὁμοίως δὲ καὶ περὶ τοὺς ἄλλους: ὡς ἂν ἡ 
χρεία συναναγκάζῃ, του̂τον τὸν τρόπον διάγουσιν. ἡ μὲν οὐ̂ν τοιαύτη κτη̂σις ὑπ' αὐτη̂ς 
φαίνεται τη̂ς φύσεως διδομένη πα̂σιν, ὥσπερ κατὰ τὴν πρώτην γένεσιν εὐθύς, οὕτω καὶ 
τελειωθει̂σιν. [10] καὶ γὰρ κατὰ τὴν ἐξ ἀρχη̂ς γένεσιν τὰ μὲν συνεκτίκτει τω̂ν ζῴων 
τοσαύτην τροφὴν ὥσθ' ἱκανὴν εἰ̂ναι μέχρις οὑ̂ ἂν δύνηται αὐτὸ αὑτῳ̂ πορίζειν τὸ γεννηθέν, 
οἱ̂ον ὅσα σκωληκοτοκει̂ ἢ ᾠοτοκει̂: ὅσα δὲ ζῳοτοκει̂, τοι̂ς γεννωμένοις ἔχει τροφὴν ἐν αὑτοι̂ς 
μέχρι τινός, τὴν του̂ καλουμένου γάλακτος [15] φύσιν. ὥστε ὁμοίως δη̂λον ὅτι καὶ γενομένοις 
οἰητέον τά τε φυτὰ τω̂ν ζῴων ἕνεκεν εἰ̂ναι καὶ τὰ ἄλλα ζῳ̂α τω̂ν ἀνθρώπων χάριν, τὰ μὲν 



ἥμερα καὶ διὰ τὴν χρη̂σιν καὶ διὰ τὴν τροφήν, τω̂ν δ' ἀγρίων, εἰ μὴ πάντα, ἀλλὰ τά γε 
πλει̂στα τη̂ς τροφη̂ς καὶ ἄλλης βοηθείας ἕνεκεν, ἵνα [20] καὶ ἐσθὴς καὶ ἄλλα ὄργανα 
γίνηται ἐξ αὐτω̂ν. εἰ οὐ̂ν ἡ φύσις μηθὲν μήτε ἀτελὲς ποιει̂ μήτε μάτην, ἀναγκαι̂ον τω̂ν 
ἀνθρώπων ἕνεκεν αὐτὰ πάντα πεποιηκέναι τὴν φύσιν. διὸ καὶ ἡ πολεμικὴ φύσει κτητική πως 
ἔσται ̔ἡ γὰρ θηρευτικὴ μέρος αὐτη̂ς, ᾑ̂ δει̂ χρη̂σθαι πρός τε τὰ θηρία καὶ [25] τω̂ν 
ἀνθρώπων ὅσοι πεφυκότες ἄρχεσθαι μὴ θέλουσιν, ὡς φύσει δίκαιον του̂τον ὄντα τὸν πόλεμον.  
 
ἓν μὲν οὐ̂ν εἰ̂δος κτητικη̂ς κατὰ φύσιν τη̂ς οἰκονομικη̂ς μέρος ἐστίν, καθὸ δει̂ ἤτοι ὑπάρχειν ἢ 
πορίζειν αὐτὴν ὅπως ὑπάρχῃ ὡ̂ν ἔστι θησαυρισμὸς χρημάτων πρὸς ζωὴν ἀναγκαίων, καὶ 
χρησίμων [30] εἰς κοινωνίαν πόλεως ἢ οἰκίας. καὶ ἔοικεν ὅ γ' ἀληθινὸς πλου̂τος ἐκ τούτων 
εἰ̂ναι. ἡ γὰρ τη̂ς τοιαύτης κτήσεως αὐτάρκεια πρὸς ἀγαθὴν ζωὴν οὐκ ἄπειρός ἐστιν, ὥσπερ 
Σόλων φησὶ ποιήσας  
 
πλούτου δ' οὐθὲν τέρμα πεφασμένον ἀνδράσι κει̂ται. 
 
Solon 13.71  
κει̂ται γὰρ ὥσπερ καὶ ται̂ς ἄλλαις τέχναις: [35] οὐδὲν γὰρ ὄργανον ἄπειρον οὐδεμια̂ς ἐστι 
τέχνης οὔτε πλήθει οὔτε μεγέθει, ὁ δὲ πλου̂τος ὀργάνων πλη̂θός ἐστιν οἰκονομικω̂ν καὶ 
πολιτικω̂ν. ὅτι μὲν τοίνυν ἔστι τις κτητικὴ κατὰ φύσιν τοι̂ς οἰκονόμοις καὶ τοι̂ς πολιτικοι̂ς, 
καὶ δι' ἣν αἰτίαν, δη̂λον.  
[40] ἔστι δὲ γένος ἄλλο κτητικη̂ς, ἣν μάλιστα καλου̂σι, καὶ δίκαιον αὐτὸ καλει̂ν, 
χρηματιστικήν, δι' ἣν οὐδὲν δοκει̂ πέρας εἰ̂ναι πλούτου καὶ κτήσεως: [1257a][1] ἣν ὡς μίαν 
καὶ τὴν αὐτὴν τῃ̂ λεχθείσῃ πολλοὶ νομίζουσι διὰ τὴν γειτνίασιν: ἔστι δ' οὔτε ἡ αὐτὴ τῃ̂ 
εἰρημένῃ οὔτε πόρρω ἐκείνης. ἔστι δ' ἡ μὲν φύσει ἡ δ' οὐ φύσει αὐτω̂ν, ἀλλὰ δι' ἐμπειρίας [5] 
τινὸς καὶ τέχνης γίνεται μα̂λλον. λάβωμεν δὲ περὶ αὐτη̂ς τὴν ἀρχὴν ἐντευ̂θεν. ἑκάστου γὰρ 
κτήματος διττὴ ἡ χρη̂σίς ἐστιν, ἀμφότεραι δὲ καθ' αὑτὸ μὲν ἀλλ' οὐχ ὁμοίως καθ' αὑτό, 
ἀλλ' ἡ μὲν οἰκεία ἡ δ' οὐκ οἰκεία του̂ πράγματος, οἱ̂ον ὑποδήματος ἥ τε ὑπόδεσις καὶ ἡ 
μεταβλητική. ἀμφότεραι [10] γὰρ ὑποδήματος χρήσεις: καὶ γὰρ ὁ ἀλλαττόμενος τῳ̂ δεομένῳ 
ὑποδήματος ἀντὶ νομίσματος ἢ τροφη̂ς χρη̂ται τῳ̂ ὑποδήματι ᾑ̂ ὑπόδημα, ἀλλ' οὐ τὴν οἰκείαν 
χρη̂σιν: οὐ γὰρ ἀλλαγη̂ς ἕνεκεν γέγονε. τὸν αὐτὸν δὲ τρόπον ἔχει καὶ περὶ τω̂ν ἄλλων 
κτημάτων. ἔστι γὰρ ἡ [15] μεταβλητικὴ πάντων, ἀρξαμένη τὸ μὲν πρω̂τον ἐκ του̂ κατὰ 
φύσιν, τῳ̂ τὰ μὲν πλείω τὰ δὲ ἐλάττω τω̂ν ἱκανω̂ν ἔχειν τοὺς ἀνθρώπους ̔ᾑ̂ καὶ δη̂λον ὅτι οὐκ 
ἔστι φύσει τη̂ς χρηματιστικη̂ς ἡ καπηλική: ὅσον γὰρ ἱκανὸν αὐτοι̂ς, ἀναγκαι̂ον ἠ̂ν ποιει̂σθαι 
τὴν ἀλλαγήν̓. ἐν μὲν οὐ̂ν τῃ̂ πρώτῃ [20] κοινωνίᾳ ̔του̂το δ' ἐστὶν οἰκίἀ φανερὸν ὅτι οὐδὲν 
ἔστιν ἔργον αὐτη̂ς, ἀλλ' ἤδη πλειόνων τη̂ς κοινωνίας οὔσης. οἱ μὲν γὰρ τω̂ν αὑτω̂ν 
ἐκοινώνουν πάντων, οἱ δὲ κεχωρισμένοι πολλω̂ν πάλιν καὶ ἑτέρων, ὡ̂ν κατὰ τὰς δεήσεις 
ἀναγκαι̂ον ποιει̂σθαι τὰς μεταδόσεις, καθάπερ ἔτι πολλὰ ποιει̂ καὶ τω̂ν [25] βαρβαρικω̂ν 
ἐθνω̂ν, κατὰ τὴν ἀλλαγήν. αὐτὰ γὰρ τὰ χρήσιμα πρὸς αὑτὰ καταλλάττονται, ἐπὶ πλέον δ' 
οὐθέν, οἱ̂ον οἰ̂νον πρὸς σι̂τον διδόντες καὶ λαμβάνοντες, καὶ τω̂ν ἄλλων τω̂ν τοιούτων ἕκαστον. 
ἡ μὲν οὐ̂ν τοιαύτη μεταβλητικὴ οὔτε παρὰ φύσιν οὔτε χρηματιστικη̂ς ἐστιν εἰ̂δος οὐδέν [30] 
̔εἰς ἀναπλήρωσιν γὰρ τη̂ς κατὰ φύσιν αὐταρκείας ἠ̂ν̓: ἐκ μέντοι ταύτης ἐγένετ' ἐκείνη κατὰ 
λόγον. ξενικωτέρας γὰρ γενομένης τη̂ς βοηθείας τῳ̂ εἰσάγεσθαι ὡ̂ν ἐνδεει̂ς καὶ ἐκπέμπειν ὡ̂ν 
ἐπλεόναζον, ἐξ ἀνάγκης ἡ του̂ νομίσματος ἐπορίσθη χρη̂σις. οὐ γὰρ εὐβάστακτον ἕκαστον 
τω̂ν κατὰ φύσιν [35] ἀναγκαίων: διὸ πρὸς τὰς ἀλλαγὰς τοιου̂τόν τι συνέθεντο πρὸς σφα̂ς 
αὐτοὺς διδόναι καὶ λαμβάνειν, ὃ τω̂ν χρησίμων αὐτὸ ὂν εἰ̂χε τὴν χρείαν εὐμεταχείριστον πρὸς 
τὸ ζη̂ν, οἱ̂ον σίδηρος καὶ ἄργυρος κἂν εἴ τι τοιου̂τον ἕτερον, τὸ μὲν πρω̂τον ἁπλω̂ς ὁρισθὲν 
μεγέθει καὶ σταθμῳ̂, τὸ δὲ τελευται̂ον [40] καὶ χαρακτη̂ρα ἐπιβαλλόντων, ἵνα ἀπολύσῃ τη̂ς 
μετρήσεως αὑτούς: ὁ γὰρ χαρακτὴρ ἐτέθη του̂ ποσου̂ σημει̂ον.  
 
[1257b][1] πορισθέντος οὐ̂ν ἤδη νομίσματος ἐκ τη̂ς ἀναγκαίας ἀλλαγη̂ς θάτερον εἰ̂δος τη̂ς 
χρηματιστικη̂ς ἐγένετο, τὸ καπηλικόν, τὸ μὲν πρω̂τον ἁπλω̂ς ἴσως γινόμενον, εἰ̂τα δι' 
ἐμπειρίας ἤδη τεχνικώτερον, πόθεν καὶ πω̂ς μεταβαλλόμενον πλει̂στον [5] ποιήσει κέρδος. διὸ 
δοκει̂ ἡ χρηματιστικὴ μάλιστα περὶ τὸ νόμισμα εἰ̂ναι, καὶ ἔργον αὐτη̂ς τὸ δύνασθαι θεωρη̂σαι 
πόθεν ἔσται πλη̂θος, ποιητικὴ γὰρ εἰ̂ναι πλούτου καὶ χρημάτων. καὶ γὰρ τὸν πλου̂τον 



πολλάκις τιθέασι νομίσματος πλη̂θος, διὰ τὸ περὶ του̂τ' εἰ̂ναι τὴν χρηματιστικὴν [10] καὶ 
τὴν καπηλικήν. ὁτὲ δὲ πάλιν λη̂ρος εἰ̂ναι δοκει̂ τὸ νόμισμα καὶ νόμος παντάπασι, φύσει δ' 
οὐθέν, ὅτι μεταθεμένων τε τω̂ν χρωμένων οὐθενὸς ἄξιον οὐδὲ χρήσιμον πρὸς οὐδὲν τω̂ν 
ἀναγκαίων ἐστί, καὶ νομίσματος πλουτω̂ν πολλάκις ἀπορήσει τη̂ς ἀναγκαίας τροφη̂ς: καίτοι 
ἄτοπον τοιου̂τον [15] εἰ̂ναι πλου̂τον οὑ̂ εὐπορω̂ν λιμῳ̂ ἀπολει̂ται, καθάπερ καὶ τὸν Μίδαν 
ἐκει̂νον μυθολογου̂σι διὰ τὴν ἀπληστίαν τη̂ς εὐχη̂ς πάντων αὐτῳ̂ γιγνομένων τω̂ν 
παρατιθεμένων χρυσω̂ν. διὸ ζητου̂σιν ἕτερόν τι τὸν πλου̂τον καὶ τὴν χρηματιστικήν, ὀρθω̂ς 
ζητου̂ντες. ἔστι γὰρ ἑτέρα ἡ χρηματιστικὴ καὶ ὁ πλου̂τος ὁ [20] κατὰ φύσιν, καὶ αὕτη μὲν 
οἰκονομική, ἡ δὲ καπηλική, ποιητικὴ πλούτου οὐ πάντως ἀλλὰ διὰ χρημάτων μεταβολη̂ς. καὶ 
δοκει̂ περὶ τὸ νόμισμα αὕτη εἰ̂ναι: τὸ γὰρ νόμισμα στοιχει̂ον καὶ πέρας τη̂ς ἀλλαγη̂ς ἐστιν. 
καὶ ἄπειρος δὴ οὑ̂τος ὁ πλου̂τος, ὁ ἀπὸ ταύτης τη̂ς χρηματιστικη̂ς. [25] ὥσπερ γὰρ ἡ ἰατρικὴ 
του̂ ὑγιαίνειν εἰς ἄπειρόν ἐστι, καὶ ἑκάστη τω̂ν τεχνω̂ν του̂ τέλους εἰς ἄπειρον ̔ὅτι μάλιστα 
γὰρ ἐκει̂νο βούλονται ποιει̂ν̓, τω̂ν δὲ πρὸς τὸ τέλος οὐκ εἰς ἄπειρον ̔πέρας γὰρ τὸ τέλος 
πάσαις, οὕτω καὶ ταύτης τη̂ς χρηματιστικη̂ς οὐκ ἔστι του̂ τέλους πέρας, τέλος δὲ ὁ τοιου̂τος 
[30] πλου̂τος καὶ χρημάτων κτη̂σις. τη̂ς δ' οἰκονομικη̂ς χρηματιστικη̂ς ἔστι πέρας: οὐ γὰρ 
του̂το τη̂ς οἰκονομικη̂ς ἔργον. διὸ τῃ̂ μὲν φαίνεται ἀναγκαι̂ον εἰ̂ναι παντὸς πλούτου πέρας, ἐπὶ 
δὲ τω̂ν γινομένων ὁρω̂μεν συμβαι̂νον τοὐναντίον: πάντες γὰρ εἰς ἄπειρον αὔξουσιν οἱ 
χρηματιζόμενοι τὸ νόμισμα. [35] αἴτιον δὲ τὸ σύνεγγυς αὐτω̂ν. ἐπαλλάττει γὰρ ἡ χρη̂σις του̂ 
αὐτου̂ οὐ̂σα ἑκατέρας τη̂ς χρηματιστικη̂ς. τη̂ς γὰρ αὐτη̂ς ἐστι κτήσεως χρη̂σις, ἀλλ' οὐ κατὰ 
ταὐτόν, ἀλλὰ τη̂ς μὲν ἕτερον τέλος, τη̂ς δ' ἡ αὔξησις. ὥστε δοκει̂ τισι του̂τ' εἰ̂ναι τη̂ς 
οἰκονομικη̂ς ἔργον, καὶ διατελου̂σιν ἢ σῴζειν οἰόμενοι [40] δει̂ν ἢ αὔξειν τὴν του̂ νομίσματος 
οὐσίαν εἰς ἄπειρον. αἴτιον δὲ ταύτης τη̂ς διαθέσεως τὸ σπουδάζειν περὶ τὸ ζη̂ν, ἀλλὰ μὴ τὸ εὐ̂ 
ζη̂ν: [1258a][1] εἰς ἄπειρον οὐ̂ν ἐκείνης τη̂ς ἐπιθυμίας οὔσης, καὶ τω̂ν ποιητικω̂ν ἀπείρων 
ἐπιθυμου̂σιν. ὅσοι δὲ καὶ του̂ εὐ̂ ζη̂ν ἐπιβάλλονται τὸ πρὸς τὰς ἀπολαύσεις τὰς σωματικὰς 
ζητου̂σιν, ὥστ' ἐπεὶ καὶ του̂τ' ἐν τῃ̂ κτήσει φαίνεται ὑπάρχειν, [5] πα̂σα ἡ διατριβὴ περὶ τὸν 
χρηματισμόν ἐστι, καὶ τὸ ἕτερον εἰ̂δος τη̂ς χρηματιστικη̂ς διὰ του̂τ' ἐλήλυθεν. ἐν ὑπερβολῃ̂ 
γὰρ οὔσης τη̂ς ἀπολαύσεως, τὴν τη̂ς ἀπολαυστικη̂ς ὑπερβολη̂ς ποιητικὴν ζητου̂σιν: κἂν μὴ 
διὰ τη̂ς χρηματιστικη̂ς δύνωνται πορίζειν, δι' ἄλλης αἰτίας του̂το πειρω̂νται, [10] ἑκάστῃ 
χρώμενοι τω̂ν δυνάμεων οὐ κατὰ φύσιν. ἀνδρείας γὰρ οὐ χρήματα ποιει̂ν ἐστιν ἀλλὰ θάρσος, 
οὐδὲ στρατηγικη̂ς καὶ ἰατρικη̂ς, ἀλλὰ τη̂ς μὲν νίκην τη̂ς δ' ὑγίειαν. οἱ δὲ πάσας ποιου̂σι 
χρηματιστικάς, ὡς του̂το τέλος ὄν, πρὸς δὲ τὸ τέλος ἅπαντα δέον ἀπαντα̂ν.  
 
περὶ μὲν οὐ̂ν τη̂ς τε μὴ [15] ἀναγκαίας χρηματιστικη̂ς, καὶ τίς, καὶ δι' αἰτίαν τίνα ἐν χρείᾳ 
ἐσμὲν αὐτη̂ς, εἴρηται, καὶ περὶ τη̂ς ἀναγκαίας, ὅτι ἑτέρα μὲν αὐτη̂ς οἰκονομικὴ δὲ κατὰ φύσιν 
ἡ περὶ τὴν τροφήν, οὐχ ὥσπερ αὕτη ἄπειρος ἀλλ' ἔχουσα ὅρον.  
 
δη̂λον δὲ καὶ τὸ ἀπορούμενον ἐξ ἀρχη̂ς, πότερον του̂ [20] οἰκονομικου̂ καὶ πολιτικου̂ ἐστιν ἡ 
χρηματιστικὴ ἢ οὔ, ἀλλὰ δει̂ του̂το μὲν ὑπάρχειν ̔ὥσπερ γὰρ καὶ ἀνθρώπους οὐ ποιει̂ ἡ 
πολιτική, ἀλλὰ λαβου̂σα παρὰ τη̂ς φύσεως χρη̂ται αὐτοι̂ς, οὕτω καὶ τροφὴν τὴν φύσιν δει̂ 
παραδου̂ναι γη̂ν ἢ θάλατταν ἢ ἄλλο τἰ, ἐκ δὲ τούτων, ὡς δει̂ ταυ̂τα διαθει̂ναι [25] προσήκει 
τὸν οἰκονόμον. οὐ γὰρ τη̂ς ὑφαντικη̂ς ἔρια ποιη̂σαι, ἀλλὰ χρήσασθαι αὐτοι̂ς, καὶ γνω̂ναι δὲ τὸ 
ποι̂ον χρηστὸν καὶ ἐπιτήδειον, ἢ φαυ̂λον καὶ ἀνεπιτήδειον. καὶ γὰρ ἀπορήσειεν ἄν τις διὰ τί ἡ 
μὲν χρηματιστικὴ μόριον τη̂ς οἰκονομίας, ἡ δ' ἰατρικὴ οὐ μόριον: καίτοι δει̂ ὑγιαίνειν τοὺς 
[30] κατὰ τὴν οἰκίαν, ὥσπερ ζη̂ν ἢ ἄλλο τι τω̂ν ἀναγκαίων. ἐπεὶ δὲ ἔστι μὲν ὡς του̂ 
οἰκονόμου καὶ του̂ ἄρχοντος καὶ περὶ ὑγιείας ἰδει̂ν, ἔστι δ' ὡς οὔ, ἀλλὰ του̂ ἰατρου̂, οὕτω καὶ 
περὶ τω̂ν χρημάτων ἔστι μὲν ὡς του̂ οἰκονόμου, ἔστι δ' ὡς οὔ, ἀλλὰ τη̂ς ὑπηρετικη̂ς: μάλιστα 
δέ, καθάπερ εἴρηται πρότερον, δει̂ [35] φύσει του̂το ὑπάρχειν. φύσεως γάρ ἐστιν ἔργον τροφὴν 
τῳ̂ γεννηθέντι παρέχειν: παντὶ γάρ, ἐξ οὑ̂ γίνεται, τροφὴ τὸ λειπόμενόν ἐστι. διὸ κατὰ φύσιν 
ἐστὶν ἡ χρηματιστικὴ πα̂σιν ἀπὸ τω̂ν καρπω̂ν καὶ τω̂ν ζῴων. διπλη̂ς δ' οὔσης αὐτη̂ς, ὥσπερ 
εἴπομεν, καὶ τη̂ς μὲν καπηλικη̂ς τη̂ς δ' οἰκονομικη̂ς, [40] καὶ ταύτης μὲν ἀναγκαίας καὶ 
ἐπαινουμένης, τη̂ς δὲ μεταβλητικη̂ς ψεγομένης δικαίως [1258b][1] ̔οὐ γὰρ κατὰ φύσιν ἀλλ' 
ἀπ' ἀλλήλων ἐστίν̓, εὐλογώτατα μισει̂ται ἡ ὀβολοστατικὴ διὰ τὸ ἀπ' αὐτου̂ του̂ νομίσματος 
εἰ̂ναι τὴν κτη̂σιν καὶ οὐκ ἐφ' ὅπερ ἐπορίσθη. μεταβολη̂ς γὰρ ἐγένετο χάριν, [5] ὁ δὲ τόκος 
αὐτὸ ποιει̂ πλέον ̔ὅθεν καὶ τοὔνομα του̂τ' εἴληφεν: ὅμοια γὰρ τὰ τικτόμενα τοι̂ς γεννω̂σιν 



αὐτά ἐστιν, ὁ δὲ τόκος γίνεται νόμισμα ἐκ νομίσματος: ὥστε καὶ μάλιστα παρὰ φύσιν οὑ̂τος 
τω̂ν χρηματισμω̂ν ἐστιν.  
 
ἐπεὶ δὲ τὰ πρὸς τὴν γνω̂σιν διωρίκαμεν ἱκανω̂ς, τὰ [10] πρὸς τὴν χρη̂σιν δει̂ διελθει̂ν. πάντα 
δὲ τὰ τοιαυ̂τα τὴν μὲν θεωρίαν ἐλευθέραν ἔχει, τὴν δ' ἐμπειρίαν ἀναγκαίαν. ἔστι δὲ 
χρηματιστικη̂ς μέρη χρήσιμα: τὸ περὶ τὰ κτήματα ἔμπειρον εἰ̂ναι, ποι̂α λυσιτελέστατα καὶ 
που̂ καὶ πω̂ς, οἱ̂ον ἵππων κτη̂σις ποία τις ἢ βοω̂ν ἢ προβάτων, ὁμοίως δὲ καὶ [15] τω̂ν λοιπω̂ν 
ζῴων ̔δει̂ γὰρ ἔμπειρον εἰ̂ναι πρὸς ἄλληλά τε τούτων τίνα λυσιτελέστατα, καὶ ποι̂α ἐν ποίοις 
τόποις: ἄλλα γὰρ ἐν ἄλλαις εὐθηνει̂ χώραις, εἰ̂τα περὶ γεωργίας, καὶ ταύτης ἤδη ψιλη̂ς τε 
καὶ πεφυτευμένης, καὶ μελιττουργίας, καὶ τω̂ν ἄλλων ζῴων τω̂ν πλωτω̂ν ἢ πτηνω̂ν, ἀφ' 
[20] ὅσων ἔστι τυγχάνειν βοηθείας. τη̂ς μὲν οὐ̂ν οἰκειοτάτης χρηματιστικη̂ς ταυ̂τα μόρια καὶ 
πρω̂τα: τη̂ς δὲ μεταβλητικη̂ς μέγιστον μὲν ἐμπορία ̔καὶ ταύτης μέρη τρία, ναυκληρία 
φορτηγία παράστασις: διαφέρει δὲ τούτων ἕτερα ἑτέρων τῳ̂ τὰ μὲν ἀσφαλέστερα εἰ̂ναι, τὰ 
δὲ πλείω πορίζειν τὴν ἐπικαρπίαν̓, [25] δεύτερον δὲ τοκισμός, τρίτον δὲ μισθαρνία ̔ταύτης δ' 
ἡ μὲν τω̂ν βαναύσων τεχνω̂ν, ἡ δὲ τω̂ν ἀτέχνων καὶ τῳ̂ σώματι μόνῳ χρησίμων̓: τρίτον δὲ 
εἰ̂δος χρηματιστικη̂ς μεταξὺ ταύτης καὶ τη̂ς πρώτης ̔ἔχει γὰρ καὶ τη̂ς κατὰ φύσιν τι μέρος 
καὶ τη̂ς μεταβλητικη̂ς, ὅσα ἀπὸ γη̂ς [30] καὶ τω̂ν ἀπὸ γη̂ς γιγνομένων, ἀκάρπων μὲν 
χρησίμων δέ, οἱ̂ον ὑλοτομία τε καὶ πα̂σα μεταλλευτική. αὕτη δὲ πολλὰ ἤδη περιείληφε γένη: 
πολλὰ γὰρ εἴδη τω̂ν ἐκ γη̂ς μεταλλευομένων ἔστιν. εἰσὶ δὲ τεχνικώταται μὲν τω̂ν ἐργασιω̂ν 
ὅπου ἐλάχιστον τη̂ς τύχης, βαναυσόταται δ' ἐν αἱ̂ς τὰ [35] σώματα λωβω̂νται μάλιστα, 
δουλικώταται δὲ ὅπου του̂ σώματος πλει̂σται χρήσεις, ἀγεννέσταται δὲ ὅπου ἐλάχιστον 
προσδει̂ ἀρετη̂ς. περὶ ἑκάστου δὲ τούτων καθόλου μὲν εἴρηται καὶ νυ̂ν, τὸ δὲ κατὰ μέρος 
ἀκριβολογει̂σθαι χρήσιμον μὲν πρὸς τὰς ἐργασίας, φορτικὸν δὲ τὸ ἐνδιατρίβειν. ἐπεὶ δ' ἔστιν 
ἐνίοις [40] γεγραμμένα περὶ τούτων, οἱ̂ον Χαρητίδῃ τῳ̂ Παρίῳ [1259a][1] καὶ  ̓Απολλοδώρῳ 
τῳ̂ Λημνίῳ περὶ γεωργίας καὶ ψιλη̂ς καὶ πεφυτευμένης, ὁμοίως δὲ καὶ ἄλλοις περὶ ἄλλων, 
ταυ̂τα μὲν ἐκ τούτων θεωρείτω ὅτῳ ἐπιμελές: ἔτι δὲ καὶ τὰ λεγόμενα σποράδην, δι' ὡ̂ν 
ἐπιτετυχήκασιν ἔνιοι χρηματιζόμενοι, [5] δει̂ συλλέγειν. πάντα γὰρ ὠφέλιμα ταυ̂τ' ἐστὶ τοι̂ς 
τιμω̂σι τὴν χρηματιστικήν, οἱ̂ον καὶ τὸ Θάλεω του̂ Μιλησίου: του̂το γάρ ἐστι κατανόημά τι 
χρηματιστικόν, ἀλλ' ἐκείνῳ μὲν διὰ τὴν σοφίαν προσάπτουσι, τυγχάνει δὲ καθόλου τι ὄν. 
ὀνειδιζόντων γὰρ αὐτῳ̂ διὰ τὴν πενίαν ὡς ἀνωφελου̂ς [10] τη̂ς φιλοσοφίας οὔσης, 
κατανοήσαντά φασιν αὐτὸν ἐλαιω̂ν φορὰν ἐσομένην ἐκ τη̂ς ἀστρολογίας, ἔτι χειμω̂νος ὄντος 
εὐπορήσαντα χρημάτων ὀλίγων ἀρραβω̂νας διαδου̂ναι τω̂ν ἐλαιουργίων τω̂ν τ' ἐν Μιλήτῳ καὶ 
Χίῳ πάντων, ὀλίγου μισθωσάμενον ἅτ' οὐθενὸς ἐπιβάλλοντος: ἐπειδὴ δ' ὁ καιρὸς [15] ἡ̂κε, 
πολλω̂ν ζητουμένων ἅμα καὶ ἐξαίφνης, ἐκμισθου̂ντα ὃν τρόπον ἠβούλετο, πολλὰ χρήματα 
συλλέξαντα ἐπιδει̂ξαι ὅτι ῥᾴδιόν ἐστι πλουτει̂ν τοι̂ς φιλοσόφοις, ἂν βούλωνται, ἀλλ' οὐ του̂τ' 
ἐστὶ περὶ ὃ σπουδάζουσιν. Θαλη̂ς μὲν οὐ̂ν λέγεται του̂τον τὸν τρόπον ἐπίδειξιν ποιήσασθαι τη̂ς 
σοφίας: ἔστι δ', ὥσπερ [20] εἴπομεν, καθόλου τὸ τοιου̂τον χρηματιστικόν, ἐάν τις δύνηται 
μονοπωλίαν αὑτῳ̂ κατασκευάζειν. διὸ καὶ τω̂ν πόλεων ἔνιαι του̂τον ποιου̂νται τὸν πόρον, ὅταν 
ἀπορω̂σι χρημάτων: μονοπωλίαν γὰρ τω̂ν ὠνίων ποιου̂σιν. ἐν Σικελίᾳ δέ τις τεθέντος παρ' 
αὐτῳ̂ νομίσματος συνεπρίατο πάντα τὸν σίδηρον ἐκ [25] τω̂ν σιδηρείων, μετὰ δὲ ταυ̂τα ὡς 
ἀφίκοντο ἐκ τω̂ν ἐμπορίων οἱ ἔμποροι, ἐπώλει μόνος, οὐ πολλὴν ποιήσας ὑπερβολὴν τη̂ς 
τιμη̂ς: ἀλλ' ὅμως ἐπὶ τοι̂ς πεντήκοντα ταλάντοις ἐπέλαβεν ἑκατόν. του̂το μὲν οὐ̂ν Διονύσιος 
αἰσθόμενος τὰ μὲν χρήματα ἐκέλευσεν ἐκκομίσασθαι, μὴ μέντοι γε ἔτι [30] μένειν ἐν 
Συρακούσαις, ὡς πόρους εὑρίσκοντα τοι̂ς αὑτου̂ πράγμασιν ἀσυμφόρους: τὸ μέντοι ὅραμα 
Θάλεω καὶ του̂το ταὐτόν ἐστιν: ἀμφότεροι γὰρ ἑαυτοι̂ς ἐτέχνασαν γενέσθαι μονοπωλίαν. 
χρήσιμον δὲ γνωρίζειν ταυ̂τα καὶ τοι̂ς πολιτικοι̂ς. πολλαι̂ς γὰρ πόλεσι δει̂ χρηματισμου̂ καὶ 
τοιούτων [35] πόρων, ὥσπερ οἰκίᾳ, μα̂λλον δέ: διόπερ τινὲς καὶ πολιτεύονται τω̂ν 
πολιτευομένων ταυ̂τα μόνον. 
 
ἐπεὶ δὲ τρία μέρη τη̂ς οἰκονομικη̂ς ἠ̂ν, ἓν μὲν δεσποτική, περὶ ἡ̂ς εἴρηται πρότερον, ἓν δὲ 
πατρική, τρίτον δὲ γαμική ̔καὶ γὰρ γυναικὸς ἄρχει καὶ τέκνων, ὡς ἐλευθέρων [40] μὲν 
ἀμφοι̂ν, οὐ τὸν αὐτὸν δὲ τρόπον τη̂ς ἀρχη̂ς, ἀλλὰ γυναικὸς μὲν πολιτικω̂ς τέκνων δὲ 
βασιλικω̂ς: [1259b][1] τό τε γὰρ ἄρρεν φύσει του̂ θήλεος ἡγεμονικώτερον, εἰ μή που 
συνέστηκε παρὰ φύσιν, καὶ τὸ πρεσβύτερον καὶ τέλειον του̂ νεωτέρου καὶ ἀτελου̂ς--ἐν μὲν οὐ̂ν 



ται̂ς πολιτικαι̂ς ἀρχαι̂ς ται̂ς [5] πλείσταις μεταβάλλει τὸ ἄρχον καὶ τὸ ἀρχόμενον ̔ἐξ ἴσου γὰρ 
εἰ̂ναι βούλεται τὴν φύσιν καὶ διαφέρειν μηδέν̓, ὅμως δέ, ὅταν τὸ μὲν ἄρχῃ τὸ δ' ἄρχηται, 
ζητει̂ διαφορὰν εἰ̂ναι καὶ σχήμασι καὶ λόγοις καὶ τιμαι̂ς, ὥσπερ καὶ  ̓́Αμασις εἰ̂πε τὸν περὶ 
του̂ ποδανιπτη̂ρος λόγον: τὸ δ' ἄρρεν ἀεὶ πρὸς [10] τὸ θη̂λυ του̂τον ἔχει τὸν τρόπον. ἡ δὲ τω̂ν 
τέκνων ἀρχὴ βασιλική: τὸ γὰρ γεννη̂σαν καὶ κατὰ φιλίαν ἄρχον καὶ κατὰ πρεσβείαν ἐστίν, 
ὅπερ ἐστὶ βασιλικη̂ς εἰ̂δος ἀρχη̂ς. διὸ καλω̂ς  ̔́Ομηρος τὸν Δία προσηγόρευσεν εἰπὼν  
 
πατὴρ ἀνδρω̂ν τε θεω̂ν τε 
 
Hom. Il. 1.544  
τὸν βασιλέα τούτων ἁπάντων. φύσει γὰρ [15] τὸν βασιλέα διαφέρειν μὲν δει̂, τῳ̂ γένει δ' 
εἰ̂ναι τὸν αὐτόν: ὅπερ πέπονθε τὸ πρεσβύτερον πρὸς τὸ νεώτερον καὶ ὁ γεννήσας πρὸς τὸ 
τέκνον.  
φανερὸν τοίνυν ὅτι πλείων ἡ σπουδὴ τη̂ς οἰκονομίας περὶ τοὺς ἀνθρώπους ἢ περὶ τὴν τω̂ν 
ἀψύχων κτη̂σιν, καὶ [20] περὶ τὴν ἀρετὴν τούτων ἢ περὶ τὴν τη̂ς κτήσεως, ὃν καλου̂μεν 
πλου̂τον, καὶ τω̂ν ἐλευθέρων μα̂λλον ἢ δούλων. πρω̂τον μὲν οὐ̂ν περὶ δούλων ἀπορήσειεν ἄν 
τις, πότερον ἔστιν ἀρετή τις δούλου παρὰ τὰς ὀργανικὰς καὶ διακονικὰς ἄλλη τιμιωτέρα 
τούτων, οἱ̂ον σωφροσύνη καὶ ἀνδρεία καὶ δικαιοσύνη καὶ [25] τω̂ν ἄλλων τω̂ν τοιούτων 
ἕξεων, ἢ οὐκ ἔστιν οὐδεμία παρὰ τὰς σωματικὰς ὑπηρεσίας ̔ἔχει γὰρ ἀπορίαν ἀμφοτέρως: 
εἴτε γὰρ ἔστιν, τί διοίσουσι τω̂ν ἐλευθέρων; εἴτε μὴ ἔστιν, ὄντων ἀνθρώπων καὶ λόγου 
κοινωνούντων ἄτοπον̓. σχεδὸν δὲ ταὐτόν ἐστι τὸ ζητούμενον καὶ περὶ γυναικὸς καὶ παιδός, 
[30] πότερα καὶ τούτων εἰσὶν ἀρεταί, καὶ δει̂ τὴν γυναι̂κα εἰ̂ναι σώφρονα καὶ ἀνδρείαν καὶ 
δικαίαν, καὶ παι̂ς ἔστι καὶ ἀκόλαστος καὶ σώφρων, ἢ οὔ; καθόλου δὴ του̂τ' ἐστὶν ἐπισκεπτέον 
περὶ ἀρχομένου φύσει καὶ ἄρχοντος, πότερον ἡ αὐτὴ ἀρετὴ ἢ ἑτέρα. εἰ μὲν γὰρ δει̂ 
ἀμφοτέρους μετέχειν καλοκαγαθίας, [35] διὰ τί τὸν μὲν ἄρχειν δέοι ἂν τὸν δὲ ἄρχεσθαι 
καθάπαξ; οὐδὲ γὰρ τῳ̂ μα̂λλον καὶ ἡ̂ττον οἱ̂όν τε διαφέρειν: τὸ μὲν γὰρ ἄρχεσθαι καὶ ἄρχειν 
εἴδει διαφέρει, τὸ δὲ μα̂λλον καὶ ἡ̂ττον οὐδέν. εἰ δὲ τὸν μὲν δει̂ τὸν δὲ μή, θαυμαστόν. εἴτε 
γὰρ ὁ ἄρχων μὴ ἔσται σώφρων καὶ δίκαιος, [40] πω̂ς ἄρξει καλω̂ς; εἴθ' ὁ ἀρχόμενος, πω̂ς 
ἀρχθήσεται καλω̂ς; [1260a][1] ἀκόλαστος γὰρ ὢν καὶ δειλὸς οὐδὲν ποιήσει τω̂ν 
προσηκόντων. φανερὸν τοίνυν ὅτι ἀνάγκη μὲν μετέχειν ἀμφοτέρους ἀρετη̂ς, ταύτης δ' εἰ̂ναι 
διαφοράς, ̔ὥσπερ καὶ τω̂ν φύσει ἀρχομένων̓. καὶ του̂το εὐθὺς ὑφήγηται περὶ τὴν [5] ψυχήν: ἐν 
ταύτῃ γάρ ἐστι φύσει τὸ μὲν ἄρχον τὸ δ' ἀρχόμενον, ὡ̂ν ἑτέραν φαμὲν εἰ̂ναι ἀρετήν, οἱ̂ον του̂ 
λόγον ἔχοντος καὶ του̂ ἀλόγου. δη̂λον τοίνυν ὅτι τὸν αὐτὸν τρόπον ἔχει καὶ ἐπὶ τω̂ν ἄλλων, 
ὥστε φύσει πλείω τὰ ἄρχοντα καὶ ἀρχόμενα. ἄλλον γὰρ τρόπον τὸ ἐλεύθερον του̂ δούλου [10] 
ἄρχει καὶ τὸ ἄρρεν του̂ θήλεος καὶ ἀνὴρ παιδός, καὶ πα̂σιν ἐνυπάρχει μὲν τὰ μόρια τη̂ς 
ψυχη̂ς, ἀλλ' ἐνυπάρχει διαφερόντως. ὁ μὲν γὰρ δου̂λος ὅλως οὐκ ἔχει τὸ βουλευτικόν, τὸ δὲ 
θη̂λυ ἔχει μέν, ἀλλ' ἄκυρον, ὁ δὲ παι̂ς ἔχει μέν, ἀλλ' ἀτελές. [15] διὸ τὸν μὲν ἄρχοντα 
τελέαν ἔχειν δει̂ τὴν διανοητικὴν ἀρετήν ̔τὸ γὰρ ἔργον ἐστὶν ἁπλω̂ς του̂ ἀρχιτέκτονος, ὁ δὲ 
λόγος ἀρχιτέκτων̓, τω̂ν δ' ἄλλων ἕκαστον ὅσον ἐπιβάλλει αὐτοι̂ς. ὁμοίως τοίνυν ἀναγκαίως 
ἔχειν καὶ περὶ τὰς ἠθικὰς ἀρετὰς ὑποληπτέον, δει̂ν μὲν μετέχειν πάντας, ἀλλ' οὐ τὸν αὐτὸν 
[20] τρόπον, ἀλλ' ὅσον ἑκάστῳ πρὸς τὸ αὑτου̂ ἔργον. ὥστε φανερὸν ὅτι ἔστιν ἠθικὴ ἀρετὴ 
τω̂ν εἰρημένων πάντων, καὶ οὐχ ἡ αὐτὴ σωφροσύνη γυναικὸς καὶ ἀνδρός, οὐδ' ἀνδρεία καὶ 
δικαιοσύνη, καθάπερ ᾤετο Σωκράτης, ἀλλ' ἡ μὲν ἀρχικὴ ἀνδρεία ἡ δ' ὑπηρετική, ὁμοίως δ' 
ἔχει καὶ περὶ τὰς ἄλλας.  
 
δη̂λον δὲ του̂το καὶ κατὰ μέρος μα̂λλον [25] ἐπισκοπου̂σιν: καθόλου γὰρ οἱ λέγοντες 
ἐξαπατω̂σιν ἑαυτοὺς ὅτι τὸ εὐ̂ ἔχειν τὴν ψυχὴν ἀρετή, ἢ τὸ ὀρθοπραγει̂ν, ἤ τι τω̂ν τοιούτων: 
πολὺ γὰρ ἄμεινον λέγουσιν οἱ ἐξαριθμου̂ντες τὰς ἀρετάς, ὥσπερ Γοργίας, τω̂ν οὕτως 
ὁριζομένων. διὸ δει̂, ὥσπερ ὁ ποιητὴς εἴρηκε περὶ γυναικός, οὕτω νομίζειν ἔχειν [30] περὶ 
πάντων:  
 
γυναικὶ κόσμον ἡ σιγὴ φέρει, 
 
Soph. Aj. 293  



ἀλλ' ἀνδρὶ οὐκέτι του̂το. ἐπεὶ δ' ὁ παι̂ς ἀτελής, δη̂λον ὅτι τούτου μὲν καὶ [32] ἡ ἀρετὴ οὐκ 
αὐτου̂ πρὸς αὑτόν ἐστιν, ἀλλὰ πρὸς τὸ τέλος καὶ τὸν ἡγούμενον: ὁμοίως δὲ καὶ δούλου πρὸς 
δεσπότην. ἔθεμεν δὲ πρὸς τἀναγκαι̂α χρήσιμον εἰ̂ναι τὸν δου̂λον, ὥστε δη̂λον ὅτι καὶ ἀρετη̂ς 
δει̂ται μικρα̂ς, καὶ τοσαύτης ὅπως μήτε δι' ἀκολασίαν μήτε διὰ δειλίαν ἐλλείψῃ τω̂ν ἔργων. 
ἀπορήσειε δ' ἄν τις, τὸ νυ̂ν εἰρημένον εἰ ἀληθές, ἀ̂ρα καὶ τοὺς τεχνίτας δεήσει ἔχειν ἀρετήν: 
πολλάκις γὰρ δι' ἀκολασίαν ἐλλείπουσι τω̂ν ἔργων. ἢ διαφέρει του̂το πλει̂στον; ὁ μὲν γὰρ 
[40] δου̂λος κοινωνὸς ζωη̂ς, ὁ δὲ πορρώτερον, καὶ τοσου̂τον ἐπιβάλλει ἀρετη̂ς ὅσον περ καὶ 
δουλείας: [1260b][1] ὁ γὰρ βάναυσος τεχνίτης ἀφωρισμένην τινὰ ἔχει δουλείαν, καὶ ὁ μὲν 
δου̂λος τω̂ν φύσει, σκυτοτόμος δ' οὐθείς, οὐδὲ τω̂ν ἄλλων τεχνιτω̂ν. φανερὸν τοίνυν ὅτι τη̂ς 
τοιαύτης ἀρετη̂ς αἴτιον εἰ̂ναι δει̂ τῳ̂ δούλῳ τὸν δεσπότην, ἀλλ' οὐ τὴν διδασκαλικὴν ἔχοντα 
τω̂ν [5] ἔργων [δεσποτικήν]. διὸ λέγουσιν οὐ καλω̂ς οἱ λόγου τοὺς δούλους ἀποστερου̂ντες καὶ 
φάσκοντες ἐπιτάξει χρη̂σθαι μόνον: νουθετητέον γὰρ μα̂λλον τοὺς δούλους ἢ τοὺς παι̂δας.  
ἀλλὰ περὶ μὲν τούτων διωρίσθω τὸν τρόπον του̂τον: περὶ δ' ἀνδρὸς καὶ γυναικός, καὶ τέκνων 
καὶ πατρός, τη̂ς τε περὶ [10] ἕκαστον αὐτω̂ν ἀρετη̂ς καὶ τη̂ς πρὸς σφα̂ς αὐτοὺς ὁμιλίας, τί τὸ 
καλω̂ς καὶ μὴ καλω̂ς ἐστι, καὶ πω̂ς δει̂ τὸ μὲν εὐ̂ διώκειν τὸ δὲ κακω̂ς φεύγειν, ἐν τοι̂ς περὶ 
τὰς πολιτείας ἀναγκαι̂ον ἐπελθει̂ν. ἐπεὶ γὰρ οἰκία μὲν πα̂σα μέρος πόλεως, ταυ̂τα δ' οἰκίας, 
τὴν δὲ του̂ μέρους πρὸς τὴν του̂ ὅλου δει̂ βλέπειν [15] ἀρετήν, ἀναγκαι̂ον πρὸς τὴν πολιτείαν 
βλέποντας παιδεύειν καὶ τοὺς παι̂δας καὶ τὰς γυναι̂κας, εἴπερ τι διαφέρει πρὸς τὸ τὴν πόλιν 
εἰ̂ναι σπουδαίαν καὶ τοὺς παι̂δας εἰ̂ναι σπουδαίους καὶ τὰς γυναι̂κας σπουδαίας. ἀναγκαι̂ον δὲ 
διαφέρειν: αἱ μὲν γὰρ γυναι̂κες ἥμισυ μέρος τω̂ν ἐλευθέρων, ἐκ δὲ τω̂ν παίδων οἱ [20] 
κοινωνοὶ γίνονται τη̂ς πολιτείας. ὥστ', ἐπεὶ περὶ μὲν τούτων διώρισται, περὶ δὲ τω̂ν λοιπω̂ν 
ἐν ἄλλοις λεκτέον, ἀφέντες ὡς τέλος ἔχοντας τοὺς νυ̂ν λόγους, ἄλλην ἀρχὴν ποιησάμενοι 
λέγωμεν, καὶ πρω̂τον ἐπισκεψώμεθα περὶ τω̂ν ἀποφηναμένων περὶ τη̂ς πολιτείας τη̂ς 
ἀρίστης. 
 
Βιβλίον Β 
 
[1260b][27] ἐπεὶ δὲ προαιρούμεθα θεωρη̂σαι περὶ τη̂ς κοινωνίας τη̂ς πολιτικη̂ς, τίς κρατίστη 
πασω̂ν τοι̂ς δυναμένοις ζη̂ν ὅτι μάλιστα κατ' εὐχήν, δει̂ καὶ τὰς ἄλλας ἐπισκέψασθαι 
πολιτείας, [30] αἱ̂ς τε χρω̂νταί τινες τω̂ν πόλεων τω̂ν εὐνομει̂σθαι λεγομένων, κἂν εἴ τινες 
ἕτεραι τυγχάνουσιν ὑπὸ τινω̂ν εἰρημέναι καὶ δοκου̂σαι καλω̂ς ἔχειν, ἵνα τό τ' ὀρθω̂ς ἔχον ὀφθῃ̂ 
καὶ τὸ χρήσιμον, ἔτι δὲ τὸ ζητει̂ν τι παρ' αὐτὰς ἕτερον μὴ δοκῃ̂ πάντως εἰ̂ναι σοφίζεσθαι 
βουλομένων, ἀλλὰ διὰ τὸ μὴ [35] καλω̂ς ἔχειν ταύτας τὰς νυ̂ν ὑπαρχούσας, διὰ του̂το 
ταύτην δοκω̂μεν ἐπιβαλέσθαι τὴν μέθοδον. ἀρχὴν δὲ πρω̂τον ποιητέον ἥπερ πέφυκεν ἀρχὴ 
ταύτης τη̂ς σκέψεως. ἀνάγκη γὰρ ἤτοι πάντας πάντων κοινωνει̂ν τοὺς πολίτας, ἢ μηδενός, ἢ 
τινω̂ν μὲν τινω̂ν δὲ μή. τὸ μὲν οὐ̂ν μηδενὸς κοινωνει̂ν φανερὸν [40] ὡς ἀδύνατον ̔ἡ γὰρ 
πολιτεία κοινωνία τίς ἐστι, καὶ πρω̂τον ἀνάγκη του̂ τόπου κοινωνει̂ν: ὁ μὲν γὰρ τόπος εἱ̂ς ὁ 
τη̂ς μια̂ς πόλεως, οἱ δὲ πολι̂ται κοινωνοὶ τη̂ς μια̂ς πόλεως: [1261a][1] ἀλλὰ πότερον ὅσων 
ἐνδέχεται κοινωνη̂σαι, πάντων βέλτιον κοινωνει̂ν τὴν μέλλουσαν οἰκήσεσθαι πόλιν καλω̂ς, ἢ 
τινω̂ν μὲν τινω̂ν δ' οὒ βέλτιον; ἐνδέχεται γὰρ καὶ τέκνων καὶ γυναικω̂ν [5] καὶ κτημάτων 
κοινωνει̂ν τοὺς πολίτας ἀλλήλοις, ὥσπερ ἐν τῃ̂ Πολιτείᾳ τῃ̂ Πλάτωνος: ἐκει̂ γὰρ ὁ 
Σωκράτης φησὶ δει̂ν κοινὰ τὰ τέκνα καὶ τὰς γυναι̂κας εἰ̂ναι καὶ τὰς κτήσεις. του̂το δὴ 
πότερον ὡς νυ̂ν οὕτω βέλτιον ἔχειν, ἢ κατὰ τὸν ἐν τῃ̂ Πολιτείᾳ γεγραμμένον νόμον; 
 
[10] ἔχει δὴ δυσχερείας ἄλλας τε πολλὰς τὸ πάντων εἰ̂ναι τὰς γυναι̂κας κοινάς, καὶ δι' ἣν 
αἰτίαν φησὶ δει̂ν νενομοθετη̂σθαι τὸν τρόπον του̂τον ὁ Σωκράτης, οὐ φαίνεται συμβαι̂νον ἐκ 
τω̂ν λόγων. ἔτι δὲ πρός, τὸ τέλος ὅ φησι τῃ̂ πόλει δει̂ν ὑπάρχειν, ὡς μὲν εἴρηται νυ̂ν, 
ἀδύνατον, πω̂ς δὲ δει̂ διελει̂ν, οὐδὲν διώρισται. [15] λέγω δὲ τὸ μίαν εἰ̂ναι τὴν πόλιν ὡς 
ἄριστον ὂν ὅτι μάλιστα πα̂σαν: λαμβάνει γὰρ ταύτην ὑπόθεσιν ὁ Σωκράτης. καίτοι φανερόν 
ἐστιν ὡς προϊου̂σα καὶ γινομένη μία μα̂λλον οὐδὲ πόλις ἔσται: πλη̂θος γάρ τι τὴν φύσιν ἐστὶν 
ἡ πόλις, γινομένη τε μία μα̂λλον οἰκία μὲν ἐκ πόλεως ἄνθρωπος δ' ἐξ οἰκίας [20] ἔσται: 
μα̂λλον γὰρ μίαν τὴν οἰκίαν τη̂ς πόλεως φαίημεν ἄν, καὶ τὸν ἕνα τη̂ς οἰκίας: ὥστ' εἰ καὶ 
δυνατός τις εἴη του̂το δρα̂ν, οὐ ποιητέον: ἀναιρήσει γὰρ τὴν πόλιν.  
 



οὐ μόνον δ' ἐκ πλειόνων ἀνθρώπων ἐστὶν ἡ πόλις, ἀλλὰ καὶ ἐξ εἴδει διαφερόντων. οὐ γὰρ 
γίνεται πόλις ἐξ ὁμοίων. ἕτερον γὰρ συμμαχία [25] καὶ πόλις: τὸ μὲν γὰρ τῳ̂ ποσῳ̂ 
χρήσιμον, κἂν ᾐ̂ τὸ αὐτὸ τῳ̂ εἴδει ̔βοηθείας γὰρ χάριν ἡ συμμαχία πέφυκεν̓, ὥσπερ ἂν εἰ 
σταθμὸς πλει̂ον ἑλκύσειε, ἐξ ὡ̂ν δὲ δει̂ ἓν γενέσθαι εἴδει διαφέρειν ̔διοίσει δὲ τῳ̂ τοιούτῳ καὶ 
πόλις ἔθνους, [30] ὅταν μὴ κατὰ κώμας ὠ̂σι κεχωρισμένοι τὸ πλη̂θος, ἀλλ' οἱ̂ον  ̓Αρκάδες. 
διόπερ τὸ ἴσον τὸ ἀντιπεπονθὸς σῴζει τὰς πόλεις, ὥσπερ ἐν τοι̂ς  ̓Ηθικοι̂ς εἴρηται πρότερον: 
ἐπεὶ καὶ ἐν τοι̂ς ἐλευθέροις καὶ ἴσοις ἀνάγκη του̂τ' εἰ̂ναι: ἅμα γὰρ οὐχ οἱ̂όν τε πάντας ἄρχειν, 
ἀλλ' ἢ κατ' ἐνιαυτὸν ἢ κατά τινα ἄλλην τάξιν [ἢ] χρόνου. καὶ συμβαίνει δὴ τὸν [35] τρόπον 
του̂τον ὥστε πάντας ἄρχειν, ὥσπερ ἂν εἰ μετέβαλλον οἱ σκυτει̂ς καὶ οἱ τέκτονες καὶ μὴ ἀεὶ οἱ 
αὐτοὶ σκυτοτόμοι καὶ τέκτονες ἠ̂σαν. ἐπεὶ δὲ βέλτιον οὕτως ἔχει καὶ τὰ περὶ τὴν κοινωνίαν 
τὴν πολιτικήν, δη̂λον ὡς τοὺς αὐτοὺς ἀεὶ βέλτιον ἄρχειν, εἰ δυνατόν, ἐν οἱ̂ς δὲ μὴ δυνατὸν διὰ 
τὸ τὴν φύσιν ἴσους εἰ̂ναι πάντας, [1261b][1] ἅμα δὲ καὶ δίκαιον, εἴτ' ἀγαθὸν εἴτε φαυ̂λον τὸ 
ἄρχειν. πάντας αὐτου̂ μετέχειν, του̂τό γε μιμει̂ται τὸ ἐν μέρει τοὺς ἴσους εἴκειν τό ἀνομοίους 
εἰ̂ναι ἔξω ἀρχη̂ς: οἱ μὲν γὰρ ἄρχουσιν οἱ δ' ἄρχονται κατὰ μέρος [5] ὥσπερ ἂν ἄλλοι 
γενόμενοι. τὸν αὐτὸν δὴ τρόπον ἀρχόντων ἕτεροι ἑτέρας ἄρχουσιν ἀρχάς. φανερὸν τοίνυν ἐκ 
τούτων ὡς οὔτε πέφυκε μίαν οὕτως εἰ̂ναι τὴν πόλιν ὥσπερ λέγουσί τινες, καὶ τὸ λεχθὲν ὡς 
μέγιστον ἀγαθὸν ἐν ται̂ς πόλεσιν ὅτι τὰς πόλεις ἀναιρει̂: καίτοι τό γε ἑκάστου ἀγαθὸν σῴζει 
ἕκαστον. [10] ἔστι δὲ καὶ κατ' ἄλλον τρόπον φανερὸν ὅτι τὸ λίαν ἑνου̂ν ζητει̂ν τὴν πόλιν οὐκ 
ἔστιν ἄμεινον. οἰκία μὲν γὰρ αὐταρκέστερον ἑνός, πόλις δ' οἰκίας, καὶ βούλεταί γ' ἤδη τότε 
εἰ̂ναι πόλις ὅταν αὐτάρκη συμβαίνῃ τὴν κοινωνίαν εἰ̂ναι του̂ πλήθους: εἴπερ οὐ̂ν αἱρετώτερον 
τὸ αὐταρκέστερον, καὶ τὸ ἡ̂ττον ἓν του̂ [15] μα̂λλον αἱρετώτερον.  
 
ἀλλὰ μὴν οὐδ' εἰ του̂το ἄριστόν ἐστι, τὸ μίαν ὅτι μάλιστ' εἰ̂ναι τὴν κοινωνίαν, οὐδὲ του̂το 
ἀποδείκνυσθαι φαίνεται κατὰ τὸν λόγον, ἐὰν πάντες ἅμα λέγωσι τὸ ἐμὸν καὶ τὸ μὴ ἐμόν: 
του̂το γὰρ οἴεται ὁ Σωκράτης σημει̂ον εἰ̂ναι του̂ τὴν [20] πόλιν τελέως εἰ̂ναι μίαν. τὸ γὰρ 
πάντες διττόν. εἰ μὲν οὐ̂ν ὡς ἕκαστος, τάχ' ἂν εἴη μα̂λλον ὃ βούλεται ποιει̂ν ὁ Σωκράτης 
̔ἕκαστος γὰρ υἱὸν ἑαυτου̂ φήσει τὸν αὐτὸν καὶ γυναι̂κα δὴ τὴν αὐτήν, καὶ περὶ τη̂ς οὐσίας καὶ 
περὶ ἑκάστου δὴ τω̂ν συμβαινόντων ὡσαύτως: νυ̂ν δ' οὐχ οὕτως φήσουσιν οἱ [25] κοιναι̂ς 
χρώμενοι ται̂ς γυναιξὶ καὶ τοι̂ς τέκνοις, ἀλλὰ πάντες μέν, οὐχ ὡς ἕκαστος δ' αὐτω̂ν, ὁμοίως 
δὲ καὶ τὴν οὐσίαν πάντες μέν, οὐχ ὡς ἕκαστος δ' αὐτω̂ν. ὅτι μὲν τοίνυν παραλογισμός τίς 
ἐστι τὸ λέγειν πάντας, φανερόν ̔τὸ γὰρ πάντες καὶ ἀμφότεροι, καὶ περιττὰ καὶ ἄρτια, διὰ τὸ 
διττὸν καὶ [30] ἐν τοι̂ς λόγοις ἐριστικοὺς ποιει̂ συλλογισμούς: διό ἐστι τὸ πάντας τὸ αὐτὸ 
λέγειν ὡδὶ μὲν καλὸν ἀλλ' οὐ δυνατόν, ὡδὶ δ' οὐδὲν ὁμονοητικόν̓: πρὸς δὲ τούτοις ἑτέραν ἔχει 
βλάβην τὸ λεγόμενον. ἥκιστα γὰρ ἐπιμελείας τυγχάνει τὸ πλείστων κοινόν: τω̂ν γὰρ ἰδίων 
μάλιστα φροντίζουσιν, τω̂ν δὲ κοινω̂ν [35] ἡ̂ττον, ἢ ὅσον ἑκάστῳ ἐπιβάλλει: πρὸς γὰρ τοι̂ς 
ἄλλοις ὡς ἑτέρου φροντίζοντος ὀλιγωρου̂σι μα̂λλον, ὥσπερ ἐν ται̂ς οἰκετικαι̂ς διακονίαις οἱ 
πολλοὶ θεράποντες ἐνίοτε χει̂ρον ὑπηρετου̂σι τω̂ν ἐλαττόνων. γίνονται δ' ἑκάστῳ χίλιοι τω̂ν 
πολιτω̂ν υἱοί, καὶ οὑ̂τοι οὐχ ὡς ἑκάστου, ἀλλὰ του̂ τυχόντος ὁ τυχὼν [40] ὁμοίως ἐστὶν υἱός: 
ὥστε πάντες ὁμοίως ὀλιγωρήσουσιν.  
 
[1262a][1] ἔτι οὕτως ἕκαστος “ἐμὸς” λέγει τὸν εὐ̂ πράττοντα τω̂ν πολιτω̂ν ἢ κακω̂ς, 
ὁπόστος τυγχάνει τὸν ἀριθμὸν ὤν, οἱ̂ον ἐμὸς ἢ του̂ δει̂νος, του̂τον τὸν τρόπον λέγων καθ' 
ἕκαστον τω̂ν χιλίων, ἢ ὅσων ἡ [5] πόλις ἐστί, καὶ του̂το διστάζων: ἄδηλον γὰρ ᾡ̂ συνέβη 
γενέσθαι τέκνον καὶ σωθη̂ναι γενόμενον. καίτοι πότερον οὕτω κρει̂ττον τὸ ἐμὸν λέγειν 
ἕκαστον, τὸ αὐτὸ ἐμὸν προσαγορεύοντα δισχιλίων καὶ μυρίων, ἢ μα̂λλον ὡς νυ̂ν ἐν ται̂ς 
πόλεσι τὸ ἐμὸν λέγουσιν; ὁ μὲν γὰρ υἱὸν αὑτου̂ ὁ δὲ ἀδελφὸν αὑτου̂ [10] προσαγορεύει τὸν 
αὐτόν, ὁ δ' ἀνεψιόν, ἢ κατ' ἄλλην τινὰ συγγένειαν [ἢ] πρὸς αἵματος ἢ κατ' οἰκειότητα καὶ 
κηδείαν αὑτου̂ πρω̂τον ἢ τω̂ν αὑτου̂, πρὸς δὲ τούτοις ἕτερος φράτορα φυλέτην. κρει̂ττον γὰρ 
ἴδιον ἀνεψιὸν εἰ̂ναι ἢ τὸν τρόπον του̂τον υἱόν. οὐ μὴν ἀλλ' οὐδὲ διαφυγει̂ν δυνατὸν τὸ μή τινας 
[15] ὑπολαμβάνειν ἑαυτω̂ν ἀδελφούς τε καὶ παι̂δας καὶ πατέρας καὶ μητέρας: κατὰ γὰρ τὰς 
ὁμοιότητας αἳ γίνονται τοι̂ς τέκνοις πρὸς τοὺς γεννήσαντας ἀναγκαι̂ον λαμβάνειν περὶ 
ἀλλήλων τὰς πίστεις. ὅπερ φασὶ καὶ συμβαίνειν τινὲς τω̂ν τὰς τη̂ς γη̂ς περιόδους 
πραγματευομένων: εἰ̂ναι γάρ τισι [20] τω̂ν ἄνω Λιβύων κοινὰς τὰς γυναι̂κας, τὰ μέντοι 
γινόμενα τέκνα διαιρει̂σθαι κατὰ τὰς ὁμοιότητας. εἰσὶ δέ τινες καὶ γυναι̂κες καὶ τω̂ν ἄλλων 



ζῴων, οἱ̂ον ἵπποι καὶ βόες, αἳ σφόδρα πεφύκασιν ὅμοια ἀποδιδόναι τὰ τέκνα τοι̂ς γονευ̂σιν, 
ὥσπερ ἡ ἐν Φαρσάλῳ κληθει̂σα Δικαία ἵππος. 
 
[25] ἔτι δὲ καὶ τὰς τοιαύτας δυσχερείας οὐ ῥᾴδιον εὐλαβηθη̂ναι τοι̂ς ταύτην κατασκευάζουσι 
τὴν κοινωνίαν, οἱ̂ον αἰκίας καὶ φόνους ἀκουσίους τοὺς δὲ ἑκουσίους, καὶ μάχας καὶ λοιδορίας: 
ὡ̂ν οὐδὲν ὅσιόν ἐστι γίνεσθαι πρὸς πατέρας καὶ μητέρας καὶ τοὺς μὴ πόρρω τη̂ς συγγενείας 
ὄντας, ὥσπερ πρὸς τοὺς ἄπωθεν: [30] ἃ καὶ πλει̂ον συμβαίνειν ἀναγκαι̂ον ἀγνοούντων ἢ 
γνωριζόντων, καὶ γενομένων τω̂ν μὲν γνωριζομένων ἐνδέχεται τὰς νομιζομένας γίνεσθαι 
λύσεις, τω̂ν δὲ μή, οὐδεμίαν. ἄτοπον δὲ καὶ τὸ κοινοὺς ποιήσαντα τοὺς υἱοὺς τὸ συνει̂ναι μόνον 
ἀφελει̂ν τω̂ν ἐρώντων, τὸ δ' ἐρα̂ν μὴ κωλυ̂σαι, μηδὲ τὰς χρήσεις [35] τὰς ἄλλας ἃς πατρὶ 
πρὸς υἱὸν εἰ̂ναι πάντων ἐστὶν ἀπρεπέστατον καὶ ἀδελφῳ̂ πρὸς ἀδελφόν, ἐπεὶ καὶ τὸ ἐρα̂ν 
μόνον. ἄτοπον δὲ καὶ τὸ τὴν συνουσίαν ἀφελει̂ν δι' ἄλλην μὲν αἰτίαν μηδεμίαν, ὡς λίαν δὲ 
ἰσχυρα̂ς τη̂ς ἡδονη̂ς γινομένης, ὅτι δ' ὁ μὲν πατὴρ ἢ υἱός, οἱ δ' ἀδελφοὶ ἀλλήλων, [40] μηδὲν 
οἴεσθαι διαφέρειν.  
 
ἔοικε δὲ μα̂λλον τοι̂ς γεωργοι̂ς εἰ̂ναι χρήσιμον τὸ κοινὰς εἰ̂ναι τὰς γυναι̂κας καὶ τοὺς παι̂δας ἢ 
τοι̂ς φύλαξιν: [1262b][1] ἡ̂ττον γὰρ ἔσται φιλία κοινω̂ν ὄντων τω̂ν τέκνων καὶ τω̂ν 
γυναικω̂ν, δει̂ δὲ τοιούτους εἰ̂ναι τοὺς ἀρχομένους πρὸς τὸ πειθαρχει̂ν καὶ μὴ νεωτερίζειν. ὅλως 
δὲ συμβαίνειν ἀνάγκη τοὐναντίον διὰ τὸν τοιου̂τον νόμον ὡ̂ν προσήκει [5] τοὺς ὀρθω̂ς 
κειμένους νόμους αἰτίους γίνεσθαι, καὶ δι' ἣν αἰτίαν ὁ Σωκράτης οὕτως οἴεται δει̂ν τάττειν τὰ 
περὶ τὰ τέκνα καὶ τὰς γυναι̂κας. φιλίαν τε γὰρ οἰόμεθα μέγιστον εἰ̂ναι τω̂ν ἀγαθω̂ν ται̂ς 
πόλεσιν ̔οὕτως γὰρ ἂν ἥκιστα στασιάζοιεν̓, καὶ τὸ μίαν εἰ̂ναι τὴν πόλιν ἐπαινει̂ μάλισθ' ὁ 
Σωκράτης, [10] ὃ καὶ δοκει̂ κἀκει̂νος εἰ̂ναί φησι τη̂ς φιλίας ἔργον, καθάπερ ἐν τοι̂ς ἐρωτικοι̂ς 
λόγοις ἴσμεν λέγοντα τὸν  ̓Αριστοφάνην ὡς τω̂ν ἐρώντων διὰ τὸ σφόδρα φιλει̂ν ἐπιθυμούντων 
συμφυ̂ναι καὶ γενέσθαι ἐκ δύο ὄντων ἀμφοτέρους ἕνα: ἐνταυ̂θα μὲν οὐ̂ν ἀνάγκη ἀμφοτέρους 
ἐφθάρθαι ἢ τὸν ἕνα, [15] ἐν δὲ τῃ̂ πόλει τὴν φιλίαν ἀναγκαι̂ον ὑδαρη̂ γίνεσθαι διὰ τὴν 
κοινωνίαν τὴν τοιαύτην, καὶ ἥκιστα λέγειν τὸν ἐμὸν ἢ υἱὸν πατέρα ἢ πατέρα υἱόν. ὥσπερ γὰρ 
μικρὸν γλυκὺ εἰς πολὺ ὕδωρ μειχθὲν ἀναίσθητον ποιει̂ τὴν κρα̂σιν, οὕτω συμβαίνει καὶ τὴν 
οἰκειότητα τὴν πρὸς ἀλλήλους τὴν ἀπὸ τω̂ν ὀνομάτων [20] τούτων, διαφροντίζειν ἥκιστα 
ἀναγκαι̂ον ὂν ἐν τῃ̂ πολιτείᾳ τῃ̂ τοιαύτῃ ἢ πατέρα ὡς υἱω̂ν ἢ υἱὸν ὡς πατρός, ἢ ὡς ἀδελφοὺς 
ἀλλήλων. δύο γάρ ἐστιν ἃ μάλιστα ποιει̂ κήδεσθαι τοὺς ἀνθρώπους καὶ φιλει̂ν, τό τε ἴδιον 
καὶ τὸ ἀγαπητόν: ὡ̂ν οὐδέτερον οἱ̂όν τε ὑπάρχειν τοι̂ς οὕτω πολιτευομένοις. ἀλλὰ [25] μὴν 
καὶ περὶ του̂ μεταφέρειν τὰ γινόμενα τέκνα, τὰ μὲν ἐκ τω̂ν γεωργω̂ν καὶ τεχνιτω̂ν εἰς τοὺς 
φύλακας, τὰ δ' ἐκ τούτων εἰς ἐκείνους, πολλὴν ἔχει ταραχὴν τίνα ἔσται τρόπον: καὶ 
γινώσκειν ἀναγκαι̂ον τοὺς διδόντας καὶ μεταφέροντας τίσι τίνας διδόασιν. ἔτι δὲ καὶ τὰ πάλαι 
λεχθέντα μα̂λλον [30] ἐπὶ τούτων ἀναγκαι̂ον συμβαίνειν, οἱ̂ον αἰκίας ἔρωτας φόνους: οὐ γὰρ 
ἔτι προσαγορεύσουσιν ἀδελφοὺς καὶ τέκνα καὶ πατέρας καὶ μητέρας οἵ τε εἰς τοὺς ἄλλους 
πολίτας δοθέντες τοὺς φύλακας καὶ πάλιν οἱ παρὰ τοι̂ς φύλαξιν τοὺς ἄλλους πολίτας, ὥστ' 
εὐλαβει̂σθαι τω̂ν τοιούτων τι πράττειν διὰ τὴν [35] συγγένειαν.  
 
περὶ μὲν οὐ̂ν τη̂ς περὶ τὰ τέκνα καὶ τὰς γυναι̂κας κοινωνίας διωρίσθω τὸν τρόπον του̂τον.  
 
ἐχόμενον δὲ τούτων ἐστὶν ἐπισκέψασθαι περὶ τη̂ς κτήσεως, τίνα τρόπον δει̂ κατασκευάζεσθαι 
τοι̂ς μέλλουσι πολιτεύεσθαι τὴν ἀρίστην πολιτείαν, πότερον κοινὴν ἢ μὴ κοινὴν [40] εἰ̂ναι 
τὴν κτη̂σιν. του̂το δ' ἄν τις καὶ χωρὶς σκέψαιτο ἀπὸ τω̂ν περὶ τὰ τέκνα καὶ τὰς γυναι̂κας 
νενομοθετημένων, [1263a][1] λέγω [δὲ τὰ περὶ τὴν κτη̂σιν] πότερον κἂν ᾐ̂ ἐκει̂να χωρίς, 
καθ' ὃν νυ̂ν τρόπον ἔχει πα̂σι, τάς γε κτήσεις κοινὰς εἰ̂ναι βέλτιον καὶ τὰς χρήσεις ... , οἱ̂ον 
τὰ μὲν γήπεδα χωρίς, τοὺς δὲ καρποὺς εἰς τὸ κοινὸν φέροντας ἀναλίσκειν ̔ὅπερ ἔνια ποιει̂ [5] 
τω̂ν ἐθνω̂ν̓, ἢ τοὐναντίον τὴν μὲν γη̂ν κοινὴν εἰ̂ναι καὶ γεωργει̂ν κοινῃ̂, τοὺς δὲ καρποὺς 
διαιρει̂σθαι πρὸς τὰς ἰδίας χρήσεις ̔λέγονται δέ τινες καὶ του̂τον τὸν τρόπον κοινωνει̂ν τω̂ν 
βαρβάρων̓, ἢ καὶ τὰ γήπεδα καὶ τοὺς καρποὺς κοινούς. ἑτέρων μὲν οὐ̂ν ὄντων τω̂ν 
γεωργούντων ἄλλος ἂν εἴη τρόπος καὶ [10] ῥᾴων, αὐτω̂ν δ' αὑτοι̂ς διαπονούντων τὰ περὶ τὰς 
κτήσεις πλείους ἂν παρέχοι δυσκολίας. καὶ γὰρ ἐν ται̂ς ἀπολαύσεσι καὶ ἐν τοι̂ς ἔργοις μὴ 
γινομένων ἴσων ἀλλ' ἀνίσων ἀναγκαι̂ον ἐγκλήματα γίνεσθαι πρὸς τοὺς ἀπολαύοντας μὲν ἢ 



λαμβάνοντας πολλά, ὀλίγα δὲ πονου̂ντας, τοι̂ς ἐλάττω μὲν λαμβάνουσι, [15] πλείω δὲ 
πονου̂σιν. ὅλως δὲ τὸ συζη̂ν καὶ κοινωνει̂ν τω̂ν ἀνθρωπικω̂ν πάντων χαλεπόν, καὶ μάλιστα 
τω̂ν τοιούτων. δηλου̂σι δ' αἱ τω̂ν συναποδήμων κοινωνίαι: σχεδὸν γὰρ οἱ πλει̂στοι διαφέρονται 
ἐκ τω̂ν ἐν ποσὶ καὶ ἐκ μικρω̂ν προσκρούοντες ἀλλήλοις. ἔτι δὲ τω̂ν θεραπόντων τούτοις 
μάλιστα [20] προσκρούομεν οἱ̂ς πλει̂στα προσχρώμεθα πρὸς τὰς διακονίας τὰς ἐγκυκλίους.  
 
τὸ μὲν οὐ̂ν κοινὰς εἰ̂ναι τὰς κτήσεις ταύτας τε καὶ ἄλλας τοιαύτας ἔχει δυσχερείας, ὃν δὲ νυ̂ν 
τρόπον ἔχει καὶ ἐπικοσμηθὲν ἔθεσι καὶ τάξει νόμων ὀρθω̂ν, οὐ μικρὸν ἂν διενέγκαι. ἕξει γὰρ 
τὸ ἐξ ἀμφοτέρων ἀγαθόν: [25] λέγω δὲ τὸ ἐξ ἀμφοτέρων τὸ ἐκ του̂ κοινὰς εἰ̂ναι τὰς κτήσεις 
καὶ τὸ ἐκ του̂ ἰδίας. δει̂ γὰρ πὼς μὲν εἰ̂ναι κοινάς, ὅλως δ' ἰδίας. αἱ μὲν γὰρ ἐπιμέλειαι 
διῃρημέναι τὰ ἐγκλήματα πρὸς ἀλλήλους οὐ ποιήσουσιν, μα̂λλον δ' ἐπιδώσουσιν ὡς πρὸς ἴδιον 
ἑκάστου προσεδρεύοντος: δι' ἀρετὴν δ' ἔσται πρὸς τὸ χρη̂σθαι, [30] κατὰ τὴν παροιμίαν, 
κοινὰ τὰ φίλων. ἔστι δὲ καὶ νυ̂ν τὸν τρόπον του̂τον ἐν ἐνίαις πόλεσιν οὕτως ὑπογεγραμμένον, 
ὡς οὐκ ὂν ἀδύνατον, καὶ μάλιστα ἐν ται̂ς καλω̂ς οἰκουμέναις τὰ μὲν ἔστι τὰ δὲ γένοιτ' ἄν: 
ἰδίαν γὰρ ἕκαστος τὴν κτη̂σιν ἔχων τὰ μὲν χρήσιμα ποιει̂ τοι̂ς φίλοις, τοι̂ς δὲ χρη̂ται [35] 
κοινοι̂ς, οἱ̂ον καὶ ἐν Λακεδαίμονι τοι̂ς τε δούλοις χρω̂νται τοι̂ς ἀλλήλων ὡς εἰπει̂ν ἰδίοις, ἔτι δ' 
ἵπποις καὶ κυσίν, κἂν δεηθω̂σιν ἐφοδίων ἐν τοι̂ς ἀγροι̂ς κατὰ τὴν χώραν. φανερὸν τοίνυν ὅτι 
βέλτιον εἰ̂ναι μὲν ἰδίας τὰς κτήσεις, τῃ̂ δὲ χρήσει ποιει̂ν κοινάς: ὅπως δὲ γίνωνται τοιου̂τοι, 
του̂ νομοθέτου [40] του̂τ' ἔργον ἴδιόν ἐστιν. ἔτι δὲ καὶ πρὸς ἡδονὴν ἀμύθητον ὅσον διαφέρει τὸ 
νομίζειν ἴδιόν τι. μὴ γὰρ οὐ μάτην τὴν πρὸς αὑτὸν αὐτὸς ἔχει φιλίαν ἕκαστος, ἀλλ' ἔστι 
του̂το φυσικόν. [1263b][1] τὸ δὲ φίλαυτον εἰ̂ναι ψέγεται δικαίως: οὐκ ἔστι δὲ του̂το τὸ φιλει̂ν 
ἑαυτόν, ἀλλὰ τὸ μα̂λλον ἢ δει̂ φιλει̂ν, καθάπερ καὶ τὸ φιλοχρήματον, ἐπεὶ φιλου̂σί γε πάντες 
ὡς εἰπει̂ν [5] ἕκαστον τω̂ν τοιούτων. ἀλλὰ μὴν καὶ τὸ χαρίσασθαι καὶ βοηθη̂σαι φίλοις ἢ 
ξένοις ἢ ἑταίροις ἥδιστον: ὃ γίνεται τη̂ς κτήσεως ἰδίας οὔσης. ταυ̂τά τε δὴ οὐ συμβαίνει τοι̂ς 
λίαν ἓν ποιου̂σι τὴν πόλιν, καὶ πρὸς τούτοις ἀναιρου̂σιν ἔργα δυοι̂ν ἀρεται̂ν φανερω̂ς, 
σωφροσύνης μὲν τὸ περὶ τὰς γυναι̂κας [10] ̔ἔργον γὰρ καλὸν ἀλλοτρίας οὔσης ἀπέχεσθαι διὰ 
σωφροσύνην̓, ἐλευθεριότητος δὲ τὸ περὶ τὰς κτήσεις: οὔτε γὰρ ἔσται φανερὸς ἐλευθέριος ὤν, 
οὔτε πράξει πρα̂ξιν ἐλευθέριον οὐδεμίαν: ἐν τῃ̂ γὰρ χρήσει τω̂ν κτημάτων τὸ τη̂ς 
ἐλευθεριότητος ἔργον ἐστίν. 
 
[15] εὐπρόσωπος μὲν οὐ̂ν ἡ τοιαύτη νομοθεσία καὶ φιλάνθρωπος ἂν εἰ̂ναι δόξειεν: ὁ γὰρ 
ἀκροώμενος ἄσμενος ἀποδέχεται, νομίζων ἔσεσθαι φιλίαν τινὰ θαυμαστὴν πα̂σι πρὸς 
ἅπαντας, ἄλλως τε καὶ ὅταν κατηγορῃ̂ τις τω̂ν νυ̂ν ὑπαρχόντων ἐν ται̂ς πολιτείαις κακω̂ν ὡς 
γινομένων διὰ τὸ μὴ [20] κοινὴν εἰ̂ναι τὴν οὐσίαν, λέγω δὲ δίκας τε πρὸς ἀλλήλους περὶ 
συμβολαίων καὶ ψευδομαρτυριω̂ν κρίσεις καὶ πλουσίων κολακείας: ὡ̂ν οὐδὲν γίνεται διὰ τὴν 
ἀκοινωνησίαν ἀλλὰ διὰ τὴν μοχθηρίαν, ἐπεὶ καὶ τοὺς κοινὰ κεκτημένους καὶ κοινωνου̂ντας 
πολλῳ̂ διαφερομένους μα̂λλον ὁρω̂μεν ἢ τοὺς χωρὶς [25] τὰς οὐσίας ἔχοντας: ἀλλὰ θεωρου̂μεν 
ὀλίγους τοὺς ἐκ τω̂ν κοινωνιω̂ν διαφερομένους, πρὸς πολλοὺς συμβάλλοντες τοὺς κεκτημένους 
ἰδίᾳ τὰς κτήσεις. ἔτι δὲ δίκαιοιν μὴ μόνον λέγειν ὅσων στερήσονται κακω̂ν κοινωνήσαντες, 
ἀλλὰ καὶ ὅσων ἀγαθω̂ν: φαίνεται δ' εἰ̂ναι πάμπαν ἀδύνατος ὁ βίος.  
 
αἴτιον [30] δὲ τῳ̂ Σωκράτει τη̂ς παρακρούσεως χρὴ νομίζειν τὴν ὑπόθεσιν οὐκ οὐ̂σαν ὀρθήν. 
δει̂ μὲν γὰρ εἰ̂ναί πως μίαν καὶ τὴν οἰκίαν καὶ τὴν πόλιν, ἀλλ' οὐ πάντως. ἔστι μὲν γὰρ ὡς 
οὐκ ἔσται προϊου̂σα πόλις, ἔστι δ' ὡς ἔσται μέν, ἐγγὺς δ' οὐ̂σα του̂ μὴ πόλις εἰ̂ναι χείρων 
πόλις, ὥσπερ κἂν εἴ τις τὴν [35] συμφωνίαν ποιήσειεν ὁμοφωνίαν ἢ τὸν ῥυθμὸν βάσιν μίαν. 
ἀλλὰ δει̂ πλη̂θος ὄν, ὥσπερ εἴρηται πρότερον, διὰ τὴν παιδείαν κοινὴν καὶ μίαν ποιει̂ν: καὶ 
τόν γε μέλλοντα παιδείαν εἰσάγειν καὶ νομίζοντα διὰ ταύτης ἔσεσθαι τὴν πόλιν σπουδαίαν 
ἄτοπον τοι̂ς τοιούτοις οἴεσθαι διορθου̂ν, ἀλλὰ μὴ τοι̂ς [40] ἔθεσι καὶ τῃ̂ φιλοσοφίᾳ καὶ τοι̂ς 
νόμοις, ὥσπερ τὰ περὶ τὰς κτήσεις ἐν Λακεδαίμονι καὶ Κρήτῃ τοι̂ς συσσιτίοις ὁ νομοθέτης 
ἐκοίνωσε. [1264a][1] δει̂ δὲ μηδὲ του̂το αὐτὸ ἀγνοει̂ν, ὅτι χρὴ προσέχειν τῳ̂ πολλῳ̂ χρόνῳ 
καὶ τοι̂ς πολλοι̂ς ἔτεσιν, ἐν οἱ̂ς οὐκ ἂν ἔλαθεν, εἰ ταυ̂τα καλω̂ς εἰ̂χεν: πάντα γὰρ σχεδὸν 
εὕρηται μέν, ἀλλὰ τὰ μὲν οὐ συνη̂κται, τοι̂ς δ' οὐ χρω̂νται [5] γινώσκοντες. μάλιστα δ' ἂν 
γένοιτο φανερὸν εἴ τις τοι̂ς ἔργοις ἴδοι τὴν τοιαύτην πολιτείαν κατασκευαζομένην: οὐ γὰρ 
δυνήσεται μὴ μερίζων αὐτὰ καὶ χωρίζων ποιη̂σαι τὴν πόλιν, τὰ μὲν εἰς συσσίτια τὰ δὲ εἰς 



φατρίας καὶ φυλάς. ὥστε οὐδὲν ἄλλο συμβήσεται νενομοθετημένον πλὴν μὴ γεωργει̂ν [10] 
τοὺς φύλακας: ὅπερ καὶ νυ̂ν Λακεδαιμόνιοι ποιει̂ν ἐπιχειρου̂σιν.  
 
οὐ μὴν ἀλλ' οὐδὲ ὁ τρόπος τη̂ς ὅλης πολιτείας τίς ἔσται τοι̂ς κοινωνου̂σιν, οὔτ' εἴρηκεν ὁ 
Σωκράτης οὔτε ῥᾴδιον εἰπει̂ν. καίτοι σχεδὸν τό γε πλη̂θος τη̂ς πόλεως τὸ τω̂ν ἄλλων 
πολιτω̂ν γίνεται πλη̂θος, περὶ ὡ̂ν οὐδὲν διώρισται, πότερον [15] καὶ τοι̂ς γεωργοι̂ς κοινὰς 
εἰ̂ναι δει̂ τὰς κτήσεις ἢ καὶ καθ' ἕκαστον ἰδίας, ἔτι δὲ καὶ γυναι̂κας καὶ παι̂δας ἰδίους ἢ 
κοινούς. εἰ μὲν γὰρ τὸν αὐτὸν τρόπον κοινὰ πάντα πάντων, τί διοίσουσιν οὑ̂τοι ἐκείνων τω̂ν 
φυλάκων; ἢ τί πλει̂ον αὐτοι̂ς ὑπομένουσι τὴν ἀρχὴν αὐτω̂ν, ἢ τί μαθόντες ὑπομενου̂σι [20] 
τὴν ἀρχήν, ἐὰν μή τι σοφίζωνται τοιου̂τον οἱ̂ον Κρη̂τες; ἐκει̂νοι γὰρ τἀ̂λλα ταὐτὰ τοι̂ς δούλοις 
ἐφέντες μόνον ἀπειρήκασι τὰ γυμνάσια καὶ τὴν τω̂ν ὅπλων κτη̂σιν. εἰ δέ, καθάπερ ἐν ται̂ς 
ἄλλαις πόλεσι, καὶ παρ' ἐκείνοις ἔσται τὰ τοιαυ̂τα, τίς ὁ τρόπος ἔσται τη̂ς κοινωνίας; ἐν μιᾳ̂ 
γὰρ πόλει [25] δύο πόλεις ἀναγκαι̂ον εἰ̂ναι, καὶ ταύτας ὑπεναντίας ἀλλήλαις. ποιει̂ γὰρ τοὺς 
μὲν φύλακας οἱ̂ον φρουρούς, τοὺς δὲ γεωργοὺς καὶ τοὺς τεχνίτας καὶ τοὺς ἄλλους πολίτας: 
ἐγκλήματα δὲ καὶ δίκαι, καὶ ὅσα ἄλλα ται̂ς πόλεσιν ὑπάρχειν φησὶ κακά, πάνθ' ὑπάρξει καὶ 
τούτοις. καίτοι λέγει ὁ Σωκράτης [30] ὡς οὐ πολλω̂ν δεήσονται νομίμων διὰ τὴν παιδείαν, 
οἱ̂ον ἀστυνομικω̂ν καὶ ἀγορανομικω̂ν καὶ τω̂ν ἄλλων τω̂ν τοιούτων, ἀποδιδοὺς μόνον τὴν 
παιδείαν τοι̂ς φύλαξιν. ἔτι δὲ κυρίους ποιει̂ τω̂ν κτημάτων τοὺς γεωργοὺς ἀποφορὰν φέροντας: 
ἀλλὰ πολὺ μα̂λλον εἰκὸς εἰ̂ναι χαλεποὺς καὶ φρονημάτων [35] πλήρεις, ἢ τὰς παρ' ἐνίοις 
εἱλωτείας τε καὶ πενεστείας καὶ δουλείας. ἀλλὰ γὰρ εἴτ' ἀναγκαι̂α ταυ̂θ' ὁμοίως εἴτε μή, νυ̂ν 
γε οὐδὲν διώρισται. καὶ περὶ τω̂ν ἐχομένων τίς ἡ τούτων τε πολιτεία καὶ παιδεία καὶ νόμοι 
τίνες. ἔστι δ' οὔθ' εὑρει̂ν ῥᾴδιον, οὔτε τὸ διαφέρον μικρὸν, τὸ ποιούς τινας εἰ̂ναι [40] τούτους 
πρὸς τὸ σῴζεσθαι τὴν τω̂ν φυλάκων κοινωνίαν. [1264b][1] ἀλλὰ μὴν εἴ γε τὰς μὲν γυναι̂κας 
ποιήσει κοινὰς τὰς δὲ κτήσεις ἰδίας, τίς οἰκονομήσει ὥσπερ τὰ ἐπὶ τω̂ν ἀγρω̂ν οἱ ἄνδρες 
αὐτω̂ν--κἂν εἰ κοιναὶ αἱ κτήσεις καὶ αἱ τω̂ν γεωργω̂ν γυναι̂κες ... ἄτοπον δὲ καὶ τὸ ἐκ τω̂ν 
θηρίων ποιει̂σθαι τὴν παραβολήν, [5] ὅτι δει̂ τὰ αὐτὰ ἐπιτηδεύειν τὰς γυναι̂κας τοι̂ς 
ἀνδράσιν, οἱ̂ς οἰκονομίας οὐδὲν μέτεστιν.  
 
ἐπισφαλὲς δὲ καὶ τοὺς ἄρχοντας ὡς καθίστησιν ὁ Σωκράτης. ἀεὶ γὰρ ποιει̂ τοὺς αὐτοὺς 
ἄρχοντας: του̂το δὲ στάσεως αἴτιον γίνεται καὶ παρὰ τοι̂ς μηδὲν ἀξίωμα κεκτημένοις, ἠ̂ που 
δη̂θεν παρά γε θυμοειδέσι [10] καὶ πολεμικοι̂ς ἀνδράσιν. ὅτι δ' ἀναγκαι̂ον αὐτῳ̂ ποιει̂ν τοὺς 
αὐτοὺς ἄρχοντας, φανερόν: οὐ γὰρ ὁτὲ μὲν ἄλλοις ὁτὲ δὲ ἄλλοις μέμεικται ται̂ς ψυχαι̂ς ὁ 
παρὰ του̂ θεου̂ χρυσός, ἀλλ' ἀεὶ τοι̂ς αὐτοι̂ς. φησὶ δὲ τοι̂ς μὲν εὐθὺς γινομένοις μει̂ξαι χρυσόν, 
τοι̂ς δ' ἄργυρον, χαλκὸν δὲ καὶ σίδηρον [15] τοι̂ς τεχνίταις μέλλουσιν ἔσεσθαι καὶ γεωργοι̂ς. 
ἔτι δὲ καὶ τὴν εὐδαιμονίαν ἀφαιρούμενος τω̂ν φυλάκων, ὅλην φησὶ δει̂ν εὐδαίμονα ποιει̂ν τὴν 
πόλιν τὸν νομοθέτην. ἀδύνατον δὲ εὐδαιμονει̂ν ὅλην, μὴ τω̂ν πλείστων ἢ μὴ πάντων μερω̂ν ἢ 
τινω̂ν ἐχόντων τὴν εὐδαιμονίαν. οὐ γὰρ τω̂ν αὐτω̂ν τὸ εὐδαιμονει̂ν [20] ὡ̂νπερ τὸ ἄρτιον: 
του̂το μὲν γὰρ ἐνδέχεται τῳ̂ ὅλῳ ὑπάρχειν, τω̂ν δὲ μερω̂ν μηδετέρῳ, τὸ δὲ εὐδαιμονει̂ν 
ἀδύνατον. ἀλλὰ μὴν εἰ οἱ φύλακες μὴ εὐδαίμονες, τίνες ἕτεροι; οὐ γὰρ δὴ οἵ γε τεχνι̂ται καὶ 
τὸ πλη̂θος τὸ τω̂ν βαναύσων. ἡ μὲν οὐ̂ν πολιτεία περὶ ἡ̂ς ὁ Σωκράτης εἴρηκεν ταύτας [25] τε 
τὰς ἀπορίας ἔχει καὶ τούτων οὐκ ἐλάττους ἑτέρας. 
 
σχεδὸν δὲ παραπλησίως καὶ τὰ περὶ τοὺς Νόμους ἔχει τοὺς ὕστερον γραφέντας, διὸ καὶ περὶ 
τη̂ς ἐνταυ̂θα πολιτείας ἐπισκέψασθαι μικρὰ βέλτιον. καὶ γὰρ ἐν τῃ̂ Πολιτείᾳ περὶ ὀλίγων 
πάμπαν διώρικεν ὁ Σωκράτης, περί τε γυναικω̂ν [30] καὶ τέκνων κοινωνίας, πω̂ς ἔχειν δει̂, 
καὶ περὶ κτήσεως, καὶ τη̂ς πολιτείας τὴν τάξιν ̔διαιρει̂ται γὰρ εἰς δύο μέρη τὸ πλη̂θος τω̂ν 
οἰκούντων, τὸ μὲν εἰς τοὺς γεωργούς, τὸ δὲ εἰς τὸ προπολεμου̂ν μέρος: τρίτον δ' ἐκ τούτων τὸ 
βουλευόμενον καὶ κύριον τη̂ς πόλεως, περὶ δὲ τω̂ν γεωργω̂ν καὶ τω̂ν τεχνιτω̂ν, [35] πότερον 
οὐδεμια̂ς μεθέξουσιν ἤ τινος ἀρχη̂ς, καὶ πότερον ὅπλα δει̂ κεκτη̂σθαι καὶ τούτους καὶ 
συμπολεμει̂ν ἢ μή, περὶ τούτων οὐδὲν διώρικεν ὁ Σωκράτης, ἀλλὰ τὰς μὲν γυναι̂κας οἴεται 
δει̂ν συμπολεμει̂ν καὶ παιδείας μετέχειν τη̂ς αὐτη̂ς τοι̂ς φύλαξιν, τὰ δ' ἄλλα τοι̂ς ἔξωθεν 
πεπλήρωκε [40] τὸν λόγον καὶ περὶ τη̂ς παιδείας, ποίαν τινὰ δει̂ γίνεσθαι τω̂ν φυλάκων. 
[1265a][1] τω̂ν δὲ Νόμων τὸ μὲν πλει̂στον μέρος νόμοι τυγχάνουσιν ὄντες, ὀλίγα δὲ περὶ τη̂ς 
πολιτείας εἴρηκεν, καὶ ταύτην βουλόμενος κοινοτέραν ποιει̂ν ται̂ς πόλεσι κατὰ μικρὸν περιάγει 



πάλιν πρὸς τὴν ἑτέραν πολιτείαν. ἔξω γὰρ [5] τη̂ς τω̂ν γυναικω̂ν κοινωνίας καὶ τη̂ς κτήσεως, 
τὰ ἄλλα ταὐτὰ ἀποδίδωσιν ἀμφοτέραις ται̂ς πολιτείαις: καὶ γὰρ παιδείαν τὴν αὐτήν, καὶ τὸ 
τω̂ν ἔργων τω̂ν ἀναγκαίων ἀπεχομένους ζη̂ν, καὶ περὶ συσσιτίων ὡσαύτως: πλὴν ἐν ταύτῃ 
φησὶ δει̂ν εἰ̂ναι συσσίτια καὶ γυναικω̂ν, καὶ τὴν μὲν χιλίων [10] τω̂ν ὅπλα κεκτημένων, 
ταύτην δὲ πεντακισχιλίων.  
 
τὸ μὲν οὐ̂ν περιττὸν ἔχουσι πάντες οἱ του̂ Σωκράτους λόγοι καὶ τὸ κομψὸν καὶ τὸ καινοτόμον 
καὶ τὸ ζητητικόν, καλω̂ς δὲ πάντα ἴσως χαλεπόν, ἐπεὶ καὶ τὸ νυ̂ν εἰρημένον πλη̂θος δει̂ μὴ 
λανθάνειν ὅτι χώρας δεήσει τοι̂ς τοσούτοις Βαβυλωνίας [15] ἤ τινος ἄλλης ἀπεράντου τὸ 
πλη̂θος, ἐξ ἡ̂ς ἀργοὶ πεντακισχίλιοι θρέψονται, καὶ περὶ τούτους γυναικω̂ν καὶ θεραπόντων 
ἕτερος ὄχλος πολλαπλάσιος. δει̂ μὲν οὐ̂ν ὑποτίθεσθαι κατ' εὐχήν, μηδὲν μέντοι ἀδύνατον. 
λέγεται δ' ὡς δει̂ τὸν νομοθέτην πρὸς δύο βλέποντα τιθέναι τοὺς νόμους, πρός τε [20] τὴν 
χώραν καὶ τοὺς ἀνθρώπους. ἔτι δὲ καλω̂ς ἔχει προσθει̂ναι καὶ πρὸς τοὺς γειτνιω̂ντας τόπους, 
πρω̂τον μὲν εἰ δει̂ τὴν πόλιν ζη̂ν βίον πολιτικόν ̔οὐ γὰρ μόνον ἀναγκαι̂όν ἐστιν αὐτὴν τοιούτοις 
χρη̂σθαι πρὸς τὸν πόλεμον ὅπλοις ἃ χρήσιμα κατὰ τὴν οἰκείαν χώραν ἐστίν, ἀλλὰ καὶ πρὸς 
τοὺς ἔξω [25] τόπους: εἰ δέ τις μὴ τοιου̂τον ἀποδέχεται βίον, μήτε τὸν ἴδιον μήτε τὸν κοινὸν 
τη̂ς πόλεως, ὅμως οὐδὲν ἡ̂ττον δει̂ φοβεροὺς εἰ̂ναι τοι̂ς πολεμίοις, μὴ μόνον ἐλθου̂σιν εἰς τὴν 
χώραν ἀλλὰ καὶ ἀπελθου̂σιν.  
 
καὶ τὸ πλη̂θος δὲ τη̂ς κτήσεως ὁρα̂ν δει̂, μή ποτε βέλτιον ἑτέρως διορίσαι τῳ̂ σαφω̂ς μα̂λλον. 
τοσαύτην γὰρ [30] εἰ̂ναί φησι δει̂ν ὥστε ζη̂ν σωφρόνως, ὥσπερ ἂν εἴ τις εἰ̂πεν ὥστε ζη̂ν εὐ̂. 
του̂το δ' ἄρ' ἐστι καθόλου μα̂λλον, ἐπειδὴ ἔστι σωφρόνως μὲν ταλαιπώρως δὲ ζη̂ν, ἀλλὰ 
βελτίων ὅρος τὸ σωφρόνως καὶ ἐλευθερίως ̔χωρὶς γὰρ ἑκατέρῳ τῳ̂ μὲν τὸ τρυφα̂ν 
ἀκολουθήσει, τῳ̂ δὲ τὸ ἐπιπόνως, ἐπεὶ μόναι γ' [35] εἰσὶν ἕξεις αἱρεταὶ περὶ τὴν τη̂ς οὐσίας 
χρη̂σιν αὑ̂ται, οἱ̂ον οὐσίᾳ πράως μὲν ἢ ἀνδρείως χρη̂σθαι οὐκ ἔστιν, σωφρόνως δὲ καὶ 
ἐλευθερίως ἔστιν, ὥστε καὶ τὰς ἕξεις ἀναγκαι̂ον περὶ αὐτὴν εἰ̂ναι ταύτας. ἄτοπον δὲ καὶ τὸ 
τὰς κτήσεις ἰσάζοντα τὸ περὶ τὸ πλη̂θος τω̂ν πολιτω̂ν μὴ κατασκευάζειν, ἀλλ' ἀφει̂ναι [40] 
τὴν τεκνοποιίαν ἀόριστον ὡς ἱκανω̂ς ἀνομαλισθησομένην εἰς τὸ αὐτὸ πλη̂θος διὰ τὰς ἀτεκνίας 
ὁσωνου̂ν γεννωμένων, [1265b][1] ὅτι δοκει̂ του̂το καὶ νυ̂ν συμβαίνειν περὶ τὰς πόλεις. δει̂ δὲ 
του̂τ' οὐχ ὁμοίως ἀκριβω̂ς ἔχειν περὶ τὰς πόλεις τότε καὶ νυ̂ν: νυ̂ν μὲν γὰρ οὐδεὶς ἀπορει̂, διὰ 
τὸ μερίζεσθαι τὰς οὐσίας εἰς ὁποσονου̂ν πλη̂θος, τότε δὲ ἀδιαιρέτων οὐσω̂ν ἀνάγκη τοὺς 
παράζυγας [5] μηδὲν ἔχειν, ἐάν τ' ἐλάττους ὠ̂σι τὸ πλη̂θος ἐάν τε πλείους. μα̂λλον δὲ δει̂ν 
ὑπολάβοι τις ἂν ὡρίσθαι τη̂ς οὐσίας τὴν τεκνοποιίαν, ὥστε ἀριθμου̂ τινὸς μὴ πλείονα γεννα̂ν, 
του̂το δὲ τιθέναι τὸ πλη̂θος ἀποβλέποντα πρὸς τὰς τύχας, ἂν συμβαίνῃ τελευτα̂ν τινας τω̂ν 
γεννηθέντων, καὶ πρὸς τὴν [10] τω̂ν ἄλλων ἀτεκνίαν. τὸ δ' ἀφει̂σθαι, καθάπερ ἐν ται̂ς 
πλείσταις πόλεσι, πενίας ἀναγκαι̂ον αἴτιον γίνεσθαι τοι̂ς πολίταις, ἡ δὲ πενία στάσιν ἐμποιει̂ 
καὶ κακουργίαν. Φείδων μὲν οὐ̂ν ὁ Κορίνθιος, ὢν νομοθέτης τω̂ν ἀρχαιοτάτων, τοὺς οἴκους 
ἴσους ᾠήθη δει̂ν διαμένειν καὶ τὸ πλη̂θος τω̂ν πολιτω̂ν, [15] καὶ εἰ τὸ πρω̂τον τοὺς κλήρους 
ἀνίσους εἰ̂χον πάντες κατὰ μέγεθος: ἐν δὲ τοι̂ς νόμοις τούτοις τοὐναντίον ἐστίν. ἀλλὰ περὶ μὲν 
τούτων πω̂ς οἰόμεθα βέλτιον ἂν ἔχειν, λεκτέον ὕστερον: ἐλλέλειπται δ' ἐν τοι̂ς νόμοις τούτοις 
καὶ τὰ περὶ τοὺς ἄρχοντας πω̂ς ἔσονται διαφέροντες τω̂ν ἀρχομένων. φησὶ γὰρ [20] δει̂ν, 
ὥσπερ ἐξ ἑτέρου τὸ στημόνιον ἐρίου γίνεται τη̂ς κρόκης, οὕτω καὶ τοὺς ἄρχοντας ἔχειν πρὸς 
τοὺς ἀρχομένους. ἐπεὶ δὲ τὴν πα̂σαν οὐσίαν ἐφίησι γίνεσθαι μείζονα μέχρι πενταπλασίας, διὰ 
τί του̂τ' οὐκ ἂν εἴη ἐπὶ τη̂ς γη̂ς μέχρι τινός; καὶ τὴν τω̂ν οἰκοπέδων δὲ διαίρεσιν δει̂ σκοπει̂ν, 
μή ποτ' οὐ [25] συμφέρει πρὸς οἰκονομίαν: δύο γὰρ οἰκόπεδα ἑκάστῳ ἔνειμε διελὼν χωρίς, 
χαλεπὸν δὲ οἰκίας δύο οἰκει̂ν.  
 
ἡ δὲ σύνταξις ὅλη βούλεται μὲν εἰ̂ναι μήτε δημοκρατία μήτε ὀλιγαρχία, μέση δὲ τούτων, ἣν 
καλου̂σι πολιτείαν: ἐκ γὰρ τω̂ν ὁπλιτευόντων ἐστίν. εἰ μὲν οὐ̂ν ὡς κοινοτάτην ταύτην 
κατασκευάζει [30] ται̂ς πόλεσι τω̂ν ἄλλων πολιτειω̂ν, καλω̂ς εἴρηκεν ἴσως: εἰ δ' ὡς ἀρίστην 
μετὰ τὴν πρώτην πολιτείαν, οὐ καλω̂ς. τάχα γὰρ τὴν τω̂ν Λακώνων ἄν τις ἐπαινέσειε 
μα̂λλον, ἢ κἂν ἄλλην τινὰ ἀριστοκρατικωτέραν. ἔνιοι μὲν οὐ̂ν λέγουσιν ὡς δει̂ τὴν ἀρίστην 
πολιτείαν ἐξ ἁπασω̂ν εἰ̂ναι τω̂ν πολιτειω̂ν μεμειγμένην, [35] διὸ καὶ τὴν τω̂ν Λακεδαιμονίων 
ἐπαινου̂σιν ̔εἰ̂ναι γὰρ αὐτὴν οἱ μὲν ἐξ ὀλιγαρχίας καὶ μοναρχίας καὶ δημοκρατίας φασίν, 



λέγοντες τὴν μὲν βασιλείαν μοναρχίαν, τὴν δὲ τω̂ν γερόντων ἀρχὴν ὀλιγαρχίαν, 
δημοκρατει̂σθαι δὲ κατὰ τὴν τω̂ν ἐφόρων ἀρχὴν διὰ τὸ ἐκ του̂ δήμου εἰ̂ναι τοὺς [40] ἐφόρους: 
οἱ δὲ τὴν μὲν ἐφορείαν εἰ̂ναι τυραννίδα, δημοκρατει̂σθαι δὲ κατά τε τὰ συσσίτια καὶ τὸν 
ἄλλον βίον τὸν καθ' ἡμέραν̓: [1266a][1] ἐν δὲ τοι̂ς νόμοις εἴρηται τούτοις ὡς δέον συγκει̂σθαι 
τὴν ἀρίστην πολιτείαν ἐκ δημοκρατίας καὶ τυραννίδος, ἃς ἢ τὸ παράπαν οὐκ ἄν τις θείη 
πολιτείας ἢ χειρίστας πασω̂ν. βέλτιον οὐ̂ν λέγουσιν οἱ πλείους μιγνύντες: ἡ γὰρ ἐκ [5] 
πλειόνων συγκειμένη πολιτεία βελτίων. ἔπειτ' οὐδ' ἔχουσα φαίνεται μοναρχικὸν οὐδέν, ἀλλ' 
ὀλιγαρχικὰ καὶ δημοκρατικά: μα̂λλον δ' ἐγκλίνειν βούλεται πρὸς τὴν ὀλιγαρχίαν. δη̂λον δὲ ἐκ 
τη̂ς τω̂ν ἀρχόντων καταστάσεως: τὸ μὲν γὰρ ἐξ αἱρετω̂ν κληρωτοὺς κοινὸν ἀμφοι̂ν, τὸ δὲ τοι̂ς 
μὲν εὐπορωτέροις [10] ἐπάναγκες ἐκκλησιάζειν εἰ̂ναι καὶ φέρειν ἄρχοντας ἤ τι ποιει̂ν ἄλλο 
τω̂ν πολιτικω̂ν, τοὺς δ' ἀφει̂σθαι, του̂το δ' ὀλιγαρχικόν, καὶ τὸ πειρα̂σθαι πλείους ἐκ τω̂ν 
εὐπόρων εἰ̂ναι τοὺς ἄρχοντας, καὶ τὰς μεγίστας ἐκ τω̂ν μεγίστων τιμημάτων. ὀλιγαρχικὴν δὲ 
ποιει̂ καὶ τὴν τη̂ς βουλη̂ς αἵρεσιν. αἱρου̂νται [15] μὲν γὰρ πάντες ἐπάναγκες, ἀλλ' ἐκ του̂ 
πρώτου τιμήματος, εἰ̂τα πάλιν ἴσους ἐκ του̂ δευτέρου: εἰ̂τ' ἐκ τω̂ν τρίτων, πλὴν οὐ πα̂σιν 
ἐπάναγκες ἠ̂ν τοι̂ς ἐκ τω̂ν τρίτων ἢ τετάρτων, ἐκ δὲ του̂ τετάρτου μόνοις ἐπάναγκες τοι̂ς 
πρώτοις καὶ τοι̂ς δευτέροις: εἰ̂τ' ἐκ τούτων ἴσον ἀφ' ἑκάστου τιμήματος [20] ἀποδει̂ξαί φησι 
δει̂ν ἀριθμόν. ἔσονται δὴ πλείους οἱ ἐκ τω̂ν μεγίστων τιμημάτων καὶ βελτίους διὰ τὸ ἐνίους 
μὴ αἱρει̂σθαι τω̂ν δημοτικω̂ν διὰ τὸ μὴ ἐπάναγκες. ὡς μὲν οὐ̂ν οὐκ ἐκ δημοκρατίας καὶ 
μοναρχίας δει̂ συνιστάναι τὴν τοιαύτην πολιτείαν, ἐκ τούτων φανερὸν καὶ τω̂ν ὕστερον 
ῥηθησομένων, [25] ὅταν ἐπιβάλλῃ περὶ τη̂ς τοιαύτης πολιτείας ἡ σκέψις: ἔχει δὲ καὶ περὶ 
τὴν αἵρεσιν τω̂ν ἀρχόντων τὸ ἐξ αἱρετω̂ν αἱρετοὺς ἐπικίνδυνον. εἰ γάρ τινες συστη̂ναι θέλουσι 
καὶ μέτριοι τὸ πλη̂θος, αἰεὶ κατὰ τὴν τούτων αἱρεθήσονται βούλησιν. τὰ μὲν οὐ̂ν περὶ τὴν 
πολιτείαν τὴν ἐν τοι̂ς Νόμοις του̂τον ἔχει [30] τὸν τρόπον.  
 
εἰσὶ δέ τινες πολιτει̂αι καὶ ἄλλαι, αἱ μὲν ἰδιωτω̂ν αἱ δὲ φιλοσόφων καὶ πολιτικω̂ν, πα̂σαι δὲ 
τω̂ν καθεστηκυιω̂ν καὶ καθ' ἃς πολιτεύονται νυ̂ν ἐγγύτερόν εἰσι τούτων ἀμφοτέρων. οὐδεὶς 
γὰρ οὔτε τὴν περὶ τὰ τέκνα κοινότητα καὶ τὰς [35] γυναι̂κας ἄλλος κεκαινοτόμηκεν, οὔτε 
περὶ τὰ συσσίτια τω̂ν γυναικω̂ν, ἀλλ' ἀπὸ τω̂ν ἀναγκαίων ἄρχονται μα̂λλον. δοκει̂ γάρ τισι 
τὸ περὶ τὰς οὐσίας εἰ̂ναι μέγιστον τετάχθαι καλω̂ς: περὶ γὰρ τούτων ποιει̂σθαί φασι τὰς 
στάσεις πάντας. διὸ Φαλέας ὁ Χαλκηδόνιος του̂τ' εἰσήνεγκε πρω̂τος: [40] φησὶ γὰρ δει̂ν ἴσας 
εἰ̂ναι τὰς κτήσεις τω̂ν πολιτω̂ν. [1266b][1] του̂το δὲ κατοικιζομέναις μὲν εὐθὺς οὐ χαλεπὸν 
ᾤετο ποιει̂ν, τὰς δ' ἤδη κατοικουμένας ἐργωδέστερον μέν, ὅμως δὲ τάχιστ' ἂν ὁμαλισθη̂ναι 
τῳ̂ τὰς προι̂κας τοὺς μὲν πλουσίους διδόναι μὲν λαμβάνειν δὲ μή, τοὺς δὲ πένητας μὴ διδόναι 
μὲν λαμβάνειν [5] δέ. Πλάτων δὲ τοὺς Νόμους γράφων μέχρι μέν τινος ᾤετο δει̂ν ἐα̂ν, πλει̂ον 
δὲ του̂ πενταπλασίαν εἰ̂ναι τη̂ς ἐλαχίστης μηδενὶ τω̂ν πολιτω̂ν ἐξουσίαν εἰ̂ναι κτήσασθαι, 
καθάπερ εἴρηται καὶ πρότερον. δει̂ δὲ μηδὲ του̂το λανθάνειν τοὺς οὕτω νομοθετου̂ντας, ὃ 
λανθάνει νυ̂ν, ὅτι τὸ τη̂ς οὐσίας τάττοντας [10] πλη̂θος προσήκει καὶ τω̂ν τέκνων τὸ πλη̂θος 
τάττειν: ἐὰν γὰρ ὑπεραίρῃ τη̂ς οὐσίας τὸ μέγεθος ὁ τω̂ν τέκνων ἀριθμός, ἀνάγκη τόν γε 
νόμον λύεσθαι, καὶ χωρὶς τη̂ς λύσεως φαυ̂λον τὸ πολλοὺς ἐκ πλουσίων γίνεσθαι πένητας: 
ἔργον γὰρ μὴ νεωτεροποιοὺς εἰ̂ναι τοὺς τοιούτους. διότι μὲν οὐ̂ν ἔχει [15] τινὰ δύναμιν εἰς τὴν 
πολιτικὴν κοινωνίαν ἡ τη̂ς οὐσίας ὁμαλότης, καὶ τω̂ν πάλαι τινὲς φαίνονται διεγνωκότες, οἱ̂ον 
καὶ Σόλων ἐνομοθέτησεν, καὶ παρ' ἄλλοις ἔστι νόμος ὃς κωλύει κτα̂σθαι γη̂ν ὁπόσην ἂν 
βούληταί τις, ὁμοίως δὲ καὶ τὴν οὐσίαν πωλει̂ν οἱ νόμοι κωλύουσιν, ὥσπερ ἐν Λοκροι̂ς νόμος 
[20] ἐστὶ μὴ πωλει̂ν ἐὰν μὴ φανερὰν ἀτυχίαν δείξῃ συμβεβηκυι̂αν, ἔτι δὲ τοὺς παλαιοὺς 
κλήρους διασῴζειν ̔του̂το δὲ λυθὲν καὶ περὶ Λευκάδα δημοτικὴν ἐποίησε λίαν τὴν πολιτείαν 
αὐτω̂ν: οὐ γὰρ ἔτι συνέβαινεν ἀπὸ τω̂ν ὡρισμένων τιμημάτων εἰς τὰς ἀρχὰς βαδίζειν̓: ἀλλ' 
ἔστι τὴν ἰσότητα μὲν [25] ὑπάρχειν τη̂ς οὐσίας, ταύτην δ' ἢ λίαν εἰ̂ναι πολλήν, ὥστε 
τρυφα̂ν, ἢ λίαν ὀλίγην, ὥστε ζη̂ν γλίσχρως. δη̂λον οὐ̂ν ὡς οὐχ ἱκανὸν τὸ τὰς οὐσίας ἴσας 
ποιη̂σαι τὸν νομοθέτην, ἀλλὰ του̂ μέσου στοχαστέον. ἔτι δ' εἴ τις καὶ τὴν μετρίαν τάξειεν 
οὐσίαν πα̂σιν, οὐδὲν ὄφελος: μα̂λλον γὰρ δει̂ τὰς ἐπιθυμίας [30] ὁμαλίζειν ἢ τὰς οὐσίας, 
του̂το δ' οὐκ ἔστι μὴ παιδευομένοις ἱκανω̂ς ὑπὸ τω̂ν νόμων. ἀλλ' ἴσως ἂν εἴπειεν ὁ Φαλέας ὅτι 
ταυ̂τα τυγχάνει λέγων αὐτός: οἴεται γὰρ δυοι̂ν τούτοιν ἰσότητα δει̂ν ὑπάρχειν ται̂ς πόλεσιν, 
κτήσεως καὶ παιδείας. ἀλλὰ τήν [τε] παιδείαν ἥτις ἔσται δει̂ λέγειν, καὶ τὸ μίαν [35] εἰ̂ναι 



καὶ τὴν αὐτὴν οὐδὲν ὄφελος: ἔστι γὰρ τὴν αὐτὴν μὲν εἰ̂ναι καὶ μίαν, ἀλλὰ ταύτην εἰ̂ναι 
τοιαύτην ἐξ ἡ̂ς ἔσονται προαιρετικοὶ του̂ πλεονεκτει̂ν ἢ χρημάτων ἢ τιμη̂ς ἢ συναμφοτέρων.  
 
ἔτι στασιάζουσιν οὐ μόνον διὰ τὴν ἀνισότητα τη̂ς κτήσεως, ἀλλὰ καὶ διὰ τὴν τω̂ν τιμω̂ν, 
τοὐναντίον δὲ περὶ [40] ἑκάτερον: οἱ μὲν γὰρ πολλοὶ διὰ τὸ περὶ τὰς κτήσεις ἄνισον, 
[1267a][1] οἱ δὲ χαρίεντες περὶ τω̂ν τιμω̂ν, ἐὰν ἴσαι: ὅθεν καὶ  
 
ἐν δὲ ἰῃ̂ τιμῃ̂ ἠμὲν κακὸς ἠδὲ καὶ ἐσθλός. 
 
Hom. Il. 9.319  
οὐ μόνον δ' οἱ ἄνθρωποι διὰ τἀναγκαι̂α ἀδικου̂σιν, ὡ̂ν ἄκος εἰ̂ναι νομίζει τὴν ἰσότητα τη̂ς 
οὐσίας, ὥστε μὴ λωποδυτει̂ν διὰ τὸ ῥιγου̂ν ἢ [5] πεινη̂ν, ἀλλὰ καὶ ὅπως χαίρωσι καὶ μὴ 
ἐπιθυμω̂σιν: ἐὰν γὰρ μείζω ἔχωσιν ἐπιθυμίαν τω̂ν ἀναγκαίων, διὰ τὴν ταύτης ἰατρείαν 
ἀδικήσουσιν: οὐ τοίνυν διὰ ταύτην μόνον, ἀλλὰ καὶ [ἂν ἐπιθυμοι̂εν] ἵνα χαίρωσι ται̂ς ἄνευ 
λυπω̂ν ἡδοναι̂ς. τί οὐ̂ν ἄκος τω̂ν τριω̂ν τούτων; τοι̂ς μὲν οὐσία βραχει̂α [10] καὶ ἐργασία, τοι̂ς 
δὲ σωφροσύνη: τρίτον δ', εἴ τινες βούλοιντο δι' αὑτω̂ν χαίρειν, οὐκ ἂν ἐπιζητοι̂εν εἰ μὴ παρὰ 
φιλοσοφίας ἄκος. αἱ γὰρ ἄλλαι ἀνθρώπων δέονται: ἐπεὶ ἀδικουσί γε τὰ μέγιστα διὰ τὰς 
ὑπερβολάς, ἀλλ' οὐ διὰ τὰ ἀναγκαι̂α ̔οἱ̂ον τυραννου̂σιν οὐχ ἵνα μὴ ῥιγω̂σιν: διὸ καὶ [15] αἱ 
τιμαὶ μεγάλαι, ἂν ἀποκτείνῃ τις οὐ κλέπτην ἀλλὰ τύραννον̓: ὥστε πρὸς τὰς μικρὰς ἀδικίας 
βοηθητικὸς μόνον ὁ τρόπος τη̂ς Φαλέου πολιτείας. ἔτι τὰ πολλὰ βούλεται κατασκευάζειν ἐξ 
ὡ̂ν τὰ πρὸς αὑτοὺς πολιτεύσονται καλω̂ς, δει̂ δὲ καὶ πρὸς τοὺς γειτνιω̂ντας καὶ τοὺς ἔξωθεν 
πάντας. [20] ἀναγκαι̂ον ἄρα τὴν πολιτείαν συντετάχθαι πρὸς τὴν πολεμικὴν ἰσχύν, περὶ ἡ̂ς 
ἐκει̂νος οὐδὲν εἴρηκεν. ὁμοίως δὲ καὶ περὶ τη̂ς κτήσεως. δει̂ γὰρ οὐ μόνον πρὸς τὰς πολιτικὰς 
χρήσεις ἱκανὴν ὑπάρχειν, ἀλλὰ καὶ πρὸς τοὺς ἔξωθεν κινδύνους: διόπερ οὔτε τοσου̂τον δει̂ 
πλη̂θος ὑπάρχειν ὅσου οἱ [25] πλησίον καὶ κρείττους ἐπιθυμήσουσιν, οἱ δὲ ἔχοντες ἀμύνειν οὐ 
δυνήσονται τοὺς ἐπιόντας, οὔθ' οὕτως ὀλίγην ὥστε μὴ δύνασθαι πόλεμον ὑπενεγκει̂ν μηδὲ τω̂ν 
ἴσων καὶ τω̂ν ὁμοίων. ἐκει̂νος μὲν οὐ̂ν οὐδὲν διώρικεν, δει̂ δὲ του̂το μὴ λανθάνειν, ὅ τι 
συμφέρει πλη̂θος οὐσίας. ἴσως οὐ̂ν ἄριστος ὅρος τὸ μὴ λυσιτελει̂ν [30] τοι̂ς κρείττοσι διὰ τὴν 
ὑπερβολὴν πολεμει̂ν, ἀλλ' οὕτως ὡς ἂν καὶ μὴ ἐχόντων τοσαύτην οὐσίαν. οἱ̂ον Εὔβουλος 
Αὐτοφραδάτου μέλλοντος  ̓Αταρνέα πολιορκει̂ν ἐκέλευσεν αὐτόν, σκεψάμενον ἐν πόσῳ χρόνῳ 
λήψεται τὸ χωρίον, λογίσασθαι του̂ χρόνου τούτου τὴν δαπάνην: ἐθέλειν γὰρ ἔλαττον [35] 
τούτου λαβὼν ἐκλιπει̂ν ἤδη τὸν  ̓Αταρνέα: ταυ̂τα δ' εἰπὼν ἐποίησε τὸν Αὐτοφραδάτην 
σύννουν γενόμενον παύσασθαι τη̂ς πολιορκίας.  
ἔστι μὲν οὐ̂ν τι τω̂ν συμφερόντων τὸ τὰς οὐσίας ἴσας εἰ̂ναι τοι̂ς πολίταις πρὸς τὸ μὴ 
στασιάζειν πρὸς ἀλλήλους, οὐ μὴν μέγα οὐδὲν ὡς εἰπει̂ν. καὶ γὰρ [ἂν] οἱ [40] χαρίεντες 
ἀγανακτοι̂εν ὡς οὐκ ἴσων ὄντες ἄξιοι, διὸ καὶ φαίνονται πολλάκις ἐπιτιθέμενοι καὶ 
στασιάζοντες: [1267b][1] ἔτι δ' ἡ πονηρία τω̂ν ἀνθρώπων ἄπληστον, καὶ τὸ πρω̂τον μὲν 
ἱκανὸν διωβελία μόνον, ὅταν δ' ἤδη του̂τ' ᾐ̂ πάτριον, ἀεὶ δέονται του̂ πλείονος, ἕως εἰς ἄπειρον 
ἔλθωσιν. ἄπειρος γὰρ ἡ τη̂ς ἐπιθυμίας φύσις, ἡ̂ς πρὸς τὴν ἀναπλήρωσιν οἱ πολλοὶ [5] ζω̂σιν. 
τω̂ν οὐ̂ν τοιούτων ἀρχή, μα̂λλον του̂ τὰς οὐσίας ὁμαλίζειν, τὸ τοὺς μὲν ἐπιεικει̂ς τῃ̂ φύσει 
τοιούτους παρασκευάζειν ὥστε μὴ βούλεσθαι πλεονεκτει̂ν, τοὺς δὲ φαύλους ὥστε μὴ 
δύνασθαι: του̂το δ' ἐστίν, ἂν ἥττους τε ὠ̂σι καὶ μὴ ἀδικω̂νται. οὐ καλω̂ς δὲ οὐδὲ τὴν ἰσότητα 
τη̂ς οὐσίας εἴρηκεν. περὶ [10] γὰρ τὴν τη̂ς γη̂ς κτη̂σιν ἰσάζει μόνον, ἔστι δὲ καὶ δούλων καὶ 
βοσκημάτων πλου̂τος καὶ νομίσματος, καὶ κατασκευὴ πολλὴ τω̂ν καλουμένων ἐπίπλων: ἢ 
πάντων οὐ̂ν τούτων ἰσότητα ζητητέον ἢ τάξιν τινὰ μετρίαν, ἢ πάντα ἐατέον. φαίνεται δ' ἐκ 
τη̂ς νομοθεσίας κατασκευάζων τὴν πόλιν μικράν, [15] εἴ γ' οἱ τεχνι̂ται πάντες δημόσιοι 
ἔσονται καὶ μὴ πλήρωμά τι παρέξονται τη̂ς πόλεως. ἀλλ' εἴπερ δει̂ δημοσίους εἰ̂ναι τοὺς τὰ 
κοινὰ ἐργαζομένους, δει̂ ̔καθάπερ ἐν  ̓Επιδάμνῳ τε καὶ ὡς Διόφαντός ποτε κατεσκεύαζεν  
̓Αθήνησἰ του̂τον ἔχειν τὸν τρόπον. περὶ μὲν οὐ̂ν τη̂ς Φαλέου πολιτείας [20] σχεδὸν ἐκ τούτων 
ἄν τις θεωρήσειεν, εἴ τι τυγχάνει καλω̂ς εἰρηκὼς ἢ μὴ καλω̂ς.  
 
 ̔Ιππόδαμος δὲ Εὐρυφω̂ντος Μιλήσιος ̔ὃς καὶ τὴν τω̂ν πόλεων διαίρεσιν εὑ̂ρε καὶ τὸν Πειραια̂ 
κατέτεμεν, γενόμενος καὶ περὶ τὸν ἄλλον βίον περιττότερος διὰ φιλοτιμίαν οὕτως [25] ὥστε 
δοκει̂ν ἐνίοις ζη̂ν περιεργότερον τριχω̂ν τε πλήθει καὶ κόσμῳ πολυτελει̂, ἔτι δὲ ἐσθη̂τος 



εὐτελου̂ς μὲν ἀλεεινη̂ς δέ, οὐκ ἐν τῳ̂ χειμω̂νι μόνον ἀλλὰ καὶ περὶ τοὺς θερινοὺς χρόνους, 
λόγιος δὲ καὶ περὶ τὴν ὅλην φύσιν εἰ̂ναι βουλόμενος πρω̂τος τω̂ν μὴ πολιτευομένων ἐνεχείρησέ 
τι περὶ πολιτείας [30] εἰπει̂ν τη̂ς ἀρίστης. κατεσκεύαζε δὲ τὴν πόλιν τῳ̂ πλήθει μὲν 
μυρίανδρον, εἰς τρία δὲ μέρη διῃρημένην: ἐποίει γὰρ ἓν μὲν μέρος τεχνίτας, ἓν δὲ γεωργούς, 
τρίτον δὲ τὸ προπολεμου̂ν καὶ τὰ ὅπλα ἔχον. διῄρει δ' εἰς τρία μέρη τὴν χώραν, τὴν μὲν ἱερὰν 
τὴν δὲ δημοσίαν τὴν δ' ἰδίαν: ὅθεν [35] μὲν τὰ νομιζόμενα ποιήσουσι πρὸς τοὺς θεούς, ἱεράν, 
ἀφ' ὡ̂ν δ' οἱ προπολεμου̂ντες βιώσονται, κοινήν, τὴν δὲ τω̂ν γεωργω̂ν ἰδίαν. ᾤετο δ' εἴδη καὶ 
τω̂ν νόμων εἰ̂ναι τρία μόνον: περὶ ὡ̂ν γὰρ αἱ δίκαι γίνονται, τρία ταυ̂τ' εἰ̂ναι τὸν ἀριθμόν, 
ὕβριν βλάβην θάνατον. ἐνομοθέτει δὲ καὶ δικαστήριον ἓν τὸ [40] κύριον, εἰς ὃ πάσας 
ἀνάγεσθαι δει̂ν τὰς μὴ καλω̂ς κεκρίσθαι δοκούσας δίκας: του̂το δὲ κατεσκεύαζεν ἐκ τινω̂ν 
γερόντων αἱρετω̂ν. [1268a][1] τὰς δὲ κρίσεις ἐν τοι̂ς δικαστηρίοις οὐ διὰ ψηφοφορίας ᾤετο 
γίγνεσθαι δει̂ν, ἀλλὰ φέρειν ἕκαστον πινάκιον, ἐν ᾡ̂ γράφειν, εἰ καταδικάζοι ἁπλω̂ς, τὴν 
δίκην, εἰ δ' ἀπολύοι ἁπλω̂ς, κενόν, εἰ δὲ τὸ μὲν τὸ δὲ μή, του̂το [5] διορίζειν. νυ̂ν γὰρ οὐκ 
ᾤετο νενομοθετη̂σθαι καλω̂ς: ἀναγκάζειν γὰρ ἐπιορκει̂ν ἢ ταυ̂τα ἢ ταυ̂τα δικάζοντας. ἔτι δὲ 
νόμον ἐτίθει περὶ τω̂ν εὑρισκόντων τι τῃ̂ πόλει συμφέρον, ὅπως τυγχάνωσι τιμη̂ς, καὶ τοι̂ς 
παισὶ τω̂ν ἐν τῳ̂ πολέμῳ τελευτώντων ἐκ δημοσίου γίνεσθαι τὴν τροφήν, ὡς οὔπω του̂το 
[10] παρ' ἄλλοις νενομοθετημένον ̔ἔστι δὲ καὶ ἐν  ̓Αθήναις οὑ̂τος ὁ νόμος νυ̂ν καὶ ἐν ἑτέραις 
τω̂ν πόλεων̓: τοὺς δ' ἄρχοντας αἱρετοὺς ὑπὸ του̂ δήμου εἰ̂ναι πάντας. δη̂μον δ' ἐποίει τὰ τρία 
μέρη τη̂ς πόλεως: τοὺς δ' αἱρεθέντας ἐπιμελει̂σθαι κοινω̂ν καὶ ξενικω̂ν καὶ ὀρφανικω̂ν.  
 
τὰ μὲν οὐ̂ν πλει̂στα καὶ [15] τὰ μάλιστα ἀξιόλογα τη̂ς  ̔Ιπποδάμου τάξεως ταυ̂τ' ἐστίν: 
ἀπορήσειε δ' ἄν τις πρω̂τον μὲν τὴν διαίρεσιν του̂ πλήθους τω̂ν πολιτω̂ν. οἵ τε γὰρ τεχνι̂ται 
καὶ οἱ γεωργοὶ καὶ οἱ τὰ ὅπλα ἔχοντες κοινωνου̂σι τη̂ς πολιτείας πάντες, οἱ μὲν γεωργοὶ οὐκ 
ἔχοντες ὅπλα, οἱ δὲ τεχνι̂ται οὔτε γη̂ν οὔτε ὅπλα, [20] ὥστε γίνονται σχεδὸν δου̂λοι τω̂ν τὰ 
ὅπλα κεκτημένων. μετέχειν μὲν οὐ̂ν πασω̂ν τω̂ν τιμω̂ν ἀδύνατον ̔ἀνάγκη γὰρ ἐκ τω̂ν τὰ ὅπλα 
ἐχόντων καθίστασθαι καὶ στρατηγοὺς καὶ πολιτοφύλακας καὶ τὰς κυριωτάτας ἀρχὰς ὡς 
εἰπει̂ν̓: μὴ μετέχοντας δὲ τη̂ς πολιτείας πω̂ς οἱ̂όν τε φιλικω̂ς ἔχειν [25] πρὸς τὴν πολιτείαν; 
“ἀλλὰ δει̂ καὶ κρείττους εἰ̂ναι τοὺς τὰ ὅπλα γε κεκτημένους ἀμφοτέρων τω̂ν μερω̂ν”. του̂το δ' 
οὐ ῥᾴδιον μὴ πολλοὺς ὄντας: εἰ δὲ του̂τ' ἔσται, τί δει̂ τοὺς ἄλλους μετέχειν τη̂ς πολιτείας καὶ 
κυρίους εἰ̂ναι τη̂ς τω̂ν ἀρχόντων καταστάσεως; ἔτι οἱ γεωργοὶ τί χρήσιμοι τῃ̂ πόλει; τεχνίτας 
μὲν [30] γὰρ ἀναγκαι̂ον εἰ̂ναι ̔πα̂σα γὰρ δει̂ται πόλις τεχνιτω̂ν̓, καὶ δύνανται διαγίγνεσθαι 
καθάπερ ἐν ται̂ς ἄλλαις πόλεσιν ἀπὸ τη̂ς τέχνης: οἱ δὲ γεωργοὶ πορίζοντες μὲν τοι̂ς τὰ ὅπλα 
κεκτημένοις τὴν τροφὴν εὐλόγως ἂν ἠ̂σάν τι τη̂ς πόλεως μέρος, νυ̂ν δ' ἰδίαν ἔχουσιν καὶ 
ταύτην ἰδίᾳ γεωργήσουσιν. [35] ἔτι δὲ τὴν κοινήν, ἀφ' ἡ̂ς οἱ προπολεμου̂ντες ἕξουσι τὴν 
τροφήν, εἰ μὲν αὐτοὶ γεωργήσουσιν, οὐκ ἂν εἴη τὸ μάχιμον ἕτερον καὶ τὸ γεωργου̂ν, βούλεται 
δ' ὁ νομοθέτης: εἰ δ' ἕτεροί τινες ἔσονται τω̂ν τε τὰ ἴδια γεωργούντων καὶ τω̂ν μαχίμων, 
τέταρτον αὐ̂ μόριον ἔσται του̂το τη̂ς πόλεως, οὐδενὸς [40] μετέχον, ἀλλὰ ἀλλότριον τη̂ς 
πολιτείας: ἀλλὰ μὴν εἴ τις τοὺς αὐτοὺς θήσει τούς τε τὴν ἰδίαν καὶ τοὺς τὴν κοινὴν 
γεωργου̂ντας, τό τε πλη̂θος ἄπορον ἔσται τω̂ν καρπω̂ν ἐξ ὡ̂ν ἕκαστος γεωργήσει δύο οἰκίαις, 
[1268b][1] καὶ τίνος ἕνεκεν οὐκ εὐθὺς ἀπὸ τη̂ς γη̂ς καὶ τω̂ν αὐτω̂ν κλήρων αὑτοι̂ς τε τὴν 
τροφὴν λήψονται καὶ τοι̂ς μαχίμοις παρέξουσιν; ταυ̂τα δὴ πάντα πολλὴν ἔχει ταραχήν. οὐ 
καλω̂ς δ' οὐδ' ὁ περὶ τη̂ς κρίσεως [5] ἔχει νόμος, τὸ κρίνειν ἀξιου̂ν διαιρου̂ντα, τη̂ς δίκης 
ἁπλω̂ς γεγραμμένης, καὶ γίνεσθαι τὸν δικαστὴν διαιτητήν. του̂το δὲ ἐν μὲν τῃ̂ διαίτῃ καὶ 
πλείοσιν ἐνδέχεται ̔κοινολογου̂νται γὰρ ἀλλήλοις περὶ τη̂ς κρίσεως, ἐν δὲ τοι̂ς δικαστηρίοις οὐκ 
ἔστιν, ἀλλὰ καὶ τοὐναντίον τούτου τω̂ν νομοθετω̂ν οἱ πολλοὶ [10] παρασκευάζουσιν ὅπως οἱ 
δικασταὶ μὴ κοινολογω̂νται πρὸς ἀλλήλους. ἔπειτα πω̂ς οὐκ ἔσται ταραχώδης ἡ κρίσις, ὅταν 
ὀφείλειν μὲν ὁ δικαστὴς οἴηται, μὴ τοσου̂τον δ' ὅσον ὁ δικαζόμενος; ὁ μὲν γὰρ εἴκοσι μνα̂ς, ὁ 
δὲ δικαστὴς κρινει̂ δέκα μνα̂ς ̔ἢ ὁ μὲν πλέον ὁ δ' ἔλασσον̓, ἄλλος δὲ πέντε, [15] ὁ δὲ 
τέτταρας, καὶ του̂τον δὴ τὸν τρόπον δη̂λον ὅτι μεριου̂σιν: οἱ δὲ πάντα καταδικάσουσιν, οἱ δ' 
οὐδέν. τίς οὐ̂ν ὁ τρόπος ἔσται τη̂ς διαλογη̂ς τω̂ν ψήφων; ἔτι δ' οὐδὲν ἐπιορκει̂ν ἀναγκάζει τὸν 
ἁπλω̂ς ἀποδικάσαντα ἢ καταδικάσαντα, εἴπερ ἁπλω̂ς τὸ ἔγκλημα γέγραπται, δικαίως: οὐ 
γὰρ μηδὲν [20] ὀφείλειν ὁ ἀποδικάσας κρίνει, ἀλλὰ τὰς εἴκοσι μνα̂ς: ἀλλ' ἐκει̂νος ἤδη 
ἐπιορκει̂, ὁ καταδικάσας, μὴ νομίζων ὀφείλειν τὰς εἴκοσι μνα̂ς.  
 



περὶ δὲ του̂ τοι̂ς εὑρίσκουσί τι τῃ̂ πόλει συμφέρον ὡς δει̂ γίνεσθαί τινα τιμήν, οὐκ ἔστιν 
ἀσφαλὲς τὸ νομοθετει̂ν, ἀλλ' εὐόφθαλμον ἀκου̂σαι μόνον: ἔχει [25] γὰρ συκοφαντίας καὶ 
κινήσεις, ἂν τύχῃ, πολιτείας. ἐμπίπτει δ' εἰς ἄλλο πρόβλημα καὶ σκέψιν ἑτέραν: ἀπορου̂σι 
γάρ τινες πότερον βλαβερὸν ἢ συμφέρον ται̂ς πόλεσι τὸ κινει̂ν τοὺς πατρίους νόμους, ἂν ᾐ̂ τις 
ἄλλος βελτίων. διόπερ οὐ ῥᾴδιον τῳ̂ λεχθέντι ταχὺ συγχωρει̂ν, εἴπερ μὴ συμφέρει [30] κινει̂ν, 
ἐνδέχεται δ' εἰσηγει̂σθαί τινας νόμων λύσιν ἢ πολιτείας ὡς κοινὸν ἀγαθόν. ἐπεὶ δὲ 
πεποιήμεθα μνείαν, ἔτι μικρὰ περὶ αὐτου̂ διαστείλασθαι βέλτιον. ἔχει γάρ, ὥσπερ εἴπομεν, 
ἀπορίαν, καὶ δόξειεν ἂν βέλτιον εἰ̂ναι τὸ κινει̂ν. ἐπὶ γου̂ν τω̂ν ἄλλων ἐπιστημω̂ν του̂το 
συνενήνοχεν, [35] οἱ̂ον ἰατρικὴ κινηθει̂σα παρὰ τὰ πάτρια καὶ γυμναστικὴ καὶ ὅλως αἱ 
τέχναι πα̂σαι καὶ αἱ δυνάμεις, ὥστ' ἐπεὶ μίαν τούτων θετέον καὶ τὴν πολιτικήν, δη̂λον ὅτι 
καὶ περὶ ταύτην ἀναγκαι̂ον ὁμοίως ἔχειν. σημει̂ον δ' ἂν γεγονέναι φαίη τις ἐπ' αὐτω̂ν τω̂ν 
ἔργων: τοὺς γὰρ ἀρχαίους νόμους λίαν ἁπλου̂ς [40] εἰ̂ναι καὶ βαρβαρικούς. ἐσιδηροφορου̂ντό τε 
γὰρ οἱ  ̔́Ελληνες, καὶ τὰς γυναι̂κας ἐωνου̂ντο παρ' ἀλλήλων, ὅσα τε λοιπὰ τω̂ν ἀρχαίων ἐστί 
που νομίμων εὐήθη πάμπαν ἐστίν, [1269a][1] οἱ̂ον ἐν Κύμῃ περὶ τὰ φονικὰ νόμος ἔστιν, ἂν 
πλη̂θός τι παράσχηται μαρτύρων ὁ διώκων τὸν φόνον τω̂ν αὑτου̂ συγγενω̂ν, ἔνοχον εἰ̂ναι τῳ̂ 
φόνῳ τὸν φεύγοντα. ζητου̂σι δ' ὅλως οὐ τὸ πάτριον ἀλλὰ τἀγαθὸν πάντες: εἰκός τε τοὺς [5] 
πρώτους, εἴτε γηγενει̂ς ἠ̂σαν εἴτ' ἐκ φθορα̂ς τινος ἐσώθησαν, ὁμοίους εἰ̂ναι καὶ τοὺς τυχόντας 
καὶ τοὺς ἀνοήτους, ὥσπερ καὶ λέγεται κατὰ τω̂ν γηγενω̂ν, ὥστε ἄτοπον τὸ μένειν ἐν τοι̂ς 
τούτων δόγμασιν. πρὸς δὲ τούτοις οὐδὲ τοὺς γεγραμμένους ἐα̂ν ἀκινήτους βέλτιον. ὥσπερ γὰρ 
καὶ περὶ τὰς ἄλλας τέχνας, [10] καὶ τὴν πολιτικὴν τάξιν ἀδύνατον ἀκριβω̂ς πάντα 
γραφη̂ναι: καθόλου γὰρ ἀναγκαι̂ον γράφειν, αἱ δὲ πράξεις περὶ τω̂ν καθ' ἕκαστόν εἰσιν.  
 
ἐκ μὲν οὐ̂ν τούτων φανερὸν ὅτι κινητέοι καὶ τινὲς καὶ ποτὲ τω̂ν νόμων εἰσίν: ἄλλον δὲ τρόπον 
ἐπισκοπου̂σιν εὐλαβείας ἂν δόξειεν εἰ̂ναι πολλη̂ς. ὅταν γὰρ [15] ᾐ̂ τὸ μὲν βέλτιον μικρόν, τὸ δ' 
ἐθίζειν εὐχερω̂ς λύειν τοὺς νόμους φαυ̂λον, φανερὸν ὡς ἐατέον ἐνίας ἁμαρτίας καὶ τω̂ν 
νομοθετω̂ν καὶ τω̂ν ἀρχόντων: οὐ γὰρ τοσου̂τον ὠφελήσεται κινήσας ὅσον βλαβήσεται τοι̂ς 
ἄρχουσιν ἀπειθει̂ν ἐθισθείς. ψευ̂δος δὲ καὶ τὸ παράδειγμα τὸ περὶ τω̂ν τεχνω̂ν: οὐ γὰρ [20] 
ὅμοιον τὸ κινει̂ν τέχνην καὶ νόμον: ὁ γὰρ νόμος ἰσχὺν οὐδεμίαν ἔχει πρὸς τὸ πείθεσθαι παρὰ 
τὸ ἔθος, του̂το δ' οὐ γίνεται εἰ μὴ διὰ χρόνου πλη̂θος, ὥστε τὸ ῥᾳδίως μεταβάλλειν ἐκ τω̂ν 
ὑπαρχόντων νόμων εἰς ἑτέρους νόμους καινοὺς ἀσθενη̂ ποιει̂ν ἐστι τὴν του̂ νόμου δύναμιν. ἔτι 
δ' εἰ [25] καὶ κινητέοι, πότερον πάντες καὶ ἐν πάσῃ πολιτείᾳ, ἢ οὔ; καὶ πότερον τῳ̂ τυχόντι ἢ 
τισίν; ταυ̂τα γὰρ ἔχει μεγάλην διαφοράν. διὸ νυ̂ν μὲν ἀφω̂μεν ταύτην τὴν σκέψιν: ἄλλων γάρ 
ἐστι καιρω̂ν.  
 
περὶ δὲ τη̂ς Λακεδαιμονίων πολιτείας καὶ τη̂ς Κρητικη̂ς, [30] σχεδὸν δὲ καὶ περὶ τω̂ν ἄλλων 
πολιτειω̂ν, δύο εἰσὶν αἱ σκέψεις, μία μὲν εἴ τι καλω̂ς ἢ μὴ καλω̂ς πρὸς τὴν ἀρίστην 
νενομοθέτηται τάξιν, ἑτέρα δ' εἴ τι πρὸς τὴν ὑπόθεσιν καὶ τὸν τρόπον ὑπεναντίως τη̂ς 
προκειμένης αὐτοι̂ς πολιτείας. ὅτι μὲν οὐ̂ν δει̂ τῃ̂ μελλούσῃ καλω̂ς πολιτεύεσθαι [35] τὴν τω̂ν 
ἀναγκαίων ὑπάρχειν σχολήν, ὁμολογούμενόν ἐστιν: τίνα δὲ τρόπον ὑπάρχειν, οὐ ῥᾴδιον 
λαβει̂ν. ἥ τε γὰρ Θετταλω̂ν πενεστεία πολλάκις ἐπέθετο τοι̂ς Θετταλοι̂ς, ὁμοίως δὲ καὶ τοι̂ς 
Λάκωσιν οἱ εἵλωτες ̔ὥσπερ γὰρ ἐφεδρεύοντες τοι̂ς ἀτυχήμασι διατελου̂σιν̓: περὶ δὲ τοὺς 
Κρη̂τας [40] οὐδέν πω τοιου̂τον συμβέβηκεν. αἴτιον δ' ἴσως τὸ τὰς γειτνιώσας πόλεις, 
[1269b][1] καίπερ πολεμούσας ἀλλήλαις, μηδεμίαν εἰ̂ναι σύμμαχον τοι̂ς ἀφισταμένοις διὰ τὸ 
μὴ συμφέρειν καὶ αὐται̂ς κεκτημέναις περιοίκους, τοι̂ς δὲ Λάκωσιν οἱ γειτνιω̂ντες ἐχθροὶ 
πάντες ἠ̂σαν,  ̓Αργει̂οι καὶ Μεσήνιοι καὶ  ̓Αρκάδες: [5] ἐπεὶ καὶ τοι̂ς Θετταλοι̂ς κατ' ἀρχὰς 
ἀφίσταντο διὰ τὸ πολεμει̂ν ἔτι τοι̂ς προσχώροις,  ̓Αχαιοι̂ς καὶ Περραιβοι̂ς καὶ Μάγνησιν. 
ἔοικε δὲ καὶ εἰ μηδὲν ἕτερον, ἀλλὰ τό γε τη̂ς ἐπιμελείας ἐργω̂δες εἰ̂ναι, τίνα δει̂ πρὸς αὐτοὺς 
ὁμιλη̂σαι τρόπον: ἀνιέμενοί τε γὰρ ὑβρίζουσι καὶ τω̂ν ἴσων ἀξιου̂σιν [10] ἑαυτοὺς τοι̂ς κυρίοις, 
καὶ κακοπαθω̂ς ζω̂ντες ἐπιβουλεύουσι καὶ μισου̂σιν. δη̂λον οὐ̂ν ὡς οὐκ ἐξευρίσκουσι τὸν 
βέλτιστον τρόπον οἱ̂ς του̂το συμβαίνει περὶ τὴν εἱλωτείαν.  
 
ἔτι δ' ἡ περὶ τὰς γυναι̂κας ἄνεσις καὶ πρὸς τὴν προαίρεσιν τη̂ς πολιτείας βλαβερὰ καὶ πρὸς 
εὐδαιμονίαν πόλεως. ὥσπερ γὰρ [15] οἰκίας μέρος ἀνὴρ καὶ γυνή, δη̂λον ὅτι καὶ πόλιν ἐγγὺς 
του̂ δίχα διῃρη̂σθαι δει̂ νομίζειν εἴς τε τὸ τω̂ν ἀνδρω̂ν πλη̂θος καὶ τὸ τω̂ν γυναικω̂ν, ὥστ' ἐν 



ὅσαις πολιτείαις φαύλως ἔχει τὸ περὶ τὰς γυναι̂κας, τὸ ἥμισυ τη̂ς πόλεως εἰ̂ναι δει̂ νομίζειν 
ἀνομοθέτητον. ὅπερ ἐκει̂ συμβέβηκεν: ὅλην γὰρ [20] τὴν πόλιν ὁ νομοθέτης εἰ̂ναι βουλόμενος 
καρτερικήν, κατὰ μὲν τοὺς ἄνδρας φανερός ἐστι τοιου̂τος ὤν, ἐπὶ δὲ τω̂ν γυναικω̂ν 
ἐξημέληκεν: ζω̂σι γὰρ ἀκολάστως πρὸς ἅπασαν ἀκολασίαν καὶ τρυφερω̂ς. ὥστ' ἀναγκαι̂ον ἐν 
τῃ̂ τοιαύτῃ πολιτείᾳ τιμα̂σθαι τὸν πλου̂τον, ἄλλως τε κἂν τύχωσι γυναικοκρατούμενοι, [25] 
καθάπερ τὰ πολλὰ τω̂ν στρατιωτικω̂ν καὶ πολεμικω̂ν γενω̂ν, ἔξω Κελτω̂ν ἢ κἂν εἴ τινες 
ἕτεροι φανερω̂ς τετιμήκασι τὴν πρὸς τοὺς ἄρρενας συνουσίαν. ἔοικε γὰρ ὁ μυθολογήσας 
πρω̂τος οὐκ ἀλόγως συζευ̂ξαι τὸν  ̓́Αρην πρὸς τὴν  ̓Αφροδίτην: ἢ γὰρ πρὸς τὴν τω̂ν ἀρρένων 
ὁμιλίαν [30] ἢ πρὸς τὴν τω̂ν γυναικω̂ν φαίνονται κατοκώχιμοι πάντες οἱ τοιου̂τοι. διὸ παρὰ 
τοι̂ς Λάκωσι του̂θ' ὑπη̂ρχεν, καὶ πολλὰ διῳκει̂το ὑπὸ τω̂ν γυναικω̂ν ἐπὶ τη̂ς ἀρχη̂ς αὐτω̂ν. 
καίτοι τί διαφέρει γυναι̂κας ἄρχειν ἢ τοὺς ἄρχοντας ὑπὸ τω̂ν γυναικω̂ν ἄρχεσθαι; ταὐτὸ γὰρ 
συμβαίνει. χρησίμου δ' [35] οὔσης τη̂ς θρασύτητος πρὸς οὐδὲν τω̂ν ἐγκυκλίων, ἀλλ' εἴπερ, 
πρὸς τὸν πόλεμον, βλαβερώταται καὶ πρὸς ταυ̂θ' αἱ τω̂ν Λακώνων ἠ̂σαν. ἐδήλωσαν δ' ἐπὶ 
τη̂ς τω̂ν Θηβαίων ἐμβολη̂ς: χρήσιμοι μὲν γὰρ οὐδὲν ἠ̂σαν, ὥσπερ ἐν ἑτέραις πόλεσιν, θόρυβον 
δὲ παρει̂χον πλείω τω̂ν πολεμίων. ἐξ ἀρχη̂ς μὲν [40] οὐ̂ν ἔοικε συμβεβηκέναι τοι̂ς Λάκωσιν 
εὐλόγως ἡ τω̂ν γυναικω̂ν ἄνεσις. [1270a][1] ἔξω γὰρ τη̂ς οἰκείας διὰ τὰς στρατείας 
ἀπεξενου̂ντο πολὺν χρόνον, πολεμου̂ντες τόν τε πρὸς  ̓Αργείους πόλεμον καὶ πάλιν τὸν πρὸς  
̓Αρκάδας καὶ Μεσηνίους: σχολάσαντες δὲ αὑτοὺς μὲν παρει̂χον τῳ̂ νομοθέτῃ 
προωδοπεποιημένους [5] διὰ τὸν στρατιωτικὸν βίον ̔πολλὰ γὰρ ἔχει μέρη τη̂ς ἀρετη̂ς, τὰς δὲ 
γυναι̂κάς φασι μὲν ἄγειν ἐπιχειρη̂σαι τὸν Λυκου̂ργον ὑπὸ τοὺς νόμους, ὡς δ' ἀντέκρουον, 
ἀποστη̂ναι πάλιν. αἰτίαι μὲν οὐ̂ν εἰσιν αὑ̂ται τω̂ν γενομένων, ὥστε δη̂λον ὅτι καὶ ταύτης τη̂ς 
ἁμαρτίας: ἀλλ' ἡμει̂ς [10] οὐ του̂το σκοπου̂μεν, τίνι δει̂ συγγνώμην ἔχειν ἢ μὴ ἔχειν, ἀλλὰ 
περὶ του̂ ὀρθω̂ς καὶ μὴ ὀρθω̂ς. τὰ δὲ περὶ τὰς γυναι̂κας ἔχοντα μὴ καλω̂ς ἔοικεν, ὥσπερ 
ἐλέχθη καὶ πρότερον, οὐ μόνον ἀπρέπειάν τινα ποιει̂ν τη̂ς πολιτείας αὐτη̂ς καθ' αὑτήν, ἀλλὰ 
συμβάλλεσθαί τι πρὸς τὴν φιλοχρηματίαν. [15] μετὰ γὰρ τὰ νυ̂ν ῥηθέντα τοι̂ς περὶ τὴν 
ἀνωμαλίαν τη̂ς κτήσεως ἐπιτιμήσειεν ἄν τις. τοι̂ς μὲν γὰρ αὐτω̂ν συμβέβηκε κεκτη̂σθαι 
πολλὴν λίαν οὐσίαν, τοι̂ς δὲ πάμπαν μικράν: διόπερ εἰς ὀλίγους ἡ̂κεν ἡ χώρα. του̂το δὲ καὶ 
διὰ τω̂ν νόμων τέτακται φαύλως: ὠνει̂σθαι μὲν γάρ, ἢ [20] πωλει̂ν τὴν ὑπάρχουσαν, 
ἐποίησεν οὐ καλόν, ὀρθω̂ς ποιήσας, διδόναι δὲ καὶ καταλείπειν ἐξουσίαν ἔδωκε τοι̂ς 
βουλομένοις: καίτοι ταὐτὸ συμβαίνειν ἀναγκαι̂ον ἐκείνως τε καὶ οὕτως. ἔστι δὲ καὶ τω̂ν 
γυναικω̂ν σχεδὸν τη̂ς πάσης χώρας τω̂ν πέντε μερω̂ν τὰ δύο, τω̂ν τ' ἐπικλήρων πολλω̂ν 
γινομένων, [25] καὶ διὰ τὸ προι̂κας διδόναι μεγάλας. καίτοι βέλτιον ἠ̂ν μηδεμίαν ἢ ὀλίγην ἢ 
καὶ μετρίαν τετάχθαι. νυ̂ν δ' ἔξεστι δου̂ναί τε τὴν ἐπίκληρον ὅτῳ ἂν βούληται, κἂν ἀποθάνῃ 
μὴ διαθέμενος, ὃν ἂν καταλίπῃ κληρονόμον, οὑ̂τος ᾡ̂ ἂν θέλῃ δίδωσιν. τοιγαρου̂ν δυναμένης 
τη̂ς χώρας χιλίους ἱππει̂ς [30] τρέφειν καὶ πεντακοσίους, καὶ ὁπλίτας τρισμυρίους, οὐδὲ χίλιοι 
τὸ πλη̂θος ἠ̂σαν. γέγονε δὲ διὰ τω̂ν ἔργων αὐτω̂ν δη̂λον ὅτι φαύλως αὐτοι̂ς εἰ̂χε τὰ περὶ τὴν 
τάξιν ταύτην: μίαν γὰρ πληγὴν οὐχ ὑπήνεγκεν ἡ πόλις, ἀλλ' ἀπώλετο διὰ τὴν 
ὀλιγανθρωπίαν. λέγουσι δ' ὡς ἐπὶ μὲν τω̂ν προτέρων [35] βασιλέων μετεδίδοσαν τη̂ς 
πολιτείας, ὥστ' οὐ γίνεσθαι τότε ὀλιγανθρωπίαν, πολεμούντων πολὺν χρόνον, καί φασιν εἰ̂ναί 
ποτε τοι̂ς Σπαρτιάταις καὶ μυρίους: οὐ μὴν ἀλλ', εἴτ' ἐστὶν ἀληθη̂ ταυ̂τα εἴτε μή, βέλτιον τὸ 
διὰ τη̂ς κτήσεως ὡμαλισμένης πληθύειν ἀνδρω̂ν τὴν πόλιν. ὑπεναντίος δὲ [40] καὶ ὁ περὶ τὴν 
τεκνοποιίαν νόμος πρὸς ταύτην τὴν διόρθωσιν. [1270b][1] βουλόμενος γὰρ ὁ νομοθέτης ὡς 
πλείστους εἰ̂ναι τοὺς Σπαρτιάτας, προάγεται τοὺς πολίτας ὅτι πλείστους ποιει̂σθαι παι̂δας: 
ἔστι γὰρ αὐτοι̂ς νόμος τὸν μὲν γεννήσαντα τρει̂ς υἱοὺς ἄφρουρον εἰ̂ναι, τὸν δὲ τέτταρας ἀτελη̂ 
πάντων. καίτοι [5] φανερὸν ὅτι πολλω̂ν γινομένων, τη̂ς δὲ χώρας οὕτω διῃρημένης, 
ἀναγκαι̂ον πολλοὺς γίνεσθαι πένητας.  
 
ἀλλὰ μὴν καὶ τὰ περὶ τὴν ἐφορείαν ἔχει φαύλως. ἡ γὰρ ἀρχὴ κυρία μὲν αὐτὴ τω̂ν μεγίστων 
αὐτοι̂ς ἐστιν, γίνονται δ' ἐκ του̂ δήμου παντός, ὥστε πολλάκις ἐμπίπτουσιν ἄνθρωποι σφόδρα 
[10] πένητες εἰς τὸ ἀρχει̂ον, οἳ διὰ τὴν ἀπορίαν ὤνιοι ἠ̂σαν. ἐδήλωσαν δὲ πολλάκις μὲν καὶ 
πρότερον, καὶ νυ̂ν δὲ ἐν τοι̂ς  ̓Ανδρίοις: διαφθαρέντες γὰρ ἀργυρίῳ τινές, ὅσον ἐφ' ἑαυτοι̂ς, 
ὅλην τὴν πόλιν ἀπώλεσαν, καὶ διὰ τὸ τὴν ἀρχὴν εἰ̂ναι λίαν μεγάλην καὶ ἰσοτύραννον 
δημαγωγει̂ν [15] [αὐτοὺς] ἠναγκάζοντο καὶ οἱ βασιλει̂ς, ὥστε καὶ ταύτῃ συνεπιβλάπτεσθαι 
τὴν πολιτείαν: δημοκρατία γὰρ ἐξ ἀριστοκρατίας συνέβαινεν. συνέχει μὲν οὐ̂ν τὴν πολιτείαν 



τὸ ἀρχει̂ον του̂το--ἡσυχάζει γὰρ ὁ δη̂μος διὰ τὸ μετέχειν τη̂ς μεγίστης ἀρχη̂ς, ὥστ' εἴτε διὰ 
τὸν νομοθέτην εἴτε διὰ [20] τύχην του̂το συμπέπτωκεν, συμφερόντως ἔχει τοι̂ς πράγμασιν: 
δει̂ γὰρ τὴν πολιτείαν τὴν μέλλουσαν σῴζεσθαι πάντα βούλεσθαι τὰ μέρη τη̂ς πόλεως εἰ̂ναι 
καὶ διαμένειν κατὰ ταὐτά: οἱ μὲν οὐ̂ν βασιλει̂ς διὰ τὴν αὑτω̂ν τιμὴν οὕτως ἔχουσιν, οἱ δὲ 
καλοὶ κἀγαθοὶ διὰ τὴν γερουσίαν ̔ἀ̂θλον γὰρ ἡ ἀρχὴ [25] αὕτη τη̂ς ἀρετη̂ς ἐστιν̓, ὁ δὲ δη̂μος 
διὰ τὴν ἐφορείαν ̔καθίσταται γὰρ ἐξ ἁπάντων̓--ἀλλ' αἱρετὴν ἔδει τὴν ἀρχὴν εἰ̂ναι ταύτην ἐξ 
ἁπάντων μέν, μὴ τὸν τρόπον δὲ του̂τον ὃν νυ̂ν ̔παιδαριώδης γάρ ἐστι λίαν̓. ἔτι δὲ καὶ κρίσεών 
εἰσι μεγάλων κύριοι, ὄντες οἱ τυχόντες, διόπερ οὐκ αὐτογνώμονας [30] βέλτιον κρίνειν ἀλλὰ 
κατὰ γράμματα καὶ τοὺς νόμους. ἔστι δὲ καὶ ἡ δίαιτα τω̂ν ἐφόρων οὐχ ὁμολογουμένη τῳ̂ 
βουλήματι τη̂ς πόλεως: αὐτὴ μὲν γὰρ ἀνειμένη λίαν ἐστίν, ἐν δὲ τοι̂ς ἄλλοις μα̂λλον 
ὑπερβάλλει ἐπὶ τὸ σκληρόν, ὥστε μὴ δύνασθαι καρτερει̂ν ἀλλὰ λάθρᾳ τὸν νόμον [35] 
ἀποδιδράσκοντας ἀπολαύειν τω̂ν σωματικω̂ν ἡδονω̂ν.  
 
ἔχει δὲ καὶ τὰ περὶ τὴν τω̂ν γερόντων ἀρχὴν οὐ καλω̂ς αὐτοι̂ς. ἐπιεικω̂ν μὲν γὰρ ὄντων καὶ 
πεπαιδευμένων ἱκανω̂ς πρὸς ἀνδραγαθίαν τάχ' ἂν εἴπειέ τις συμφέρειν τῃ̂ πόλει, καίτοι τό γε 
διὰ βίου κυρίους εἰ̂ναι κρίσεων μεγάλων ἀμφισβητήσιμον [40] ̔ἔστι γάρ, ὥσπερ καὶ σώματος, 
καὶ διανοίας γη̂ρας: [1271a][1] τὸν τρόπον δὲ του̂τον πεπαιδευμένων ὥστε καὶ τὸν νομοθέτην 
αὐτὸν ἀπιστει̂ν ὡς οὐκ ἀγαθοι̂ς ἀνδράσιν, οὐκ ἀσφαλές. φαίνονται δὲ καὶ καταδωροδοκούμενοι 
καὶ καταχαριζόμενοι πολλὰ τω̂ν κοινω̂ν οἱ κεκοινωνηκότες τη̂ς [5] ἀρχη̂ς ταύτης. διόπερ 
βέλτιον αὐτοὺς μὴ ἀνευθύνους εἰ̂ναι: νυ̂ν δ' εἰσίν. δόξειε δ' ἂν ἡ τω̂ν ἐφόρων ἀρχὴ πάσας 
εὐθύνειν τὰς ἀρχάς: του̂το δὲ τῃ̂ ἐφορείᾳ μέγα λίαν τὸ δω̂ρον, καὶ τὸν τρόπον οὐ του̂τον 
λέγομεν διδόναι δει̂ν τὰς εὐθύνας. ἔτι δὲ καὶ τὴν αἵρεσιν ἣν ποιου̂νται τω̂ν γερόντων κατά τε 
[10] τὴν κρίσιν ἐστὶ παιδαριώδης, καὶ τὸ αὐτὸν αἰτει̂σθαι τὸν ἀξιωθησόμενον τη̂ς ἀρχη̂ς οὐκ 
ὀρθω̂ς ἔχει: δει̂ γὰρ καὶ βουλόμενον καὶ μὴ βουλόμενον ἄρχειν τὸν ἄξιον τη̂ς ἀρχη̂ς. νυ̂ν δ' 
ὅπερ καὶ περὶ τὴν ἄλλην πολιτείαν ὁ νομοθέτης φαίνεται ποιω̂ν: φιλοτίμους γὰρ 
κατασκευάζων τοὺς πολίτας [15] τούτῳ κέχρηται πρὸς τὴν αἵρεσιν τω̂ν γερόντων: οὐδεὶς γὰρ 
ἂν ἄρχειν αἰτήσαιτο μὴ φιλότιμος ὤν. καίτοι τω̂ν γ' ἀδικημάτων τω̂ν γ' ἑκουσίων τὰ 
πλει̂στα συμβαίνει σχεδὸν διὰ φιλοτιμίαν καὶ διὰ φιλοχρηματίαν τοι̂ς ἀνθρώποις.  
 
περὶ δὲ βασιλείας, εἰ μὲν βέλτιόν ἐστιν ὑπάρχειν ται̂ς πόλεσιν [20] ἢ μὴ βέλτιον, ἄλλος ἔστω 
λόγος: ἀλλὰ μὴν βέλτιόν γε μὴ καθάπερ νυ̂ν, ἀλλὰ κατὰ τὸν αὑτου̂ βίον ἕκαστον κρίνεσθαι 
τω̂ν βασιλέων. ὅτι δ' ὁ νομοθέτης οὐδ' αὐτὸς οἴεται δύνασθαι ποιει̂ν καλοὺς κἀγαθούς, δη̂λον: 
ἀπιστει̂ γου̂ν ὡς οὐκ οὐ̂σιν ἱκανω̂ς ἀγαθοι̂ς ἀνδράσιν: διόπερ ἐξέπεμπον συμπρεσβευτὰς [25] 
τοὺς ἐχθρούς, καὶ σωτηρίαν ἐνόμιζον τῃ̂ πόλει εἰ̂ναι τὸ στασιάζειν τοὺς βασιλει̂ς. οὐ καλω̂ς δ' 
οὐδὲ περὶ τὰ συσσίτια τὰ καλούμενα φιδίτια νενομοθέτηται τῳ̂ καταστήσαντι πρω̂τον. ἔδει 
γὰρ ἀπὸ κοινου̂ μα̂λλον εἰ̂ναι τὴν σύνοδον, καθάπερ ἐν Κρήτῃ: παρὰ δὲ τοι̂ς Λάκωσιν 
ἕκαστον δει̂ [30] φέρειν, καὶ σφόδρα πενήτων ἐνίων ὄντων καὶ του̂το τὸ ἀνάλωμα οὐ 
δυναμένων δαπανα̂ν, ὥστε συμβαίνει τοὐναντίον τῳ̂ νομοθέτῃ τη̂ς προαιρέσεως. βούλεται μὲν 
γὰρ δημοκρατικὸν εἰ̂ναι τὸ κατασκεύασμα τω̂ν συσσιτίων, γίνεται δ' ἥκιστα δημοκρατικὸν 
οὕτω νενομοθετημένον. μετέχειν μὲν [35] γὰρ οὐ ῥᾴδιον τοι̂ς λίαν πένησιν, ὅρος δὲ τη̂ς 
πολιτείας οὑ̂τός ἐστιν αὐτοι̂ς ὁ πάτριος, τὸν μὴ δυνάμενον του̂το τὸ τέλος φέρειν μὴ μετέχειν 
αὐτη̂ς: τῳ̂ δὲ περὶ τοὺς ναυάρχους νόμῳ καὶ ἕτεροί τινες ἐπιτετιμήκασιν, ὀρθω̂ς ἐπιτιμω̂ντες. 
στάσεως γὰρ γίνεται αἴτιος: ἐπὶ γὰρ τοι̂ς βασιλευ̂σιν, [40] οὐ̂σι στρατηγοι̂ς ἀιδίοις, ἡ 
ναυαρχία σχεδὸν ἑτέρα βασιλεία καθέστηκεν. καὶ ὡδὶ δὲ τῃ̂ ὑποθέσει του̂ νομοθέτου 
ἐπιτιμήσειεν ἄν τις, [1271b][1] ὅπερ καὶ Πλάτων ἐν τοι̂ς Νόμοις ἐπιτετίμηκεν: πρὸς γὰρ 
μέρος ἀρετη̂ς ἡ πα̂σα σύνταξις τω̂ν νόμων ἐστί, τὴν πολεμικήν: αὕτη γὰρ χρησίμη πρὸς τὸ 
κρατει̂ν. τοιγαρου̂ν ἐσῴζοντο μὲν πολεμου̂ντες, ἀπώλλυντο δὲ ἄρξαντες [5] διὰ τὸ μὴ 
ἐπίστασθαι σχολάζειν μηδὲ ἠσκηκέναι μηδεμίαν ἄσκησιν ἑτέραν κυριωτέραν τη̂ς πολεμικη̂ς. 
τούτου δὲ ἁμάρτημα οὐκ ἔλαττον: νομίζουσι μὲν γὰρ γίνεσθαι τἀγαθὰ τὰ περιμάχητα δι' 
ἀρετη̂ς μα̂λλον ἢ κακίας, καὶ του̂το μὲν καλω̂ς, ὅτι μέντοι ταυ̂τα κρείττω τη̂ς ἀρετη̂ς [10] 
ὑπολαμβάνουσιν, οὐ καλω̂ς. φαύλως δ' ἔχει καὶ περὶ τὰ κοινὰ χρήματα τοι̂ς Σπαρτιάταις. 
οὔτε γὰρ ἐν τῳ̂ κοινῳ̂ τη̂ς πόλεως ἔστιν οὐδὲν πολέμους μεγάλους ἀναγκαζομένοις πολεμει̂ν, 
εἰσφέρουσί τε κακω̂ς: διὰ γὰρ τὸ τω̂ν Σπαρτιατω̂ν εἰ̂ναι τὴν πλείστην γη̂ν οὐκ ἐξετάζουσιν 
ἀλλήλων τὰς [15] εἰσφοράς. ἀποβέβηκέ τε τοὐναντίον τῳ̂ νομοθέτῃ του̂ συμφέροντος: τὴν 



μὲν γὰρ πόλιν πεποίηκεν ἀχρήματον, τοὺς δ' ἰδιώτας φιλοχρημάτους. περὶ μὲν οὐ̂ν τη̂ς 
Λακεδαιμονίων πολιτείας ἐπὶ τοσου̂τον εἰρήσθω: ταυ̂τα γάρ ἐστιν ἃ μάλιστ' ἄν τις 
ἐπιτιμήσειεν. 
 
[20] ἡ δὲ Κρητικὴ πολιτεία πάρεγγυς μέν ἐστι ταύτης, ἔχει δὲ μικρὰ μὲν οὐ χει̂ρον, τὸ δὲ 
πλει̂ον ἡ̂ττον γλαφυρω̂ς. καὶ γὰρ ἔοικε καὶ λέγεταί γε τὰ πλει̂στα μεμιμη̂σθαι τὴν Κρητικὴν 
πολιτείαν ἡ τω̂ν Λακώνων: τὰ δὲ πλει̂στα τω̂ν ἀρχαίων ἡ̂ττον διήρθρωται τω̂ν νεωτέρων. 
φασὶ [25] γὰρ τὸν Λυκου̂ργον, ὅτε τὴν ἐπιτροπείαν τὴν Χαριλάου του̂ βασιλέως καταλιπὼν 
ἀπεδήμησεν, τότε τὸν πλει̂στον διατρι̂ψαι χρόνον περὶ Κρήτην διὰ τὴν συγγένειαν: ἄποικοι 
γὰρ οἱ Λύκτιοι τω̂ν Λακώνων ἠ̂σαν, κατέλαβον δ' οἱ πρὸς τὴν ἀποικίαν ἐλθόντες τὴν τάξιν 
τω̂ν νόμων ὑπάρχουσαν [30] ἐν τοι̂ς τότε κατοικου̂σιν. διὸ καὶ νυ̂ν οἱ περίοικοι τὸν αὐτὸν 
τρόπον χρω̂νται αὐτοι̂ς, ὡς κατασκευάσαντος Μίνω πρώτου τὴν τάξιν τω̂ν νόμων. δοκει̂ δ' ἡ 
νη̂σος καὶ πρὸς τὴν ἀρχὴν τὴν  ̔Ελληνικὴν πεφυκέναι καὶ κει̂σθαι καλω̂ς: πάσῃ γὰρ ἐπίκειται 
τῃ̂ θαλάττῃ, σχεδὸν τω̂ν  ̔Ελλήνων [35] ἱδρυμένων περὶ τὴν θάλατταν πάντων: ἀπέχει γὰρ 
τῃ̂ μὲν τη̂ς Πελοποννήσου μικρόν, τῃ̂ δὲ τη̂ς  ̓Ασίας του̂ περὶ Τριόπιον τόπου καὶ  ̔Ρόδου. διὸ 
καὶ τὴν τη̂ς θαλάττης ἀρχὴν κατέσχεν ὁ Μίνως, καὶ τὰς νήσους τὰς μὲν ἐχειρώσατο τὰς δ' 
ᾤκισεν, τέλος δὲ ἐπιθέμενος τῃ̂ Σικελίᾳ τὸν βίον ἐτελεύτησεν [40] ἐκει̂ περὶ Καμικόν. 
 
ἔχει δ' ἀνάλογον ἡ Κρητικὴ τάξις πρὸς τὴν Λακωνικήν. γεωργου̂σί τε γὰρ τοι̂ς μὲν οἱ 
εἵλωτες τοι̂ς δὲ Κρησὶν οἱ περίοικοι, [1272a][1] καὶ συσσίτια παρ' ἀμφοτέροις ἔστιν, καὶ τό 
γε ἀρχαι̂ον ἐκάλουν οἱ Λάκωνες οὐ φιδίτια ἀλλὰ ἀνδρει̂α, καθάπερ οἱ Κρη̂τες, ᾑ̂ καὶ δη̂λον 
ὅτι ἐκει̂θεν ἐλήλυθεν. ἔτι δὲ τη̂ς πολιτείας ἡ τάξις. οἱ μὲν [5] γὰρ ἔφοροι τὴν αὐτὴν ἔχουσι 
δύναμιν τοι̂ς ἐν τῃ̂ Κρήτῃ καλουμένοις κόσμοις, πλὴν οἱ μὲν ἔφοροι πέντε τὸν ἀριθμὸν οἱ δὲ 
κόσμοι δέκα εἰσίν: οἱ δὲ γέροντες τοι̂ς γέρουσιν, οὓς καλου̂σιν οἱ Κρη̂τες βουλήν, ἴσοι: 
βασιλεία δὲ πρότερον μὲν ἠ̂ν, εἰ̂τα κατέλυσαν οἱ Κρη̂τες, καὶ τὴν ἡγεμονίαν οἱ [10] κόσμοι 
τὴν κατὰ πόλεμον ἔχουσιν: ἐκκλησίας δὲ μετέχουσι πάντες, κυρία δ' οὐδενός ἐστιν ἀλλ' ἢ 
συνεπιψηφίσαι τὰ δόξαντα τοι̂ς γέρουσι καὶ τοι̂ς κόσμοις.  
 
τὰ μὲν οὐ̂ν τω̂ν συσσιτίων ἔχει βέλτιον τοι̂ς Κρησὶν ἢ τοι̂ς Λάκωσιν. ἐν μὲν γὰρ Λακεδαίμονι 
κατὰ κεφαλὴν ἕκαστος εἰσφέρει τὸ τεταγμένον, [15] εἰ δὲ μή, μετέχειν νόμος κωλύει τη̂ς 
πολιτείας, καθάπερ εἴρηται καὶ πρότερον, ἐν δὲ Κρήτῃ κοινοτέρως: ἀπὸ πάντων γὰρ τω̂ν 
γινομένων καρπω̂ν τε καὶ βοσκημάτων δημοσίων, καὶ ἐκ τω̂ν φόρων οὓς φέρουσιν οἱ περίοικοι, 
τέτακται μέρος τὸ μὲν πρὸς τοὺς θεοὺς καὶ τὰς κοινὰς [20] λειτουργίας, τὸ δὲ τοι̂ς 
συσσιτίοις, ὥστ' ἐκ κοινου̂ τρέφεσθαι πάντας, καὶ γυναι̂κας καὶ παι̂δας καὶ ἄνδρας: πρὸς δὲ 
τὴν ὀλιγοσιτίαν ὡς ὠφέλιμον πολλὰ πεφιλοσόφηκεν ὁ νομοθέτης, καὶ πρὸς τὴν διάζευξιν τω̂ν 
γυναικω̂ν, ἵνα μὴ πολυτεκνω̂σι, τὴν πρὸς τοὺς ἄρρενας ποιήσας [25] ὁμιλίαν, περὶ ἡ̂ς εἰ 
φαύλως ἢ μὴ φαύλως, ἕτερος ἔσται του̂ διασκέψασθαι καιρός. ὅτι δὴ τὰ περὶ τὰ συσσίτια 
βέλτιον τέτακται τοι̂ς Κρησὶν ἢ τοι̂ς Λάκωσι, φανερόν: τὰ δὲ περὶ τοὺς κόσμους ἔτι χει̂ρον 
τω̂ν ἐφόρων. ὃ μὲν γὰρ ἔχει κακὸν τὸ τω̂ν ἐφόρων ἀρχει̂ον, ὑπάρχει καὶ τούτοις [30] ̔γίνονται 
γὰρ οἱ τυχόντες, ὃ δ' ἐκει̂ συμφέρει πρὸς τὴν πολιτείαν, ἐνταυ̂θ' οὐκ ἔστιν. ἐκει̂ μὲν γάρ, διὰ 
τὸ τὴν αἵρεσιν ἐκ πάντων εἰ̂ναι, μετέχων ὁ δη̂μος τη̂ς μεγίστης ἀρχη̂ς βούλεται μένειν τὴν 
πολιτείαν: ἐνταυ̂θα δ' οὐκ ἐξ ἁπάντων αἱρου̂νται τοὺς κόσμους ἀλλ' ἐκ τινω̂ν γενω̂ν, καὶ τοὺς 
γέροντας [35] ἐκ τω̂ν κεκοσμηκότων, περὶ ὡ̂ν τοὺς αὐτοὺς ἄν τις εἴπειε λόγους καὶ περὶ τω̂ν 
ἐν Λακεδαίμονι γινομένων: τὸ γὰρ ἀνυπεύθυνον καὶ τὸ διὰ βίου μει̂ζόν ἐστι γέρας τη̂ς ἀξίας 
αὐτοι̂ς, καὶ τὸ μὴ κατὰ γράμματα ἄρχειν ἀλλ' αὐτογνώμονας ἐπισφαλές. τὸ δ' ἡσυχάζειν μὴ 
μετέχοντα [40] τὸν δη̂μον οὐδὲν σημει̂ον του̂ τετάχθαι καλω̂ς. οὐδὲν γὰρ λήμματος ἔστι τοι̂ς 
κόσμοις ὥσπερ τοι̂ς ἐφόροις, [1272b][1] πόρρω γ' ἀποικου̂σιν ἐν νήσῳ τω̂ν διαφθερούντων. 
 
ἣν δὲ ποιου̂νται τη̂ς ἁμαρτίας ταύτης ἰατρείαν, ἄτοπος καὶ οὐ πολιτικὴ ἀλλὰ δυναστευτική. 
πολλάκις γὰρ ἐκβάλλουσι συστάντες τινὲς τοὺς κόσμους ἢ τω̂ν συναρχόντων αὐτω̂ν ἢ τω̂ν 
ἰδιωτω̂ν: ἔξεστι [5] δὲ καὶ μεταξὺ τοι̂ς κόσμοις ἀπειπει̂ν τὴν ἀρχήν. ταυ̂τα δὴ πάντα βέλτιον 
γίνεσθαι κατὰ νόμον ἢ κατ' ἀνθρώπων βούλησιν: οὐ γὰρ ἀσφαλὴς ὁ κανών. πάντων δὲ 
φαυλότατον τὸ τη̂ς ἀκοσμίας τω̂ν δυνατω̂ν, ἣν καθιστα̂σι πολλάκις οἳ ἂν μὴ δίκας βούλωνται 
δου̂ναι τω̂ν δυνατω̂ν: ᾑ̂ καὶ δη̂λον ὡς ἔχει τι [10] πολιτείας ἡ τάξις, ἀλλ' οὐ πολιτεία ἐστὶν 



ἀλλὰ δυναστεία μα̂λλον. εἰώθασι δὲ διαλαμβάνοντες τὸν δη̂μον καὶ τοὺς φίλους ἀναρχίαν 
ποιει̂ν καὶ στασιάζειν καὶ μάχεσθαι πρὸς ἀλλήλους: καίτοι τί διαφέρει τὸ τοιου̂τον ἢ διά τινος 
χρόνου μηκέτι πόλιν εἰ̂ναι τὴν τοιαύτην, ἀλλὰ λύεσθαι τὴν πολιτικὴν [15] κοινωνίαν; ἔστι δ' 
ἐπικίνδυνος οὕτως ἔχουσα πόλις, τω̂ν βουλομένων ἐπιτίθεσθαι καὶ δυναμένων. ἀλλά, καθάπερ 
εἴρηται, σῴζεται διὰ τὸν τόπον: ξενηλασίας γὰρ τὸ πόρρω πεποίηκεν. διὸ καὶ τὸ τω̂ν 
περιοίκων μένει τοι̂ς Κρησίν, οἱ δ' εἵλωτες ἀφίστανται πολλάκις. οὔτε γὰρ ἐξωτερικη̂ς [20] 
ἀρχη̂ς κοινωνου̂σιν οἱ Κρη̂τες, νεωστί τε πόλεμος ξενικὸς διαβέβηκεν εἰς τὴν νη̂σον, ὃς 
πεποίηκε φανερὰν τὴν ἀσθένειαν τω̂ν ἐκει̂ νόμων. περὶ μὲν οὐ̂ν ταύτης εἰρήσθω τοσαυ̂θ' ἡμι̂ν 
τη̂ς πολιτείας.  
 
πολιτεύεσθαι δὲ δοκου̂σι καὶ Καρχηδόνιοι καλω̂ς καὶ [25] πολλὰ περιττω̂ς πρὸς τοὺς ἄλλους, 
μάλιστα δ' ἔνια παραπλησίως τοι̂ς Λάκωσιν. αὑ̂ται γὰρ αἱ τρει̂ς πολιτει̂αι ἀλλήλαις τε 
σύνεγγύς πώς εἰσι καὶ τω̂ν ἄλλων πολὺ διαφέρουσιν, ἥ τε Κρητικὴ καὶ ἡ Λακωνικὴ καὶ 
τρίτη τούτων ἡ τω̂ν Καρχηδονίων. καὶ πολλὰ τω̂ν τεταγμένων ἔχει παρ' [30] αὐτοι̂ς καλω̂ς: 
σημει̂ον δὲ πολιτείας συντεταγμένης τὸ τὸν δη̂μον ἑκουσίον διαμένειν ἐν τῃ̂ τάξει τη̂ς 
πολιτείας, καὶ μήτε στάσιν, ὅ τι καὶ ἄξιον εἰπει̂ν, γεγενη̂σθαι μήτε τύραννον. ἔχει δὲ 
παραπλήσια τῃ̂ Λακωνικῃ̂ πολιτείᾳ τὰ μὲν συσσίτια τω̂ν ἑταιριω̂ν τοι̂ς φιδιτίοις, τὴν δὲ τω̂ν 
ἑκατὸν [35] καὶ τεττάρων ἀρχὴν τοι̂ς ἐφόροις ̔πλὴν ὃ οὐ χει̂ρον: οἱ μὲν ἐκ τω̂ν τυχόντων εἰσί, 
ταύτην δ' αἱρου̂νται τὴν ἀρχὴν ἀριστίνδην̓, τοὺς δὲ βασιλει̂ς καὶ τὴν γερουσίαν ἀνάλογον τοι̂ς 
ἐκει̂ βασιλευ̂σι καὶ γέρουσιν: καὶ βέλτιον δὲ τοὺς βασιλει̂ς μήτε καθ' αὑτὸ εἰ̂ναι γένος μήτε 
του̂το τὸ τυχόν, [40] εἴτε διαφέρον ... ἐκ τούτων αἱρετοὺς μα̂λλον ἢ καθ' ἡλικίαν. μεγάλων 
γὰρ κύριοι καθεστω̂τες, ἂν εὐτελει̂ς ὠ̂σι μεγάλα βλάπτουσι, [1273a][1] καὶ ἔβλαψαν ἤδη 
τὴν πόλιν τὴν τω̂ν Λακεδαιμονίων.  
 
τὰ μὲν οὐ̂ν πλει̂στα τω̂ν ἐπιτιμηθέντων ἂν διὰ τὰς παρεκβάσεις κοινὰ τυγχάνει πάσαις ὄντα 
ται̂ς εἰρημέναις πολιτείαις: τω̂ν δὲ παρὰ τὴν ὑπόθεσιν τη̂ς ἀριστοκρατίας [5] καὶ τη̂ς 
πολιτείας τὰ μὲν εἰς δη̂μον ἐκκλίνει μα̂λλον, τὰ δ' εἰς ὀλιγαρχίαν. του̂ μὲν γὰρ τὰ μὲν 
προσάγειν τὰ δὲ μὴ προσάγειν πρὸς τὸν δη̂μον οἱ βασιλει̂ς κύριοι μετὰ τω̂ν γερόντων, ἂν 
ὁμογνωμονω̂σι πάντες, εἰ δὲ μή, καὶ τούτων ὁ δη̂μος. ἃ δ' ἂν εἰσφέρωσιν οὑ̂τοι, οὐ [10] 
διακου̂σαι μόνον ἀποδιδόασι τῳ̂ δήμῳ τὰ δόξαντα τοι̂ς ἄρχουσιν, ἀλλὰ κύριοι κρίνειν εἰσὶ καὶ 
τῳ̂ βουλομένῳ τοι̂ς εἰσφερομένοις ἀντειπει̂ν ἔξεστιν, ὅπερ ἐν ται̂ς ἑτέραις πολιτείαις οὐκ ἔστιν. 
τὸ δὲ τὰς πενταρχίας κυρίας οὔσας πολλω̂ν καὶ μεγάλων ὑφ' αὑτω̂ν αἱρετὰς εἰ̂ναι, καὶ τὴν 
τω̂ν ἑκατὸν [15] ταύτας αἱρει̂σθαι, τὴν μεγίστην ἀρχήν, ἔτι δὲ ταύτας πλείονα ἄρχειν χρόνον 
τω̂ν ἄλλων ̔καὶ γὰρ ἐξεληλυθότες ἄρχουσι καὶ μέλλοντες ὀλιγαρχικόν, τὸ δὲ ἀμίσθους καὶ μὴ 
κληρωτὰς ἀριστοκρατικὸν θετέον, καὶ εἴ τι τοιου̂τον ἕτερον, καὶ τὸ τὰς δίκας ὑπὸ τω̂ν 
ἀρχείων δικάζεσθαι πάσας [20] ̔καὶ μὴ ἄλλας ὑπ' ἄλλων, καθάπερ ἐν Λακεδαίμονἰ. 
παρεκβαίνει δὲ τη̂ς ἀριστοκρατίας ἡ τάξις τω̂ν Καρχηδονίων μάλιστα πρὸς τὴν ὀλιγαρχίαν 
κατά τινα διάνοιαν ἣ συνδοκει̂ τοι̂ς πολλοι̂ς: οὐ γὰρ μόνον ἀριστίνδην ἀλλὰ καὶ πλουτίνδην 
οἴονται δει̂ν αἱρει̂σθαι τοὺς ἄρχοντας: ἀδύνατον [25] γὰρ τὸν ἀπορου̂ντα καλω̂ς ἄρχειν καὶ 
σχολάζειν. εἴπερ οὐ̂ν τὸ μὲν αἱρει̂σθαι πλουτίνδην ὀλιγαρχικὸν τὸ δὲ κατ' ἀρετὴν 
ἀριστοκρατικόν, αὕτη τις ἂν εἴη τάξις τρίτη, καθ' ἥνπερ συντέτακται [καὶ] τοι̂ς 
Καρχηδονίοις τὰ περὶ τὴν πολιτείαν: αἱρου̂νται γὰρ εἰς δύο ταυ̂τα βλέποντες, καὶ μάλιστα 
[30] τὰς μεγίστας, τούς τε βασιλει̂ς καὶ τοὺς στρατηγούς.  
 
δει̂ δὲ νομίζειν ἁμάρτημα νομοθέτου τὴν παρέκβασιν εἰ̂ναι τη̂ς ἀριστοκρατίας ταύτην. ἐξ 
ἀρχη̂ς γὰρ του̂θ' ὁρα̂ν ἐστι τω̂ν ἀναγκαιοτάτων, ὅπως οἱ βέλτιστοι δύνωνται σχολάζειν καὶ 
μηδὲν ἀσχημονει̂ν, μὴ μόνον ἄρχοντες ἀλλὰ μηδ' [35] ἰδιωτεύοντες. εἰ δὲ δει̂ βλέπειν καὶ πρὸς 
εὐπορίαν χάριν σχολη̂ς, φαυ̂λον τὸ τὰς μεγίστας ὠνητὰς εἰ̂ναι τω̂ν ἀρχω̂ν, τήν τε βασιλείαν 
καὶ τὴν στρατηγίαν. ἔντιμον γὰρ ὁ νόμος οὑ̂τος ποιει̂ τὸν πλου̂τον μα̂λλον τη̂ς ἀρετη̂ς, καὶ 
τὴν πόλιν ὅλην φιλοχρήματον. ὅ τι δ' ἂν ὑπολάβῃ τίμιον εἰ̂ναι τὸ [40] κύριον, ἀνάγκη καὶ 
τὴν τω̂ν ἄλλων πολιτω̂ν δόξαν ἀκολουθει̂ν τούτοις. ὅπου δὲ μὴ μάλιστα ἀρετὴ τιμα̂ται, 
[1273b][1] ταύτην οὐχ οἱ̂όν τε βεβαίως ἀριστοκρατει̂σθαι τὴν πολιτείαν. ἐθίζεσθαι δ' εὔλογον 
κερδαίνειν τοὺς ὠνουμένους, ὅταν δαπανήσαντες ἄρχωσιν: ἄτοπον γὰρ εἰ πένης μὲν ὢν 
ἐπιεικὴς δὲ βουλήσεται κερδαίνειν, φαυλότερος δ' ὢν οὐ βουλήσεται δαπανήσας. [5] διὸ δει̂ 



τοὺς δυναμένους ἄριστ' ἀρχει̂ν, τούτους ἄρχειν. βέλτιον δ', εἰ καὶ προει̂το τὴν εὐπορίαν τω̂ν 
ἐπιεικω̂ν ὁ νομοθέτης, ἀλλὰ ἀρχόντων γε ἐπιμελει̂σθαι τη̂ς σχολη̂ς. φαυ̂λον δ' ἂν δόξειεν 
εἰ̂ναι καὶ τὸ πλείους ἀρχὰς τὸν αὐτὸν ἄρχειν: ὅπερ εὐδοκιμει̂ παρὰ τοι̂ς Καρχηδονίοις: ἓν γὰρ 
[10] ὑφ' ἑνὸς ἔργον ἄριστ' ἀποτελει̂ται. δει̂ δ' ὅπως γίνηται του̂θ' ὁρα̂ν τὸν νομοθέτην, καὶ μὴ 
προστάττειν τὸν αὐτὸν αὐλει̂ν καὶ σκυτοτομει̂ν. ὥσθ' ὅπου μὴ μικρὰ πόλις, πολιτικώτερον 
πλείονας μετέχειν τω̂ν ἀρχω̂ν, καὶ δημοτικώτερον: κοινότερόν τε γὰρ καθάπερ εἴπομεν καὶ 
κάλλιον ἕκαστον ἀποτελει̂ται [15] τω̂ν αὐτω̂ν καὶ θα̂ττον. δη̂λον δὲ του̂το ἐπὶ τω̂ν πολεμικω̂ν 
καὶ τω̂ν ναυτικω̂ν: ἐν τούτοις γὰρ ἀμφοτέροις διὰ πάντων ὡς εἰπει̂ν διελήλυθε τὸ ἄρχειν καὶ 
τὸ ἄρχεσθαι. ὀλιγαρχικη̂ς δ' οὔσης τη̂ς πολιτείας ἄριστα ἐκφεύγουσι τῳ̂ πλουτει̂ν αἰεί τι του̂ 
δήμου μέρος, ἐκπέμποντες ἐπὶ [20] τὰς πόλεις. τούτῳ γὰρ ἰω̂νται καὶ ποιου̂σι μόνιμον τὴν 
πολιτείαν. ἀλλὰ τουτί ἐστι τύχης ἔργον, δει̂ δὲ ἀστασιάστους εἰ̂ναι διὰ τὸν νομοθέτην. νυ̂ν δέ, 
ἂν ἀτυχία γένηταί τις καὶ τὸ πλη̂θος ἀποστῃ̂ τω̂ν ἀρχομένων, οὐδὲν ἔστι φάρμακον διὰ τω̂ν 
νόμων τη̂ς ἡσυχίας. περὶ μὲν οὐ̂ν τη̂ς Λακεδαιμονίων [25] πολιτείας καὶ Κρητικη̂ς καὶ τη̂ς 
Καρχηδονίων, αἵπερ δικαίως εὐδοκιμου̂σι, του̂τον ἔχει τὸν τρόπον.  
 
τω̂ν δὲ ἀποφηναμένων τι περὶ πολιτείας ἔνιοι μὲν οὐκ ἐκοινώνησαν πράξεων πολιτικω̂ν οὐδ' 
ὡντινωνου̂ν, ἀλλὰ διετέλεσαν ἰδιωτεύοντες τὸν βίον, περὶ ὡ̂ν εἴ τι ἀξιόλογον, εἴρηται [30] 
σχεδὸν περὶ πάντων, ἔνιοι δὲ νομοθέται γεγόνασιν, οἱ μὲν ται̂ς οἰκείαις πόλεσιν οἱ δὲ καὶ τω̂ν 
ὀθνείων τισί, πολιτευθέντες αὐτοί: καὶ τούτων οἱ μὲν νόμων ἐγένοντο δημιουργοὶ μόνον, οἱ δὲ 
καὶ πολιτείας, οἱ̂ον καὶ Λυκου̂ργος καὶ Σόλων: οὑ̂τοι γὰρ καὶ νόμους καὶ πολιτείας 
κατέστησαν. [35] περὶ μὲν οὐ̂ν τη̂ς Λακεδαιμονίων εἴρηται, Σόλωνα δ' ἔνιοι μὲν οἴονται 
νομοθέτην γενέσθαι σπουδαι̂ον: ὀλιγαρχίαν τε γὰρ καταλυ̂σαι λίαν ἄκρατον οὐ̂σαν, καὶ 
δουλεύοντα τὸν δη̂μον παυ̂σαι, καὶ δημοκρατίαν καταστη̂σαι τὴν πάτριον, μείξαντα καλω̂ς 
τὴν πολιτείαν: εἰ̂ναι γὰρ τὴν μὲν ἐν  ̓Αρείῳ [40] πάγῳ βουλὴν ὀλιγαρχικόν, τὸ δὲ τὰς ἀρχὰς 
αἱρετὰς ἀριστοκρατικόν, τὰ δὲ δικαστήρια δημοτικόν. [1274a][1] ἔοικε δὲ Σόλων ἐκει̂να μὲν 
ὑπάρχοντα πρότερον οὐ καταλυ̂σαι, τήν τε βουλὴν καὶ τὴν τω̂ν ἀρχω̂ν αἵρεσιν, τὸν δὲ δη̂μον 
καταστη̂σαι, τὰ δικαστήρια ποιήσας ἐκ πάντων. διὸ καὶ μέμφονταί τινες αὐτῳ̂: λυ̂σαι γὰρ 
θάτερα, κύριον ποιήσαντα τὸ δικαστήριον [5] πάντων, κληρωτὸν ὄν. ἐπεὶ γὰρ του̂τ' ἴσχυσεν, 
ὥσπερ τυράννῳ τῳ̂ δήμῳ χαριζόμενοι τὴν πολιτείαν εἰς τὴν νυ̂ν δημοκρατίαν μετέστησαν: 
καὶ τὴν μὲν ἐν  ̓Αρείῳ πάγῳ βουλὴν  ̓Εφιάλτης ἐκόλουσε καὶ Περικλη̂ς, τὰ δὲ δικαστήρια 
μισθοφόρα κατέστησε Περικλη̂ς, καὶ του̂τον δὴ τὸν τρόπον [10] ἕκαστος τω̂ν δημαγωγω̂ν 
προήγαγεν αὔξων εἰς τὴν νυ̂ν δημοκρατίαν. φαίνεται δ' οὐ κατὰ τὴν Σόλωνος γενέσθαι του̂το 
προαίρεσιν, ἀλλὰ μα̂λλον ἀπὸ συμπτώματος ̔τη̂ς ναυαρχίας γὰρ ἐν τοι̂ς Μηδικοι̂ς ὁ δη̂μος 
αἴτιος γενόμενος ἐφρονηματίσθη καὶ δημαγωγοὺς ἔλαβε φαύλους ἀντιπολιτευομένων [15] τω̂ν 
ἐπιεικω̂ν̓, ἐπεὶ Σόλων γε ἔοικε τὴν ἀναγκαιοτάτην ἀποδιδόναι τῳ̂ δήμῳ δύναμιν, τὸ τὰς 
ἀρχὰς αἱρει̂σθαι καὶ εὐθύνειν ̔μηδὲ γὰρ τούτου κύριος ὢν ὁ δη̂μος δου̂λος ἂν εἴη καὶ πολέμιος, 
τὰς δ' ἀρχὰς ἐκ τω̂ν γνωρίμων καὶ τω̂ν εὐπόρων κατέστησε πάσας, ἐκ τω̂ν 
πεντακοσιομεδίμνων [20] καὶ ζευγιτω̂ν καὶ τρίτου τέλους τη̂ς καλουμένης ἱππάδος: τὸ δὲ 
τέταρτον τὸ θητικόν, οἱ̂ς οὐδεμια̂ς ἀρχη̂ς μετη̂ν.  
 
νομοθέται δ' ἐγένοντο Ζάλευκός τε Λοκροι̂ς τοι̂ς ἐπιζεφυρίοις, καὶ Χαρώνδας ὁ Καταναι̂ος 
τοι̂ς αὑτου̂ πολίταις καὶ ται̂ς ἄλλαις ται̂ς Χαλκιδικαι̂ς πόλεσι ται̂ς περὶ  ̓Ιταλίαν [25] καὶ 
Σικελίαν. πειρω̂νται δέ τινες καὶ συνάγειν ὡς  ̓Ονομακρίτου μὲν γενομένου πρώτου δεινου̂ περὶ 
νομοθεσίαν, γυμνασθη̂ναι δ' αὐτὸν ἐν Κρήτῃ, Λοκρὸν ὄντα καὶ ἐπιδημου̂ντα, κατὰ τέχνην 
μαντικήν: τούτου δὲ γενέσθαι Θάλητα ἑται̂ρον, Θάλητος δ' ἀκροατὴν Λυκου̂ργον καὶ 
Ζάλευκον, Ζαλεύκου [30] δὲ Χαρώνδαν. ἀλλὰ ταυ̂τα μὲν λέγουσιν ἀσκεπτότερον τω̂ν χρόνων 
ἔχοντες. ἐγένετο δὲ καὶ Φιλόλαος ὁ Κορίνθιος νομοθέτης Θηβαίοις. ἠ̂ν δ' ὁ Φιλόλαος τὸ μὲν 
γένος τω̂ν Βακχιαδω̂ν, ἐραστὴς δὲ γενόμενος Διοκλέους του̂ νικήσαντος  ̓Ολυμπίασιν, ὡς 
ἐκει̂νος τὴν πόλιν ἔλιπε διαμισήσας τὸν [35] ἔρωτα τὸν τη̂ς μητρὸς  ̓Αλκυόνης, ἀπη̂λθεν εἰς 
Θήβας: κἀκει̂ τὸν βίον ἐτελεύτησαν ἀμφότεροι. καὶ νυ̂ν ἔτι δεικνύουσι τοὺς τάφους αὐτω̂ν 
ἀλλήλοις μὲν εὐσυνόπτους ὄντας, πρὸς δὲ τὴν τω̂ν Κορινθίων χώραν τὸν μὲν σύνοπτον τὸν δ' 
οὐ σύνοπτον: μυθολογου̂σι γὰρ αὐτοὺς οὕτω τάξασθαι τὴν ταφήν, τὸν μὲν [40] Διοκλέα διὰ 
τὴν ἀπέχθειαν του̂ πάθους, ὅπως μὴ ἄποπτος ἔσται ἡ Κορινθία ἀπὸ του̂ χώματος, τὸν δὲ 
Φιλόλαον ὅπως ἄποπτος. [1274b][1] ᾤκησαν μὲν οὐ̂ν διὰ τὴν τοιαύτην αἰτίαν παρὰ τοι̂ς 



Θηβαίοις, νομοθέτης δ' αὐτοι̂ς ἐγένετο Φιλόλαος περί τ' ἄλλων τινω̂ν καὶ περὶ τη̂ς 
παιδοποιίας, οὓς καλου̂σιν ἐκει̂νοι νόμους θετικούς: καὶ του̂τ' ἐστὶν ἰδίως ὑπ' ἐκείνου 
νενομοθετημένον, [5] ὅπως ὁ ἀριθμὸς σῴζηται τω̂ν κλήρων. Χαρώνδου δ' ἴδιον μὲν οὐδέν ἐστι 
πλὴν αἱ δίκαι τω̂ν ψευδομαρτυριω̂ν ̔πρω̂τος γὰρ ἐποίησε τὴν ἐπίσκηψιν̓, τῃ̂ δ' ἀκριβείᾳ τω̂ν 
νόμων ἐστὶ γλαφυρώτερος καὶ τω̂ν νυ̂ν νομοθετω̂ν.  
 
Φαλέου δ' ἴδιον ἡ τω̂ν οὐσιω̂ν ἀνομάλωσις, Πλάτωνος δ' ἥ [10] τε τω̂ν γυναικω̂ν καὶ παίδων 
καὶ τη̂ς οὐσίας κοινότης καὶ τὰ συσσίτια τω̂ν γυναικω̂ν, ἔτι δ' ὁ περὶ τὴν μέθην νόμος, τὸ 
τοὺς νήφοντας συμποσιαρχει̂ν, καὶ τὴν ἐν τοι̂ς πολεμικοι̂ς ἄσκησιν ὅπως ἀμφιδέξιοι γίνωνται 
κατὰ τὴν μελέτην, ὡς δέον μὴ τὴν μὲν χρήσιμον εἰ̂ναι τοι̂ν χεροι̂ν τὴν δὲ [15] ἄχρηστον. 
Δράκοντος δὲ νόμοι μὲν εἰσί, πολιτείᾳ δ' ὑπαρχούσῃ τοὺς νόμους ἔθηκεν: ἴδιον δ' ἐν τοι̂ς 
νόμοις οὐδὲν ἔστιν ὅ τι καὶ μνείας ἄξιον, πλὴν ἡ χαλεπότης διὰ τὸ τη̂ς ζημίας μέγεθος. 
ἐγένετο δὲ καὶ Πιττακὸς νόμων δημιουργὸς ἀλλ' οὐ πολιτείας: νόμος δ' ἴδιος αὐτου̂ τὸ τοὺς 
μεθύοντας, ἄν [20] τι πταίσωσι, πλείω ζημίαν ἀποτίνειν τω̂ν νηφόντων: διὰ γὰρ τὸ πλείους 
ὑβρίζειν μεθύοντας ἢ νήφοντας οὐ πρὸς τὴν συγγνώμην ἀπέβλεψεν, ὅτι δει̂ μεθύουσιν ἔχειν 
μα̂λλον, ἀλλὰ πρὸς τὸ συμφέρον. ἐγένετο δὲ καὶ  ̓Ανδροδάμας  ̔Ρηγι̂νος νομοθέτης 
Χαλκιδευ̂σι τοι̂ς ἐπὶ Θρᾴκης, οὑ̂ τὰ περί τε τὰ φονικὰ [25] καὶ τὰς ἐπικλήρους ἐστίν: οὐ μὴν 
ἀλλὰ ἴδιόν γε οὐδὲν αὐτου̂ λέγειν ἔχοι τις ἄν. τὰ μὲν οὐ̂ν περὶ τὰς πολιτείας, τάς τε κυρίας 
καὶ τὰς ὑπὸ τινω̂ν εἰρημένας, ἔστω τεθεωρημένα τὸν τρόπον του̂τον. 

[1343a][1] ἡ οἰκονομικὴ καὶ πολιτικὴ διαφέρει οὐ μόνον τοσου̂τον ὅσον οἰκία καὶ πόλις ̔ταυ̂τα 
μὲν γὰρ αὐται̂ς ἐστι τὰ ὑποκείμενἀ, ἀλλὰ καὶ ὅτι ἡ μὲν πολιτικὴ ἐκ πολλω̂ν ἀρχόντων ἐστίν, 
ἡ οἰκονομικὴ δὲ μοναρχία.  
 
ἔνιαι μὲν οὐ̂ν τω̂ν τεχνω̂ν διῄρηνται, καὶ οὐ τη̂ς αὐτη̂ς ἐστι ποιη̂σαι καὶ χρήσασθαι τῳ̂ 
ποιηθέντι, ὥσπερ λύρᾳ καὶ αὐλοι̂ς: τη̂ς δὲ πολιτικη̂ς ἐστι καὶ πόλιν ἐξ ἀρχη̂ς συστήσασθαι 
καὶ ὑπαρχούσῃ χρήσασθαι καλω̂ς: ὥστε δη̂λον ὅτι καὶ τη̂ς οἰκονομικη̂ς ἂν εἴη καὶ κτήσασθαι 
οἰ̂κον καὶ χρήσασθαι αὐτῳ̂.  
 
πόλις μὲν οὐ̂ν οἰκιω̂ν πλη̂θός ἐστι καὶ χώρας καὶ κτημάτων αὔταρκες πρὸς τὸ εὐ̂ ζη̂ν. φανερὸν 
δέ: ὅταν γὰρ μὴ δυνατοὶ ὠ̂σι τούτου τυγχάνειν, διαλύεται καὶ ἡ κοινωνία. ἔτι δὲ ἕνεκα 
τούτου συνέρχονται. οὑ̂ δὲ ἕνεκα ἕκαστόν ἐστι καὶ γέγονε, καὶ ἡ οὐσία αὐτου̂ τυγχάνει αὕτη 
οὐ̂σα. 
 
ὥστε δη̂λον ὅτι πρότερον γενέσει ἡ οἰκονομικὴ πολιτικη̂ς ἐστι. καὶ γὰρ τὸ ἔργον. μόριον γὰρ 
οἰκία πόλεώς ἐστιν.  
 
σκεπτέον οὐ̂ν περὶ τη̂ς οἰκονομικη̂ς καὶ τί τὸ ἔργον αὐτη̂ς.  
 
μέρη δὲ οἰκίας ἄνθρωπός τε καὶ κτη̂σίς ἐστιν. ἐπεὶ δὲ πρω̂τον ἐν τοι̂ς ἐλαχίστοις ἡ φύσις [20] 
ἑκάστου θεωρει̂ται, καὶ περὶ οἰκίας ἂν ὁμοίως ἔχοι. ὥστε καθ'  ̔Ησίοδον δέοι ἂν ὑπάρχειν  
 
οἰ̂κον μὲν πρώτιστα γυναι̂κά τε [βου̂ν τ' ἀροτη̂ρα.] 

τὸ μὲν γὰρ τη̂ς τροφη̂ς πρω̂τον, τὸ δὲ τω̂ν ἐλευθέρων. ὥστε δέοι ἂν τὰ περὶ τὴν τη̂ς γυναικὸς 
ὁμιλίαν οἰκονομήσασθαι καλω̂ς: του̂το δέ ἐστι τὸ ποίαν τινὰ δει̂ ταύτην εἰ̂ναι παρασκευάσαι.  
 
κτήσεως δὲ πρώτη ἐπιμέλεια ἡ κατὰ φύσιν. κατὰ φύσιν δὲ γεωργικὴ προτέρα, καὶ δεύτεραι 
ὅσαι ἀπὸ τη̂ς γη̂ς, οἱ̂ον μεταλλευτικὴ καὶ εἴ τις ἄλλη τοιαύτη. ἡ δὲ γεωργικὴ μάλιστα, ὅτι 
δικαία: οὐ γὰρ ἀπ' ἀνθρώπων, οὔθ' ἑκόντων, ὥσπερ καπηλεία καὶ αἱ μισθαρνικαί, οὔτ' 
ἀκόντων, ὥσπερ αἱ πολεμικαί. ἔτι δὲ καὶ τω̂ν κατὰ φύσιν: φύσει γὰρ ἀπὸ τη̂ς μητρὸς ἡ 
τροφὴ πα̂σίν ἐστιν, [1343b][1] ὥστε καὶ τοι̂ς ἀνθρώποις ἀπὸ τη̂ς γη̂ς.  
 
πρὸς δὲ τούτοις καὶ πρὸς ἀνδρίαν συμβάλλεται μεγάλα: οὐ γὰρ ὥσπερ αἱ βάναυσοι τὰ 
σώματα ἀχρει̂α ποιου̂σιν, ἀλλὰ δυνάμενα θυραυλει̂ν καὶ πονει̂ν, ἔτι δὲ δυνάμενα κινδυνεύειν 
πρὸς τοὺς πολεμίους: μόνων γὰρ τούτων τὰ κτήματα ἔξω τω̂ν ἐρυμάτων ἐστίν.  
 
τω̂ν δὲ περὶ τοὺς ἀνθρώπους ἡ περὶ γυναι̂κα πρώτη ἐπιμέλεια: κοινωνία γὰρ φύσει τῳ̂ θήλει 
καὶ τῳ̂ ἄρρενι μάλιστά ἐστιν. ὑπόκειται γὰρ ἡμι̂ν ἐν ἄλλοις ὅτι πολλὰ τοιαυ̂τα ἡ φύσις 
ἐφίεται ἀπεργάζεσθαι, ὥσπερ καὶ τω̂ν ζῴων ἕκαστον: ἀδύνατον δὲ τὸ θη̂λυ ἄνευ του̂ ἄρρενος 
ἢ τὸ ἄρρεν ἄνευ του̂ θήλεος ἀποτελει̂ν του̂το: ὥστ' ἐξ ἀνάγκης αὐτω̂ν ἡ κοινωνία συνέστηκεν.  
 
ἐν μὲν οὐ̂ν τοι̂ς ἄλλοις ζῴοις ἀλόγως του̂το ὑπάρχει, καὶ ἐφ' ὅσον μετέχουσι τη̂ς φύσεως, ἐπὶ 
τοσου̂τον, καὶ τεκνοποιίας μόνον χάριν: ἐν δὲ τοι̂ς ἡμέροις καὶ φρονιμωτέροις διήρθρωται 
μα̂λλον ̔φαίνονται γὰρ μα̂λλον βοήθειαι γινόμεναι καὶ εὔνοιαι καὶ συνεργίαι ἀλλήλοις, ἐν 
ἀνθρώπῳ δὲ μάλιστα, ὅτι οὐ μόνον του̂ εἰ̂ναι ἀλλὰ καὶ του̂ εὐ̂ [20] εἰ̂ναι συνεργὰ ἀλλήλοις τὸ 
θη̂λυ καὶ τὸ ἄρρεν ἐστί. καὶ ἡ τω̂ν τέκνων κτη̂σις οὐ λειτουργίας ἕνεκεν τῃ̂ φύσει μόνον οὐ̂σα 
τυγχάνει ἀλλὰ καὶ ὠφελείας: ἃ γὰρ ἂν δυνάμενοι εἰς ἀδυνάτους πονήσωσι, πάλιν κομίζονται 
παρὰ δυναμένων ἀδυνατου̂ντες ἐν τῳ̂ γήρᾳ.  
 
ἅμα δὲ καὶ ἡ φύσις ἀναπληροι̂ ταύτῃ τῃ̂ περιόδῳ τὸ ἀεὶ εἰ̂ναι, ἐπεὶ κατ' ἀριθμὸν οὐ δύναται, 
ἀλλὰ κατὰ τὸ εἰ̂δος. οὕτω προῳκονόμηται ὑπὸ του̂ θείου ἑκατέρου ἡ φύσις, του̂ τε ἀνδρὸς καὶ 
τη̂ς γυναικός, πρὸς τὴν κοινωνίαν. διείληπται γὰρ τῳ̂ μὴ ἐπὶ ταὐτὰ πάντα χρήσιμον ἔχειν 
τὴν δύναμιν, ἀλλ' ἔνια μὲν ἐπὶ τἀναντία, εἰς ταὐτὸν δὲ συντείνοντα: τὸ μὲν γὰρ ἰσχυρότερον 
τὸ δ' ἀσθενέστερον ἐποίησεν, [1344a][1] ἵνα τὸ μὲν φυλακτικώτερον ᾐ̂ διὰ τὸν φόβον, τὸ δ' 
ἀμυντικώτερον διὰ τὴν ἀνδρίαν, καὶ τὸ μὲν πορίζῃ τὰ ἔξωθεν, τὸ δὲ σῴζῃ τὰ ἔνδον: καὶ πρὸς 
τὴν ἐργασίαν τὸ μὲν δυνάμενον ἑδραι̂ον εἰ̂ναι, πρὸς δὲ τὰς ἔξωθεν θυραυλίας ἀσθενές, τὸ δὲ 
πρὸς μὲν τὰς ἡσυχίας χει̂ρον, πρὸς δὲ τὰς κινήσεις ὑγιεινόν: καὶ περὶ τέκνων τὴν μὲν γένεσιν 
κοινήν, τὴν δὲ ὠφέλειαν ἴδιον: τω̂ν μὲν γὰρ τὸ θρέψαι, τω̂ν δὲ τὸ παιδευ̂σαί ἐστιν. 
 
πρω̂τον μὲν οὐ̂ν νόμοι πρὸς γυναι̂κα, καὶ τὸ μὴ ἀδικει̂ν: οὕτως γὰρ ἂν οὐδ' αὐτὸς ἀδικοι̂το. 
του̂θ' ὑφηγει̂ται δὲ [ὃ] καὶ ὁ κοινὸς νόμος, καθάπερ οἱ Πυθαγόρειοι λέγουσιν, ὥσπερ ἱκέτιν 
καὶ ἀφ' ἑστίας ἠγμένην ὡς ἥκιστα δει̂ν [δοκει̂ν] ἀδικει̂ν: ἀδικία δὲ ἀνδρὸς αἱ θύραζε συνουσίαι 
γιγνόμεναι.  
 
περὶ δὲ ὁμιλίας μήθ' ὥστε δει̂σθαι μήθ' ὡς ἀπόντος ἀδυνατει̂ν ἡσυχάζειν, ἀλλ' οὕτως ἐθίζειν 
ὥστε ἱκανω̂ς ἔχειν παρόντος καὶ μὴ παρόντος. εὐ̂ δ' ἔχει καὶ τὸ του̂  ̔Ησιόδου.  
 
παρθενικὴν δὲ γαμει̂ν, ἵνα ἤθεα κεδνὰ διδάξῃς. 
 
Hes. WD 699  
αἱ γὰρ ἀνομοιότητες τω̂ν ἠθω̂ν ἥκιστα φιλικόν.  
περὶ δὲ κοσμήσεως, ὥσπερ οὐδὲ τὰ ἤθη δει̂ [20] ἀλαζονευομένους ἀλλήλοις πλησιάζειν, 
οὕτως οὐδὲ τὰ σώματα. ἡ δὲ διὰ τη̂ς κοσμήσεως οὐδὲν διαφέρουσά ἐστι τη̂ς τω̂ν τραγῳδω̂ν 
ἐν τῃ̂ σκευῃ̂ πρὸς ἀλλήλους ὁμιλία.  
 
τω̂ν δὲ κτημάτων πρω̂τον μὲν καὶ ἀναγκαιότατον τὸ βέλτιστον καὶ οἰκονομικώτατον: του̂το 
δὲ ἠ̂ν ἄνθρωπος. διὸ δει̂ πρω̂τον δούλους παρασκευάζεσθαι σπουδαίους. δούλων δὲ εἴδη δύο, 



ἐπίτροπος καὶ ἐργάτης. ἐπεὶ δὲ ὁρω̂μεν ὅτι αἱ παιδει̂αι ποιούς τινας ποιου̂σι τοὺς νέους, 
ἀναγκαι̂ον καὶ παρασκευασάμενον τρέφειν οἱ̂ς τὰ ἐλευθέρια τω̂ν ἔργων προστακτέον.  
 
ὁμιλία δὲ πρὸς δούλους ὡς μήτε ὑβρίζειν ἐα̂ν μήτε ἀνια̂ν, καὶ τοι̂ς μὲν ἐλευθεριωτέροις τιμη̂ς 
μεταδιδόναι, τοι̂ς δ' ἐργάταις τροφη̂ς πλη̂θος. καὶ ἐπειδὴ ἡ του̂ οἴνου πόσις καὶ τοὺς 
ἐλευθέρους ὑβριστὰς ποιει̂, καὶ πολλὰ ἔθνη ἀπέχεται καὶ τω̂ν ἐλευθέρων, οἱ̂ον Καρχηδόνιοι 
ἐπὶ στρατια̂ς, φανερὸν ὅτι τούτου ἢ μηδὲν ἢ ὀλιγάκις μεταδοτέον.  
 
ὄντων δὲ τριω̂ν, ἔργου καὶ κολάσεως καὶ τροφη̂ς, τὸ μὲν μήτε κολάζεσθαι, μήτ' ἐργάζεσθαι, 
τροφὴν δ' ἔχειν, ὕβριν ἐμποιει̂: [1344b][1] τὸ δὲ ἔργα μὲν ἔχειν καὶ κολάσεις, τροφὴν δὲ μή, 
βίαιον καὶ ἀδυναμίαν ποιει̂. λείπεται δὴ ἔργα παρέχειν καὶ τροφὴν ἱκανήν: ἀμίσθων γὰρ οὐχ 
οἱ̂όν τε ἄρχειν, δούλῳ δὲ μισθὸς τροφή.  
 
ὥσπερ δὲ καὶ τοι̂ς ἄλλοις ὅταν μὴ γίγνηται τοι̂ς βελτίοσι βέλτιον μηδὲ ἀ̂θλα ᾐ̂ ἀρετη̂ς καὶ 
κακίας, γίγνονται χείρους, οὕτω καὶ περὶ οἰκέτας. διόπερ δει̂ ποιει̂σθαι σκέψιν καὶ διανέμειν 
τε καὶ ἀνιέναι κατ' ἀξίαν ἕκαστα, καὶ τροφὴν καὶ ἐσθη̂τα καὶ ἀργίαν καὶ κολάσεις, λόγῳ 
καὶ ἔργῳ μιμουμένους τὴν τω̂ν ἰατρω̂ν δύναμιν ἐν φαρμάκου λόγῳ, προσθεωρου̂ντας ὅτι ἡ 
τροφὴ οὐ φάρμακον διὰ τὸ συνεχές.  
 
γένη δὲ ἂν εἴη πρὸς τὰ ἔργα βέλτιστα μήτε δειλὰ μήτε ἀνδρι̂α ἄγαν. ἀμφότερα γὰρ 
ἀδικου̂σι. καὶ γὰρ οἱ ἄγαν δειλοὶ οὐχ ὑπομένουσι καὶ οἱ θυμοειδει̂ς οὐκ εὔαρχοι.  
 
χρὴ δὲ καὶ τέλος ὡρίσθαι πα̂σιν: δίκαιον γὰρ καὶ συμφέρον τὴν ἐλευθερίαν κει̂σθαι ἀ̂θλον: 
βούλονται γὰρ πονει̂ν, ὅταν ᾐ̂ ἀ̂θλον καὶ ὁ χρόνος ὡρισμένος. δει̂ δὲ καὶ ἐξομηρεύειν ται̂ς 
τεκνοποιίαις: καὶ μὴ κτα̂σθαι ὁμοεθνει̂ς πολλούς, ὥσπερ καὶ ἐν ται̂ς πόλεσιν: καὶ τὰς θυσίας 
καὶ τὰς ἀπολαύσεις μα̂λλον τω̂ν δούλων ἕνεκα ποιει̂σθαι ἢ τω̂ν ἐλευθέρων: [20] πλείονα γὰρ 
ἔχουσιν οὑ̂τοι οὑ̂περ ἕνεκα τὰ τοιαυ̂τα ἐνομίσθη.  
 
εἴδη δὲ του̂ οἰκονόμου τέτταρα ἃ δει̂ ἔχειν περὶ τὰ χρήματα. καὶ γὰρ τὸ κτα̂σθαι δυνατὸν χρὴ 
εἰ̂ναι καὶ φυλάττειν: εἰ δὲ μή, οὐδὲν ὄφελος του̂ κτα̂σθαι: τῳ̂ γὰρ ἠθμῳ̂ ἀντλει̂ν του̂τ' ἔστιν, 
καὶ ὁ λεγόμενος τετρημένος πίθος. ἔτι δὲ καὶ εἰ̂ναι κοσμητικὸν τω̂ν ὑπαρχόντων καὶ 
χρηστικόν: τούτων γὰρ ἕνεκα κἀκείνων δεόμεθα.  
 
διῃρη̂σθαι δὲ δει̂ τούτων ἕκαστον, καὶ πλείω τὰ κάρπιμα εἰ̂ναι τω̂ν ἀκάρπων, καὶ τὰς 
ἐργασίας οὕτω νενεμη̂σθαι, ὅπως μὴ ἅμα κινδυνεύσωσιν ἅπασιν. πρὸς δὲ φυλακὴν τοι̂ς τε 
Περσικοι̂ς συμφέρει χρη̂σθαι καὶ τοι̂ς Λακωνικοι̂ς. καὶ ἡ  ̓Αττικὴ δὲ οἰκονομία χρήσιμος: 
ἀποδιδόμενοι γὰρ ὠνου̂νται, καὶ ἡ του̂ ταμιείου θέσις οὐκ ἔστιν ἐν ται̂ς μικροτέραις 
οἰκονομίαις.  
 
Περσικὰ δὲ ἠ̂ν τὸ πάντα τετάχθαι, καὶ πάντ' ἐφορα̂ν αὐτόν, καθ' ὃ ἔλεγε Δίων περὶ 
Διονυσίου: οὐδεὶς γὰρ ἐπιμελει̂ται ὁμοίως τω̂ν ἀλλοτρίων καὶ τω̂ν οἰκείων, ὥστε ὅσα 
ἐνδέχεται, [1345a][1] δι' ἑαυτου̂ ποιει̂σθαι χρὴ τὴν ἐπιμέλειαν. καὶ τὸ του̂ Πέρσου καὶ τὸ 
του̂ Λίβυος ἀπόφθεγμα εὐ̂ ἂν ἔχοι. ὁ μὲν γὰρ ἐρωτηθεὶς τί μάλιστα ἵππον πιαίνει, “ὁ του̂ 
δεσπότου ὀφθαλμός” ἔφη: ὁ δὲ Λίβυς ἐρωτηθεὶς ποία κόπρος ἀρίστη, “τὰ του̂ δεσπότου ἴχνη” 
ἔφη.  
 
ἐπισκεπτέον οὐ̂ν τὰ μὲν αὐτόν, τὰ δὲ τὴν γυναι̂κα, ὡς ἑκατέροις διαιρει̂ται τὰ ἔργα τη̂ς 
οἰκονομίας. καὶ του̂το ποιητέον ἐν μικραι̂ς οἰκονομίαις ὀλιγάκις, ἐν δ' ἐπιτροπευομέναις 
πολλάκις. οὐ γὰρ οἱ̂όν τε μὴ καλω̂ς ὑποδεικνύντος καλω̂ς μιμει̂σθαι, οὔτ' ἐν τοι̂ς ἄλλοις, οὔτ' 
ἐν ἐπιτροπείᾳ, ὡς ἀδύνατον μὴ ἐπιμελω̂ν δεσποτω̂ν ἐπιμελει̂ς εἰ̂ναι τοὺς ἐφεστω̂τας.  
 
ἐπεὶ δὲ ταυ̂τα καὶ καλὰ πρὸς ἀρετὴν καὶ ὠφέλιμα πρὸς οἰκονομίαν, ἐγείρεσθαι χρὴ πρότερον 
δεσπότας οἰκετω̂ν καὶ καθεύδειν ὕστερον: καὶ μηδέποτε ἀφύλακτον οἰκίαν εἰ̂ναι, ὥσπερ πόλιν: 



ὅσα τε δει̂ ποιει̂ν μήτε νυκτὸς μήτε ἡμέρας παριέναι: τό τε διανίστασθαι νύκτωρ: του̂το γὰρ 
καὶ πρὸς ὑγίειαν καὶ οἰκονομίαν καὶ φιλοσοφίαν χρήσιμον.  
 
ἐν μὲν οὐ̂ν ται̂ς μικραι̂ς κτήσεσιν ὁ  ̓Αττικὸς τρόπος τη̂ς διαθέσεως τω̂ν ἐπικαρπιω̂ν χρήσιμος: 
[20] ἐν δὲ ται̂ς μεγάλαις, διαμερισθέντων καὶ τω̂ν πρὸς ἐνιαυτὸν καὶ τω̂ν κατὰ μη̂να 
δαπανωμένων, ὁμοίως δὲ καὶ περὶ σκευω̂ν χρήσεως τω̂ν καθ' ἡμέραν καὶ τω̂ν ὀλιγάκις, 
ταυ̂τα παραδοτέον τοι̂ς ἐφεστω̂σιν. ἐπὶ τούτοις καὶ τὴν ἐπίσκεψιν αὐτω̂ν διά τινος χρόνου 
ποιητέον, ἵνα μὴ λανθάνῃ τὸ σῳζόμενον καὶ τὸ ἐλλει̂πον.  
 
οἰκίαν δὲ πρός τε τὰ κτήματα ἀποβλέποντα κατασκευαστέον καὶ πρὸς ὑγίειαν καὶ πρὸς 
εὐημερίαν αὐτω̂ν: λέγω δὲ κτήματα μέν, οἱ̂ον καρποι̂ς καὶ ἐσθη̂τι ποία συμφέρει, καὶ τω̂ν 
καρπω̂ν ποία ξηροι̂ς καὶ ποία ὑγροι̂ς, καὶ τω̂ν ἄλλων κτημάτων ποία ἐμψύχοις καὶ ποία 
ἀψύχοις, καὶ δούλοις καὶ ἐλευθέροις, καὶ γυναιξὶ καὶ ἀνδράσι, καὶ ξένοις καὶ ἀστοι̂ς. καὶ πρὸς 
εὐημερίαν δὲ καὶ πρὸς ὑγίειαν δει̂ εἰ̂ναι, εὔπνουν μὲν του̂ θέρους, εὐήλιον δὲ του̂ χειμω̂νος.  
 
εἴη δ' ἂν ἡ τοιαύτη κατάβορρος οὐ̂σα καὶ μὴ ἰσοπλατής. δοκει̂ δὲ καὶ ἐν ται̂ς μεγάλαις 
οἰκονομίαις χρήσιμος εἰ̂ναι θυρωρός, ὃς ἂν ᾐ̂ ἄχρηστος τω̂ν ἄλλων ἔργων, πρὸς τὴν σωτηρίαν 
τω̂ν εἰσφερομένων καὶ ἐκφερομένων. [1345b][1] πρὸς εὐχρηστίαν δὲ σκευω̂ν τὸ Λακωνικόν: 
χρὴ γὰρ ἓν ἕκαστον ἐν τῃ̂ αὑτου̂ χώρᾳ κει̂σθαι: οὕτω γὰρ ἂν ἕτοιμον ὂν οὐ ζητοι̂το. 
 
ΙΙ. 
[1345b][7] τὸν οἰκονομει̂ν μέλλοντά τι κατὰ τρόπον τω̂ν τε τόπων, περὶ οὓς ἂν 
πραγματεύηται, μὴ ἀπείρως ἔχειν, καὶ τῃ̂ φύσει εὐφυη̂ εἰ̂ναι καὶ τῃ̂ προαιρέσει φιλόπονόν τε 
καὶ δίκαιον: ὅ τι γὰρ ἂν ἀπῃ̂ τούτων τω̂ν μερω̂ν, πολλὰ διαμαρτήσεται περὶ τὴν 
πραγματείαν ἣν μεταχειρίζεται.  
 
οἰκονομίαι δέ εἰσι τέσσαρες, ὡς ἐν τύπῳ διελέσθαι ̔τὰς γὰρ ἄλλας εἰς του̂το ἐμπιπτούσας 
εὑρήσομεν̓, βασιλική σατραπική πολιτική ἰδιωτική.  
 
τούτων δὲ μεγίστη μὲν καὶ ἁπλουστάτη ἡ βασιλική, . . . , ποικιλωτάτη δὲ καὶ ῥᾴστη ἡ 
πολιτική, ἐλαχίστη δὲ καὶ ποικιλωτάτη ἡ ἰδιωτική. ἐπικοινωνει̂ν μὲν τὰ πολλὰ ἀλλήλαις 
ἀναγκαι̂όν ἐστιν: ὅσα δὲ μάλιστα δι' αὐτω̂ν ἑκάστῃ συμβαίνει, ταυ̂τα ἐπισκεπτέον ἡμι̂ν 
ἐστιν.  
 
πρω̂τον μὲν τοίνυν τὴν βασιλικὴν ἴδωμεν. ἔστι δὲ αὕτη δυναμένη μὲν τὸ καθόλου, [20] εἴδη 
δὲ ἔχουσα τέσσαρα: περὶ νόμισμα, περὶ τὰ ἐξαγώγιμα, περὶ τὰ εἰσαγώγιμα, περὶ τὰ 
ἀναλώματα.  
 
τούτων δὲ ἕκαστον [μὲν] περὶ . . . τὸ νόμισμα λέγω ποι̂ον καὶ πότε τίμιον ἢ εὔωνον ποιητέον, 
περὶ δὲ τὰ ἐξαγώγιμα καὶ εἰσαγώγιμα πότε καὶ τίνα παρὰ τω̂ν σατραπω̂ν ἐν τῃ̂ ταγῃ̂ 
ἐκλαβόντι αὐτῳ̂ λυσιτελήσει διατίθεσθαι, περὶ δὲ τὰ ἀναλώματα τίνα περιαιρετέον καὶ πότε, 
καὶ πότερον δοτέον νόμισμα εἰς τὰς δαπάνας ἢ ἃ τῳ̂ νομίσματι ὤνια.  
 
δεύτερον δὲ τὴν σατραπικήν. ἔστι δὲ ταύτης εἴδη ἓξ τω̂ν προσόδων ἀπὸ γη̂ς, ἀπὸ τω̂ν ἐν τῃ̂ 
χώρᾳ ἰδίων γινομένων, ἀπὸ ἐμπορίων, ἀπὸ τελω̂ν, ἀπὸ βοσκημάτων, ἀπὸ τω̂ν ἄλλων.  
 
αὐτω̂ν δὲ τούτων πρώτη μὲν καὶ κρατίστη ἡ ἀπὸ τη̂ς γη̂ς ̔αὕτη δέ ἐστιν ἣν οἱ μὲν ἐκφόριον, 
οἱ δὲ δεκάτην προσαγορεύουσιν̓, δευτέρα δὲ ἡ ἀπὸ τω̂ν ἰδίων γινομένη, οὑ̂ μὲν χρυσίον, οὑ̂ δὲ 
ἀργύριον, οὑ̂ δὲ χαλκός, οὑ̂ δὲ ὁπόσα δύναται γίνεσθαι, τρίτη δὲ καὶ ἡ ἀπὸ τω̂ν ἐμπορίων 
[1346a][1] τετάρτη δὲ καὶ ἡ ἀπὸ τω̂ν κατὰ γη̂ν τε καὶ ἀγοραίων τελω̂ν γινομένη, πέμπτη 
δὲ ἡ ἀπὸ τω̂ν βοσκημάτων, ἐπικαρπία τε καὶ δεκάτη καλουμένη, ἕκτη δὲ ἡ ἀπὸ τω̂ν ἄλλων, 
ἐπικεφάλαιόν τε καὶ χειρωνάξιον προσαγορευομένη.  
 



τρίτον δὲ τὴν πολιτικήν. ταύτης δὲ κρατίστη μὲν πρόσοδος ἡ ἀπὸ τω̂ν ἰδίων ἐν τῃ̂ χώρᾳ 
γινομένων, εἰ̂τα ἡ ἀπὸ τω̂ν ἐμπορίων καὶ διαγωγω̂ν, εἰ̂τα ἡ ἀπὸ τω̂ν ἐγκυκλίων.  
 
τέταρτον δὲ καὶ τελευται̂ον τὴν ἰδιωτικήν. αὕτη δέ ἐστιν ἀνώμαλος μὲν διὰ τὸ δει̂ν μὴ πρὸς 
ἕνα σκοπὸν οἰκονομει̂ν, ἐλαχίστη δὲ διὰ τὸ καὶ τὰς προσόδους καὶ τὰ ἀναλώματα βραχέα 
γίνεσθαι. αὐτη̂ς δὲ ταύτης κρατίστη μὲν πρόσοδος ἡ ἀπὸ γη̂ς γινομένη, δευτέρα δὲ ἡ ἀπὸ τω̂ν 
ἄλλων ἐγκλημάτων, τρίτη δὲ ἡ ἀπὸ ἀργυρίου. χωρὶς δὲ τούτων ὃ πάσαις μὲν ἐπικοινωνει̂ται 
ται̂ς οἰκονομίαις καὶ προσήκει σκοπει̂ν αὐτὸ μὴ παρέργως, μάλιστα δὲ ταύτῃ, τὸ 
τἀναλώματα μὴ μείζω τω̂ν προσόδων γίνεσθαι.  
 
 
ἐπεὶ τοίνυν τὰς διαιρέσεις εἰρήκαμεν, μετὰ του̂το πάλιν νοητέον ἡμι̂ν, ἡ σατραπεία, περὶ ἣν 
ἂν πραγματευώμεθα, ἢ πόλις, πότερον ἃ πάντα ἄρτι διειλόμεθα [20] ἢ τὰ μέγιστα τούτων 
εἰ δυνατὴ φέρειν ἐστί, . . . τούτοις χρηστέον: μετὰ δὲ του̂το ποι̂αι τω̂ν προσόδων ἢ τὸ 
παράπαν οὐκ εἰσί, δυναταὶ δ' εἰσὶ γενέσθαι, ἢ μικραὶ νυ̂ν οὐ̂σαι μείζους οἱ̂αί τινες 
κατασκευασθη̂ναι, ἢ τω̂ν ἀναλωμάτων τω̂ν νυ̂ν ἀναλουμένων, τίνα τε καὶ πόσα 
περιαιρεθέντα ὅλα μηθὲν βλάψει.  
 
τὰ μὲν οὐ̂ν περὶ τὰς οἰκονομίας τε καὶ τὰ μέρη τὰ τούτων εἰρήκαμεν: ὅσα δέ τινες τω̂ν 
πρότερον πεπράγασιν εἰς πόρον χρημάτων ἢ τεχνικω̂ς τι διῴκησαν, ἃ ὑπελαμβάνομεν 
ἀξιόλογα αὐτω̂ν εἰ̂ναι, συναγηόχαμεν. οὐδὲ γὰρ ταύτην τὴν ἱστορίαν ἀχρει̂ον ὑπολαμβάνομεν 
εἰ̂ναι. ἔστι γὰρ ὅτε τούτων ἐφαρμόσει τοι̂ς οἱ̂α ἂν αὐτὸς πραγματεύηται. 
 
Κύψελος ὁ Κορίνθιος εὐξάμενος τῳ̂ Διί, ἐὰν κύριος γένηται τη̂ς πόλεως, τὰ ὄντα Κορινθίοις 
πάντα ἀναθήσειν, ἐκέλευσεν αὐτοὺς ἀπογράψασθαι. [1346b][1] ἀπογραψαμένων δὲ τούτων 
τὸ δέκατον μέρος παρ' ἑκάστου ἔλαβε, τοι̂ς δὲ λοιποι̂ς ἐκέλευσεν ἐργάζεσθαι. περιελθόντος δὲ 
του̂ ἐνιαυτου̂ τὸ αὐτὸ του̂το ἐποίησεν, ὥστε συνέβαινεν ἐν δέκα ἔτεσι κει̂νόν τε ἅπαντα ἔχειν, 
ἅπερ ἀνιέρωσεν, τούς τε Κορινθίους ἕτερα κεκτη̂σθαι.  
 
Λύγδαμις Νάξιος ἐκβαλὼν φυγάδας, ἐπειδὴ τὰ κτήματα αὐτω̂ν οὐθεὶς ἠθέλησεν ἀλλ' ἢ 
βραχέος ἀγοράζειν, αὐτοι̂ς τοι̂ς φυγάσιν ἀπέδοτο. τά τε ἀναθήματα, ὅσα ἠ̂ν αὐτω̂ν ἔν τισιν 
ἐργαστηρίοις ἡμίεργα ἀνακείμενα, ἐπώλει τοι̂ς τε φυγάσι καὶ τω̂ν ἄλλων τῳ̂ βουλομένῳ 
ὥστ' ἐπιγραφη̂ναι τὸ του̂ πριαμένου ὄνομα.  
 
Βυζάντιοι δὲ δεηθέντες χρημάτων τὰ τεμένη τὰ δημόσια ἀπέδοντο, τὰ μὲν κάρπιμα χρόνον 
τινά, τὰ δὲ ἄκαρπα ἀεννάως: τά τε θιασωτικὰ καὶ τὰ πατριωτικὰ ὡσαύτως, καὶ ὅσα ἐν 
χωρίοις ἰδιωτικοι̂ς ἠ̂ν: ὠνου̂ντο γὰρ πολλου̂ ὡ̂ν ἠ̂ν καὶ τὸ ἄλλο κτη̂μα. τοι̂ς δὲ θιασώταις 
ἕτερα χωρία, τὰ δημόσια, ὅσα ἠ̂ν περὶ τὸ γυμνάσιον ἢ τὴν ἀγορὰν ἢ τὸν λιμένα, [20] τούς 
τε τόπους τοὺς ἀγοραίους, ἐν οἱ̂ς ἐπώλει τίς τι: καὶ τη̂ς θαλάττης τὴν ἁλιείαν, καὶ τὴν τω̂ν 
ἁλω̂ν ἁλ[ατ]οπωλίαν, τω̂ν τ' ἐργαζομένων θαυματοποιω̂ν καὶ μάντεων καὶ φαρμακοπωλω̂ν 
καὶ τω̂ν ἄλλων τω̂ν τοιουτοτρόπων . . . : τὸ τρίτον δὲ μέρος του̂ ἐργαζομένου ἀποτελει̂ν 
ἔταξαν. τω̂ν τε νομισμάτων τὴν καταλλαγὴν ἀπέδοντο μιᾳ̂ τραπέζῃ, ἑτέρῳ δὲ οὐκ ἠ̂ν οὐθενὶ 
οὔτε ἀποδόσθαι ἑτέρῳ οὔτε πρίασθαι παρ' ἑτέρου: εἰ δὲ μή, στέρησις ἠ̂ν. 
 
ὄντος δὲ νόμου αὐτοι̂ς μὴ εἰ̂ναι πολίτην ὃς ἂν μὴ ἐξ ἀστω̂ν ἀμφοτέρων ᾐ̂, χρημάτων 
δεηθέντες ἐψηφίσαντο τὸν ἐξ ἑνὸς ὄντα ἀστου̂ καταβαλόντα μνα̂ς τριάκοντα εἰ̂ναι πολίτην.  
 
ἐν σιτοδείᾳ δὲ γενόμενοι καὶ ἀπορου̂ντες χρημάτων κατήγαγον τὰ πλοι̂α τὰ ἐκ του̂ Πόντου: 
χρόνου δὲ γενομένου, τω̂ν ἐμπόρων ἀγανακτούντων, ἐτέλουν αὐτοι̂ς τόκους ἐπιδεκάτους, τοι̂ς 
δ' ὠνουμένοις τι ἔταξαν χωρὶς τη̂ς τιμη̂ς διδόναι τὸ ἐπιδέκατον.  
 
[1347a][1] μετοίκων δέ τινων ἐπιδεδανεικότων ἐπὶ κτήμασιν, οὐκ οὔσης αὐτοι̂ς ἐγκτήσεως 
ἐψηφίσαντο τὸ τρίτον μέρος εἰσφέροντα του̂ δανείου τὸν βουλόμενον κυρίως ἔχειν τὸ κτη̂μα.  
 



 ̔Ιππίας [ὁ]  ̓Αθηναι̂ος τὰ ὑπερέχοντα τω̂ν ὑπερῴων εἰς τὰς δημοσίας ὁδοὺς καὶ τοὺς 
ἀναβαθμοὺς καὶ τὰ προφράγματα καὶ τὰς θύρας τὰς ἀνοιγομένας ἔξω ἐπώλησεν: ὠνου̂ντο 
οὐ̂ν ὡ̂ν ἠ̂ν τὰ κτήματα, καὶ συνελέγη χρήματα οὕτω συχνά.  
 
τό τε νόμισμα τὸ ὂν  ̓Αθηναίοις ἀδόκιμον ἐποίησε, τάξας δὲ τιμὴν ἐκέλευσε πρὸς αὑτὸν 
ἀνακομίζειν: συνελθόντων δὲ ἐπὶ τῳ̂ κόψαι ἕτερον χαρακτη̂ρα, ἐξέδωκε τὸ αὐτὸ ἀργύριον.  
 
ὅσοι τε τριηραρχει̂ν ἢ φυλαρχει̂ν ἢ χορηγει̂ν ἤ τινα εἰς ἑτέραν λειτουργίαν τοιαύτην ἤμελλον 
δαπανα̂ν, τίμημα τάξας μέτριον ἐκέλευσε τὸν βουλόμενον ἀποτίσαντα του̂το ἐγγράφεσθαι εἰς 
τοὺς λελειτουργηκότας. 
 
τῃ̂ τε ἱερείᾳ τῃ̂ τη̂ς  ̓Αθηνα̂ς τη̂ς ἐν ἀκροπόλει ὑπὲρ του̂ ἀποθανόντος φέρειν χοίνικα κριθω̂ν 
καὶ πυρω̂ν ἑτέραν καὶ ὀβολόν, καὶ ὅτῳ ἂν παιδάριον γένηται, τὸ αὐτὸ του̂το.  
 
 ̓Αθηναι̂οι δὲ οἱ ἐν Ποτιδαίᾳ οἰκου̂ντες δεόμενοι χρημάτων εἰς τὸν πόλεμον ἀπογράψασθαι 
ἅπασι συνέταξαν τὰς οὐσίας, [20] μὴ ἁθρόας εἰς τὸν αὑτου̂ δη̂μον ἕκαστον, ἀλλὰ κατὰ 
κτη̂μα ἐν ᾡ̂ τόπῳ ἕκαστον εἴη, ἵνα οἱ πένητες δύνωνται ὑποτιμα̂σθαι: ὅτῳ δὲ μὴ ἠ̂ν κτη̂μα 
μηθέν, τὸ σω̂μα διμναι̂ον τιμήσασθαι. ἀπὸ τούτων οὐ̂ν εἰσέφερον τὸ ἐπιγραφὲν ἕκαστος σῳ̂ον 
τῃ̂ πόλει.  
 
<*swsi/polis>  ̓Αντισσαι̂ος [δέ], δεηθείσης τη̂ς πόλεως χρημάτων, εἰθισμένων [δὲ] αὐτω̂ν 
λαμπρω̂ς ἄγειν Διονύσια, ἐν οἱ̂ς ἄλλα τε πολλὰ ἀνήλισκον ἐξ ἐνιαυτου̂ παρασκευάζοντες καὶ 
ἱερει̂α πολυτελη̂, ὑπογύου δὲ οὔσης ταύτης τη̂ς ἑορτη̂ς, ἔπεισεν αὐτοὺς τῳ̂ μὲν Διονύσῳ 
εὔξασθαι ἐς νέωτα ἀποδώσειν διπλάσια, ταυ̂τα δὲ συναγαγόντας ἀποδόσθαι. συνελέγη οὐ̂ν 
αὐτοι̂ς χρήματα οὐκ ὀλίγα πρὸς τὴν χρείαν.  
 
Λαμψακηνοὶ δὲ προσδοκίμων οὐσω̂ν τριηρω̂ν πολλω̂ν πρὸς αὐτούς, ὄντος μεδίμνου τω̂ν 
ἀλφίτων τετραδράχμου, προσέταξαν τοι̂ς ἀγοραίοις πωλει̂ν ἑξάδραχμον, καὶ του̂ ἐλαίου τὸν 
χοα̂ ὄντα δραχμω̂ν , τεττάρων καὶ τριωβόλου, του̂ τε οἴνου καὶ τω̂ν ἄλλων ὡσαύτως. τὴν 
μὲν οὐ̂ν ἀρχαίαν τιμὴν ἐλάμβανεν ὁ ἰδιώτης, [1347b][1] τὸ δὲ πλέον ἡ πόλις, καὶ εὐπόρησε 
χρημάτων.  
 
 ̔Ηρακλεω̂ται πέμποντες ναυ̂ς τετταράκοντα ἐπὶ τοὺς ἐν Βοσπόρῳ τυράννους, οὐκ 
εὐπορούμενοι χρημάτων παρὰ τω̂ν ἐμπόρων συνηγόρασαν τόν τε σι̂τον πάντα καὶ τὸ ἔλαιον 
καὶ τὸν οἰ̂νον καὶ τὴν ἄλλην ἀγοράν χρόνου διισταμένου ἐν ᾡ̂ ἔμελλον ἀποδώσειν τὴν τιμήν. 
τοι̂ς δὲ δὴ ἐμπόροις καλω̂ς εἰ̂χε μὴ κοτυλίζειν, ἀλλ' ἁθρόα τὰ φορτία πεπρα̂σθαι, ἐκει̂νοί τε 
διδόντες δι' ἄλλην οὐ μισθὸν παρη̂γον [ἀλλὰ] τὴν ἀγορὰν ἐν ὁλκάσι, ἄνδρα ταμίαν 
ἐπέστησαν ἐφ' ἑκάστῃ τω̂ν νεω̂ν. ἀφικομένων δ' εἰς τὴν πολεμίαν αὐτω̂ν ἠγόραζον οἱ 
στρατιω̂ται παρὰ τούτων ἅπαντα. πρότερον συνελέγη ἀργύριον ἤ ἐδίδοσαν οἱ στρατηγοὶ 
πάλιν τὸν μισθόν, ὥστε συνέβαινε ταὐτὸ [τὸ] ἀργύριον δίδοσθαι ἕως εἰς οἰ̂κον ἀπη̂λθον.  
 
Λακεδαιμόνιοι Σαμίων δεηθέντων χρήματα αὐτοι̂ς εἰς τὴν κάθοδον δου̂ναι, ἐψηφίσαντο μίαν 
ἡμέραν καὶ αὐτοὺς καὶ τοὺς οἰκέτας καὶ τὰ ὑποζύγια νηστευ̂σαι, ὅσον δὲ ἐδαπάνα ἕκαστος, 
τοσου̂τον δου̂ναι τοι̂ς Σαμίοις.  
 
[20] Χαλκηδόνιοι δέ, ξένων ἐν τῃ̂ πόλει συχνω̂ν παρ' αὐτοι̂ς γινομένων, ὀφείλοντες αὐτοι̂ς 
μισθὸν οὐκ ἠδύναντο διαλυ̂σαι. ἀνήγγειλαν οὐ̂ν, εἴ τις τω̂ν πολιτω̂ν ἢ μετοίκων συ̂λον ἔχει 
κατὰ πόλεως ἢ ἰδιώτου καὶ βούλεται λαβει̂ν, ἀπογράψασθαι. ἀπογραψαμένων δὲ συχνω̂ν, τὰ 
πλοι̂α τὰ πλέοντα εἰς τὸν Πόντον ἐσύλων μετὰ προφάσεως εὐλόγου. ἔταξαν δὲ χρόνον ἐν ᾡ̂ 
λόγον ὑπὲρ αὐτω̂ν ἔφασαν ποιήσασθαι. συλλεγέντων δὲ χρημάτων συχνω̂ν, τοὺς μὲν 
στρατιώτας ἀπήλλαξαν, ὑπὲρ δὲ τω̂ν σύλων διεδικάσαντο. τοι̂ς δὲ μὴ δικαίως συληθει̂σιν ἡ 
πόλις ἀπὸ τω̂ν προσόδων ἀπεδίδου.  
 



Κυζικηνοὶ δὲ στασιάσαντες πρὸς ἀλλήλους, ἐπικρατήσαντος του̂ δήμου, τω̂ν δὲ πλουσίων 
συνειλημμένων, ὀφείλοντες χρήματα στρατιώταις ἐψηφίσαντο μὴ θανατω̂σαι τοὺς 
συνειλημμένους, ἀλλὰ χρήματα πραξαμένους φυγαδευ̂σαι.  
 
Χι̂οι δέ, νόμου ὄντος αὐτοι̂ς ἀπογράφεσθαι τὰ χρέα εἰς τὸ δημόσιον, δεηθέντες χρημάτων 
[1348a][1] ἐψηφίσαντο τοὺς ὀφείλοντας μὲν ἀποδου̂ναι τῃ̂ πόλει τὰ δάνεια, τὴν δὲ πόλιν ἐκ 
τω̂ν προσόδων τοὺς τόκους τοι̂ς δεδανεικόσι καταφέρειν, ἕως ἂν καὶ τὸ ἀρχαι̂ον εὐπορήσωσιν.  
 
Μαύσωλος ὁ Καρίας τύραννος, πέμποντος βασιλέως πρὸς αὐτὸν ἐπὶ τῳ̂ τοὺς φόρους δου̂ναι, 
συναγαγὼν τοὺς εὐπορωτάτους ἐν τῃ̂ χώρᾳ ἔλεγεν ὅτι ὁ βασιλεὺς αἰτει̂ τοὺς φόρους, αὐτὸς δὲ 
οὐκ εὐπορει̂ται. κατασκευαστοὶ δ' ἄνδρες αὐτῳ̂ εὐθέως ἐπηγγέλλοντο ὅσον εἰσοίσει ἕκαστος. 
τούτων δὲ του̂το πραξάντων, οἱ εὐπορώτεροι τὰ μὲν αἰσχυνόμενοι τὰ δὲ φοβούμενοι πολλῳ̂ 
τούτων ἐπηγγέλλοντο καὶ εἰσέφερον.  
 
πάλιν δεηθεὶς χρημάτων ἐξεκκλησιάσας τοι̂ς Μυλασσευ̂σιν ἔλεγεν ὅτι μητρόπολις οὐ̂σα ἡ 
πόλις αὐτου̂ αὕτη ἀτείχιστός ἐστιν, ὁ δὲ βασιλεὺς ἐπ' αὐτὸν στρατεύει. ἐκέλευσεν οὐ̂ν τοὺς 
Μυλασσει̂ς φέρειν ἕκαστον ὅτι πλει̂στα χρήματα, φάσκων αὐτοὺς τοι̂ς νυ̂ν εἰσενεχθει̂σι καὶ 
τὰ λοιπὰ σῴζειν. εἰσενεχθέντων δὲ πολλω̂ν τὰ μὲν χρήματα εἰ̂χε, τὸ δὲ τει̂χος οὐκ ἔφη τὸν 
θεὸν ἐν τῳ̂ παρόντι οἰκοδομει̂ν.  
 
Κόνδαλος Μαυσώλου ὕπαρχος, ὁπότε διαπορευομένῳ αὐτῳ̂ διὰ τη̂ς χώρας προσενέγκοι τις 
πρόβατον [20] ἢ ὑ̂ν ἢ μόσχον, ἀπογραψάμενος τὸν δόντα καὶ τὸν χρόνον, ἀπαγαγόντα εἰς 
οἰ̂κον ἐκέλευε τρέφειν ἕως ἂν ἐπανέλθοι: ὁπότε δὲ δοκοίη χρόνος ἱκανὸς εἰ̂ναι, αὐτό τε τὸ 
τραφὲν καὶ τὴν ἐπικαρπίαν λογισάμενος ἀπῄτει. τω̂ν τε δένδρων τὰ ὑπερέχοντα ἢ πίπτοντα 
εἰς τὰς ὁδοὺς τὰς βασιλικὰς ἐπώλει ὡς τὰς ἐπικαρπίας.  
 
τω̂ν δὲ στρατιωτω̂ν εἴ τις τελευτήσειε, διαπύλιον ἀπῄτει δραχμὴν του̂ σώματος: ἅμα τε οὐ̂ν 
ἐντευ̂θεν καὶ ἀργύριον ἐλάμβανεν, ἅμα τε οἱ ἡγεμόνες οὐ παρεκρούοντο αὐτόν, πότε 
τετελεύτηκεν ὁ στρατιώτης.  
 
τούς τε Λυκίους ὁρω̂ν ἀγαπω̂ντας τὸ τρίχωμα φορει̂ν, ἔφησε γράμματα ἥκειν παρὰ 
βασιλέως, κόμας ἀποστει̂λαι εἰς προκόμια, προστετάχθαι οὐ̂ν αὐτῳ̂ ὑπὸ Μαυσώλου ἀποκει̂ραι 
αὐτούς. ἔφησεν οὐ̂ν, εἰ βούλονται ἐπικεφάλαιον τακτὸν αὐτῳ̂ δου̂ναι, μεταπέμψασθαι ἐκ τη̂ς  
̔Ελλάδος κόμην, οἱ δὲ ἀσμένως ἔδοσαν ὃ ᾔτει, καὶ συνελέγη χρήματα πολλὰ ἀπὸ ὄχλου 
πολλου̂.  
 
 ̓Αριστοτέλης  ̔Ρόδιος ἄρχων Φωκαίας, ἀπορω̂ν χρημάτων, ὁρω̂ν στάσεις οὔσας δύο τω̂ν 
Φωκαίων, λόγους ἐποιήσατο πρὸς τὴν ἑτέραν στάσιν ἐν ἀπορρήτοις, [1348b][1] φάσκων 
αὑτῳ̂ διδόναι χρήματα τοὺς ἑτέρους ἐφ' ᾡ̂ αὐτοι̂ς τὰ πράγματα ἐγκλι̂ναι, αὐτὸς δὲ μα̂λλον 
βούλεσθαι παρὰ τούτων λαβει̂ν καὶ τὰ περὶ τὴν πόλιν τούτοις διοικει̂ν παραδου̂ναι. 
ἀκούσαντες δὲ ταυ̂τα εὐθέως τὰ χρήματα οἱ παρόντες πορίσαντες ὅσα ἐκέλευσεν ἔδωκαν. ὁ δὲ 
τοι̂ς ἑτέροις πάλιν ἔδειξεν ἃ εἰληφὼς εἴη παρὰ τω̂ν ἑτέρων: οἱ δὲ καὶ αὐτοὶ ἔφασαν οὐκ 
ἐλάττω δώσειν. λαβὼν δὲ παρ' ἀμφοτέρων κατήλλαξεν αὐτοὺς πρὸς ἀλλήλους.  
 
τοι̂ς τε πολίταις κατιδὼν οὔσας δίκας πολλὰς, καὶ μεγάλας ἐκ πολλου̂ χρόνου ἀδικίας τουτοι̂ς 
διὰ πολέμου, δικαστήριον καθίσας προει̂πεν, ὅσοι ἂν μὴ δικάσωνται χρόνῳ̂ ὃν ἐθηκε, μηκέτι 
εἰ̂ναι ὑπὲρ τω̂ν προτέρων ἐγκλημάτων κρίσεις. τότε δὴ παραβόλιον πολλω̂ν δικω̂ν καὶ τὰς 
ἐκκλήτους μετ' ἐπιτιμίων ἐφ' αὑτὸν ποιούμενος καὶ παρ' ἑκατέρων ἀργύριον δι' ἑτέρων 
λαμβάνων, συνήγαγεν οὐκ ὀλίγα χρήματα.  
 
Κλαζομένιοι δ' ἐν σιτοδείᾳ ὄντες χρημάτων τε ἀπορου̂ντες ἐψηφίσαντο, παρ' οἱ̂ς ἔλαιόν ἐστι 
τω̂ν ἰδιωτω̂ν, δανει̂σαι τῃ̂ πόλει ἐπὶ τόκῳ: γίνεται δὲ πολὺς οὑ̂τος ὁ καρπὸς ἐν τῃ̂ χώρᾳ 
αὐτω̂ν. [20] δανεισάντων δὲ μισθωσάμενοι πλοι̂α ἀπέστειλαν εἰς τὰ ἐμπόρια, ὅθεν αὐτοι̂ς ἡ̂κε 
σι̂τος, ὑποθήκης γενομένης τη̂ς του̂ ἐλαίου τιμη̂ς.  



 
ὀφείλοντές στρατιώταις μισθὸν εἴκοσι τάλαντα καὶ οὐ δυνάμενοι τόκον ἔφερον τοι̂ς ἡγεμόσι 
τέτταρα τάλαντα του̂ ἐνιαυτου̂: ἐπεὶ δὲ του̂ μὲν ἀρχαίου ἀπέκοπτον οὐθέν, ἀεὶ δὲ μάτην 
ἐδαπάνων, νόμισμα ἔκοψαν σιδηρου̂ν εἰς ἀργυρίου λόγον εἴκοσι ταλάντων, εἰ̂τα διδόντες τοι̂ς 
εὐπορωτάτοις ἐν τῃ̂ πόλει κατὰ λόγον ἑκάστῳ ἀργύριον παρ' ἐκείνων ἔλαβον ἴσον. οἵ τε οὐ̂ν 
ἰδιω̂ται εἰ̂χον εἰς τὰς καθ' ἡμέραν χρείας ἀναλίσκειν καὶ ἡ πόλις του̂ χρέους ἀπηλλάγη. 
δεύτερον δὲ ἐκ τω̂ν προσόδων ἐκείνοις τόν τε τόκον κατέφερον Σηλυβριανοὶ δὲ δεηθέντες 
χρημάτων, νόμου ὄντος αὐτοι̂ς σίτου μὴ ἐξάγειν . . . ἐν λιμῳ̂ γενομένοις, ἐκείνοις δὲ 
ὑπάρχοντος σίτου παλαιου̂, ἐψηφίσαντο τῃ̂ πόλει παραδου̂ναι τοὺς ἰδιώτας τὸν σι̂τον τη̂ς 
τεταγμένης τιμη̂ς, [1349a][1] ὑπολειπόμενον ἕκαστον ἐνιαυτου̂ τροφήν: εἰ̂τα ἐξαγωγὴν 
ἔδωκαν τῳ̂ βουλομένῳ, τάξαντες τιμὴν ἣν ἐδόκει καλω̂ς ἔχειν αὐτοι̂ς.  
 
 ̓Αβυδηνοὶ δέ, διὰ στασιασμὸν τη̂ς χώρας ἀργου̂ γενομένης, καὶ τω̂ν μετοίκων οὐ προϊεμένων 
αὐτοι̂ς οὐδὲν διὰ τὸ καὶ ἔτι ὀφείλειν, ἐψηφίσαντο τὸν βουλόμενον τοι̂ς γεωργοι̂ς δανείζειν, ὡς 
ἐργάσωνται, ὡς πρώτοις αὐτοι̂ς ἐσομένης τη̂ς κομιδη̂ς ἐκ του̂ καρπου̂, τοι̂ς δὲ ἄλλοις ἐκ τω̂ν 
λειπομένων.  
 
 ̓Εφέσιοι δεηθέντες χρημάτων νόμον ἔθεντο μὴ φορει̂ν χρυσὸν τὰς γυναι̂κας, ὅσον δὲ νυ̂ν 
ἔχουσι δανει̂σαι τῃ̂ πόλει.  
 
τω̂ν τε κιόνων τω̂ν ἐν τῳ̂ νεῳ̂ τάξαντες ἀργύριον ὃ δει̂ καταβαλει̂ν εἴων ἐπιγράφεσθαι τὸ 
ὄνομα του̂ δόντος τὸ ἀργύριον ὡς ἀνατεθεικότος.  
 
Διονύσιος Συρακούσιος βουλόμενος χρήματα συναγαγει̂ν, ἐκκλησίαν ποιήσας ἔφησεν 
ἑωρακέναι τὴν Δήμητραν, καὶ κελεύειν τὸν τω̂ν γυναικω̂ν κόσμον εἰς τὸ ἱερὸν ἀποκομίζειν. 
αὐτὸς μὲν οὐ̂ν τω̂ν παρ' αὑτῳ̂ γυναικω̂ν τὸν κόσμον του̂το πεποιηκέναι: ἠξίου δὲ καὶ τοὺς 
ἄλλους, μή τι μήνιμα παρὰ τη̂ς θεου̂ γένηται: τὸν δὲ μὴ του̂το ποιήσαντα ἔνοχον ἔφησεν 
ἱεροσυλίας ἔσεσθαι. [20] ἀνενεγκάντων δὲ πάντων ἃ εἰ̂χον διά τε τὴν θεὸν καὶ δι' ἐκει̂νον, 
θύσας τῃ̂ θεῳ̂ τὸν κόσμον ἀπηνέγκατο ὡς παρὰ τη̂ς θεου̂ δεδανεισμένος. προελθόντος δὲ 
χρόνου καὶ τω̂ν γυναικω̂ν πάλιν φορουσω̂ν, ἐκέλευσε τὴν βουλομένην χρυσοφορει̂ν τάγμα τι 
ἀνατιθέναι ἐν τῳ̂ ἱερῳ̂.  
 
τριηρει̂ς τε ναυπηγει̂σθαι μέλλων ᾔδει ὅτι δεήσοιτο χρημάτων. ἐκκλησίαν οὐ̂ν συναγαγὼν 
ἔφη πόλιν αὑτῳ̂ τινα προδίδοσθαι, εἰς ἣν δει̂σθαι χρημάτων, ἠξίου τε αὑτῳ̂ τοὺς πολίτας 
εἰσενέγκαι δύο στατη̂ρας ἕκαστον: οἳ δ' εἰσήνεγκαν. διαλιπὼν δὲ δύο ἢ τρει̂ς ἡμέρας, ὡς 
διημαρτηκὼς τη̂ς πράξεως, ἐπαινέσας αὐτοὺς ἀπέδωκεν ἑκάστῳ ὃ εἰσήνεγκαν. ποιήσας δὲ 
του̂το ἀνεκτήσατο τοὺς πολίτας. εἰ̂τα πάλιν . . . οἰόμενοι ἀπολήψεσθαι εἰσήνεγκαν: ὃ δὲ 
λαβὼν εἰ̂χεν εἰς τὴν ναυπηγίαν.  
 
οὐκ εὐπορω̂ν δὲ ἀργυρίου νόμισμα ἔκοψε καττιτέρου, καὶ συναγαγὼν ἐκκλησίαν πολλὰ του̂ 
κεκομμένου νομίσματος ὑπερει̂πεν: οἳ δὲ ἐψηφίσαντο καὶ μὴ βουλόμενοι ἕκαστος ὃ ἂν εἵλετο 
ἔχειν ὡς ἀργυρου̂ν ἀλλὰ μὴ καττιτέρινον.  
 
[1349b][1] πάλιν τε δεηθεὶς χρημάτων ἠξίου τοὺς πολίτας εἰσενεγκει̂ν αὑτῳ̂: οἳ δ' οὐκ 
ἔφασαν ἔχειν. ἐξενέγκας οὐ̂ν τὰ σκεύη τὰ παρ' αὑτου̂ ἐπώλει, ὡς δὴ δι' ἀπορίαν του̂το ποιω̂ν: 
ἀγοραζόντων δὲ Συρακουσίων ἀπεγράφετο τί ἕκαστος ἀγοράσειεν: ἐπεὶ δὲ τὴν τιμὴν 
κατέβαλον, ἐκέλευσε τὸ σκευ̂ος ἀναφέρειν ἕκαστον ὃ ἠγόρασεν.  
 
τω̂ν τε πολιτω̂ν διὰ τὰς εἰσφορὰς οὐ τρεφόντων βοσκήματα, εἰ̂πεν ὅτι ἱκανὰ ἠ̂ν αὑτῳ̂ πρὸς 
τοσου̂τον: τοὺς οὐ̂ν νυ̂ν τι κτησαμένους ἀτελει̂ς ἔσεσθαι. πολλω̂ν δὲ ταχὺ κτησαμένων πολλὰ 
βοσκήματα, ὡς ἀτελη̂ ἑξόντων, ἐπεὶ καιρὸν ᾤετο εἰ̂ναι, τιμήσασθαι κελεύσας ἐπέβαλε τέλος. 
οἱ οὐ̂ν πολι̂ται ἀγανακτήσαντες ἐπὶ τῳ̂ ἐξηπατη̂σθαι, σφάζοντες ἐπώλουν. ὡς δὲ πρὸς του̂το 
ἔταξε σφάζεσθαι ὅσα δει̂ τη̂ς ἡμέρας, οἱ δὲ πάλιν ἱερόθυτα ἐποίουν: ὁ δὲ ἀπει̂πε θη̂λυ μὴ 
θύειν. 



 
πάλιν τε δεηθεὶς χρημάτων ἐκέλευσεν ἀπογράψασθαι [χρημάτων] πρὸς αὑτὸν ὅσοι οἰ̂κοί εἰσιν 
ὀρφανικοί. ἀπογραψαμένων δὲ ἄλλων τὰ τούτων χρήματα ἀπεχρα̂το, ἕως ἕκαστος εἰς ἡλικίαν 
ἔλθοι.  
 
 ̔Ρήγιόν τε καταλαβών, ἐκκλησίαν συναγαγὼν εἰ̂πε διότι δικαίως μὲν ἂν ἐξανδραποδισθει̂εν 
ὑπ' αὐτου̂, [20] νυ̂ν μέντοι τὰ εἰς τὸν πόλεμον ἀνηλωμένα χρήματα κομισάμενος καὶ ὑπὲρ 
ἑκάστου σώματος τρει̂ς μνα̂ς ἀφήσειν αὐτούς. οἱ δὲ  ̔Ρηγι̂νοι ὅσα ποτ' ἠ̂ν αὐτοι̂ς 
ἀποκεκρυμμένα ἐμφανη̂ ἐποίουν καὶ οἱ ἄποροι παρὰ τω̂ν εὐπορωτέρων καὶ παρὰ τω̂ν ξένων 
δανειζόμενοι ἐπόρισαν ἃ ἐκέλευσε χρήματα. λαβὼν δὲ ταυ̂τα παρ' αὐτω̂ν τά τε σώματα 
πάντα οὐδὲν ἡ̂ττον ἀπέδοτο τά τε σκεύη, ἃ τότε ἠ̂ν ἀποκεκρυμμένα, ἐμφανη̂ ἅπαντα ἔλαβε.  
 
δανεισάμενός τε παρὰ τω̂ν πολιτω̂ν χρήματα ἐπ' ἀποδόσει, ὡς ἀπῄτουν αὐτόν, ἐκέλευσεν 
ἀναφέρειν ὅσον ἔχει τις ἀργύριον πρὸς αὐτόν: εἰ δὲ μή, θάνατον ἔταξε τὸ ἐπιτίμιον. 
ἀνενεχθέντος δὲ του̂ ἀργυρίου, ἐπικόψας χαρακτη̂ρα ἐξέδωκε τὴν δραχμὴν δύο δυναμένην 
δραχμὰς καὶ τό τε ὀφειλόμενον πρότερον . . . ἀνήνεγκαν πρὸς αὐτόν.  
 
εἰς Τυρρηνίαν τε πλεύσας ναυσὶν ἑκατόν, ἔλαβεν ἐκ του̂ τη̂ς Λευκοθέας ἱερου̂ χρυσίον τε καὶ 
ἀργύριον πολὺ καὶ τὸν ἄλλον κόσμον οὐκ ὀλίγον. εἰδὼς δὲ ὅτι καὶ οἱ ναυ̂ται πολλὰ ἔχουσι, 
[1350a][1] κήρυγμα ἐποιήσατο τὰ ἡμίσεα ὡ̂ν ἔχει ἕκαστος ἀναφέρειν πρὸς αὑτόν, τὰ δ' 
ἡμίσεα ἔχειν τὸν λαβόντα: τῳ̂ δὲ μὴ ἀνενέγκαντι θάνατον ἔταξε τὸ ἐπιτίμιον. ὑπολαβόντες δὲ 
οἱ ναυ̂ται ἀνενεγκόντες τὰ ἡμίσεα τὰ κατάλοιπα ἔχειν, ἀδεω̂ς ἀνήνεγκαν: ὃ δ' ἐπείπερ ἐκει̂να 
ἔλαβεν, ἐκέλευσε πάλιν τὰ ἡμίσεα ἀναφέρειν.  
 
Μενδαι̂οι δὲ τὰ μὲν ἀπὸ λιμένων καὶ τω̂ν ἄλλων τελω̂ν αὐτοι̂ς προσπορευόμενα ἐχρω̂ντο εἰς 
διοίκησιν τη̂ς πόλεως, τὰ δὲ ἀπὸ τη̂ς γη̂ς καὶ οἰκιω̂ν τέλη οὐκ ἔπραττον, ἀλλ' ἀνέγραφον τοὺς 
ἔχοντας: ὁπότε δὲ δεηθει̂εν χρημάτων, ἀπεδίδοσαν ὀφείλοντες: ἐκέρδαινον οὐ̂ν τὸν 
παρεληλυθότα χρόνον ἀτόκοις τοι̂ς χρήμασιν ἀποκεχρημένοι.  
 
πολεμου̂ντες πρὸς  ̓Ολυνθίους καὶ δεόμενοι χρημάτων, ὄντων αὐτοι̂ς ἀνδραπόδων, ἐψηφίσαντο 
καταλειπομένων ἑνὶ ἑκάστῳ θήλεος καὶ ἄρρενος τὰ ἄλλα ἀποδόσθαι τῃ̂ πόλει, ὡς ἐκδανει̂σαι 
τοὺς ἰδιώτας χρήματα.  
 
Καλλίστρατος ἐν Μακεδονίᾳ πωλουμένου του̂ ἐλλιμενίου ὡς ἐπὶ τὸ πολὺ εἴκοσι ταλάντων, 
ἐποίησεν εὑρει̂ν τὸ διπλάσιον: κατιδὼν γὰρ ὠνουμένους τοὺς εὐπορωτέρους ἀεὶ διὰ τὸ δει̂ν 
ταλαντιαίους καθιστάναι τοὺς ἐγγύους τω̂ν εἴκοσι ταλάντων, [20] προεκήρυξεν ὠνει̂σθαι τὸν 
βουλόμενον καὶ τοὺς ἐγγύους καθιστάναι του̂ τρίτου μέρους καὶ καθ' ὁπόσον ἕκαστος δύνηται 
πείθειν. Τιμόθεος  ̓Αθηναι̂ος πολεμω̂ν πρὸς  ̓Ολυνθίους καὶ ἀπορούμενος ἀργυρίου, κόψας 
χαλκὸν διεδίδου τοι̂ς στρατιώταις. ἀγανακτούντων δὲ τω̂ν στρατιωτω̂ν ἔφη αὐτοι̂ς τοὺς 
ἐμπόρους τε καὶ ἀγοραίους ἅπαντα ὡσαύτως πωλήσειν. τοι̂ς δ' ἐμπόροις προει̂πεν, ὃν ἄν τις 
λάβῃ χαλκόν, τούτου πάλιν ἀγοράζειν τά τ' ἐκ τη̂ς χώρας ὤνια καὶ τὰ ἐκ τω̂ν λειω̂ν 
ἀγόμενα: ὃς δ' ἂν περιλειφθῃ̂ αὐτοι̂ς χαλκός, πρὸς αὐτὸν ἀναφέροντας ἀργύριον λαμβάνειν.  
 
περὶ Κέρκυραν δὲ πολεμω̂ν καὶ ἀπόρως διακείμενος καὶ τω̂ν στρατιωτω̂ν αἰτούντων τοὺς 
μισθοὺς καὶ ἀπειθούντων αὐτῳ̂ καὶ πρὸς τοὺς ὑπεναντίους φασκόντων ἀποπορεύεσθαι, 
ἐκκλησίαν συναγαγὼν ἔφησεν οὐ δύνασθαι διὰ τοὺς χειμω̂νας παραγενέσθαι αὑτῳ̂ ἀργύριον, 
ἐπεὶ τοσαύτην εἰ̂ναι περὶ αὑτὸν εὐπορίαν, ὥστε τὴν προδεδομένην τριμήνου σιταρχίαν δωρεὰν 
αὐτοι̂ς διδόναι: [1350b][1] οἱ δὲ ὑπολαβόντες οὐκ ἄν ποτε προέσθαι τοσαυ̂τα χρήματα τὸν 
Τιμόθεον αὐτοι̂ς, εἰ μὴ τῃ̂ ἀληθείᾳ προσδόκιμα ἠ̂ν τὰ χρήματα πρὸς αὐτόν, ἡσυχίαν εἰ̂χον 
ὑπὲρ τω̂ν μισθω̂ν ἕως ἐκει̂νος διῳκήσατο ἃ ἐβούλετο.  
 
Σάμον δὲ πολιορκω̂ν τοὺς καρποὺς καὶ τὰ ἐπὶ τω̂ν ἀγρω̂ν ἀπεδίδοτο αὐτοι̂ς τοι̂ς Σαμίοις, 
ὥστε εὐπόρησε χρημάτων εἰς μισθοὺς τοι̂ς στρατιώταις. τω̂ν τε ἐπιτηδείων ἐπεὶ σπάνις ἠ̂ν ἐν 
τῳ̂ στρατοπέδῳ διὰ τοὺς ἀφικνουμένους, ἀπηγόρευσε μὴ πωλει̂ν σι̂τον ἀληλεσμένον μηδὲ 



μέτρον ἔλασσον ἢ μέδιμνον, μηδὲ τω̂ν ὑγρω̂ν μηθὲν ἔλαττον ἢ μετρητήν. οἱ μὲν οὐ̂ν 
ταξίαρχοί τε καὶ λοχαγοὶ ἀγοράζοντες ἀθρόα διεδίδοσαν τοι̂ς στρατιώταις, οἱ δὲ 
εἰσαφικνούμενοι ἠ̂γον αὑτοι̂ς τὰ ἐπιτήδεια: ὁπότε δὲ ἀπαλλάττοιντο, εἴ τι περίλοιπον εἴη 
αὐτοι̂ς, ἐπώλουν. ὥστε συνέβαινεν εὐπορει̂σθαι τοὺς στρατιώτας τω̂ν ἐπιτηδείων.  
 
Διδάλης Πέρσης ἔχων στρατιώτας τὰ μὲν καθ' ἡμέραν πορίζειν ἐδύνατο ἐκ τη̂ς πολεμίας 
αὐτοι̂ς, νόμισμα δὲ οὐκ ἔχων διδόναι, ἀπαιτούμενος δέ, χρόνου γενομένου οὑ̂ ὤφειλε, τεχνάζει 
τοιόνδε. [20] ἐκκλησίαν συναγαγὼν ἔφη οὐκ ἀπορει̂σθαι χρημάτων, ἀλλ' εἰ̂ναι αὑτῳ̂ ἐν 
χωρίῳ τινί, λέγων ἐν ᾡ̂ εἴη. καὶ ἀναζεύξας ἐβάδιζεν ἐπ' αὐτό: εἰ̂τα, ὡς ἐγγὺς του̂ χωρίου 
ἐγένετο, προελθὼν εἰς αὐτὸ ἔλαβεν ἐκ τω̂ν ἐνόντων ἱερω̂ν ὅσος ἐνη̂ν κοι̂λος ἄργυρος: εἰ̂τ' 
ἐπισκευάσας τὰς ἡμιόνους ὡς ἀγούσας ἀργύριον παραφαινούσας τε ταυ̂τα ἐβάδιζεν. ἰδόντες δὲ 
οἱ στρατιω̂ται καὶ νομίσαντες ἅπαντα εἰ̂ναι ἄργυρον τὰ ἀγόμενα, ἐθάρρησαν ὡς κομιούμενοι 
τὸν μισθόν. ὁ δὲ ἔφη δει̂ν εἰς  ̓Αμισὸν ἐλθόντας ἐπισημήνασθαι: ἠ̂ν δ' εἰς τὴν  ̓Αμισὸν ὁδὸς 
πολλω̂ν τε ἡμερω̂ν καὶ χειμέριος: τὸν δὴ χρόνον του̂τον ἀπεχρα̂το τῳ̂ στρατοπέδῳ τὰ 
ἐπιτήδεια μόνον διδούς.  
 
τούς τεχνίτας τοὺς ἐν τῳ̂ στρατοπέδῳ αὐτὸς εἰ̂χε καὶ τοὺς καπήλους τοὺς μεταβαλλομένους 
τι: ἄλλῳ δὲ οὐκ ἠ̂ν οὐθενὶ οὐθὲν τούτων ποιει̂ν. 
 
Χαβρίας  ̓Αθηναι̂ος Ταῲ τῳ̂ Αἰγυπτίων βασιλει̂ ἐκστρατεύοντι καὶ δεομένῳ χρημάτων 
συνεβούλευε τω̂ν τε ἱερω̂ν τινα καὶ τω̂ν ἱερέων τὸ πλη̂θος φάναι πρὸς τοὺς ἱερει̂ς δει̂ν 
παραλυθη̂ναι διὰ τὴν δαπάνην. [1351a][1] ἀκούσαντες δὲ οἱ ἱερει̂ς καὶ τὸ ἱερὸν παρ' αὑτοι̂ς 
ἕκαστοι βουλόμενοι εἰ̂ναι, καὶ ἴδια αὐτοι̂ς οἱ ἱερει̂ς ἐδίδοσαν χρήματα. ἐπεὶ δὲ παρὰ πάντων 
εἰλήφει, προστάξαι αὐτοι̂ς ἐκέλευσεν εἰς μὲν τὸ ἱερὸν καὶ εἰς αὑτὸν τη̂ς δαπάνης ἡ̂ς πρότερον 
ἐποιου̂ντο τὸ δέκατον μέρος ποιει̂σθαι, τὰ δὲ λοιπὰ αὑτῳ̂ δανει̂σαι, ἕως ὁ πόλεμος ὁ πρὸς 
βασιλέα διαλυθῃ̂.  
 
ἀπ' οἰκίας δὲ ἑκάστης κελευ̂σαι ἅπαντας εἰσενέγκαι τάξαντα ὃ δει̂, καὶ ἀπὸ του̂ σώματος 
ὡσαύτως: του̂ σίτου τε πωλουμένου χωρὶς τη̂ς τιμη̂ς διδόναι τὸν πωλου̂ντα καὶ ὠνούμενον ἀπὸ 
τη̂ς ἀρτάβης τὸν ὀβολόν: ἀπό τω̂ν πλοίων τε καὶ ἐργαστηρίων καὶ τω̂ν ἄλλην τινὰ ἐργασίαν 
εχόντων τη̂ς ἐργασίας μέρος τὸ δέκατον κελευ̂σαι ἀποτελει̂ν.  
 
ἐκστρατεύειν δ' αὐτῳ̂ μέλλοντι ἐκ τη̂ς χώρας, εἴ τίς τι ἔχει ἄσημον ἀργύριον ἢ χρυσίον, 
κελευ̂σαι ἐνέγκαι πρὸς αὑτόν: ἐνεγκάντων δὲ τω̂ν πλείστων, ἐκέλευσε τούτῳ μὲν ἐκει̂νον 
χρη̂σθαι, τοὺς δὲ δανείσαντας συστη̂σαι τοι̂ς νομάρχαις, ὥστ' ἐκ τω̂ν φόρων αὐτοι̂ς 
ἀποδου̂ναι.  
 
 ̓Ιφικράτης  ̓Αθηναι̂ος, Κότυος συναγαγόντος στρατιώτας, ἐπόρισεν αὐτῳ̂ χρήματα τρόπον 
τοιου̂τον. [20] ἐκέλευσε τω̂ν ἀνθρώπων ὡ̂ν ἠ̂ρχε προστάξαι κατασπει̂ραι αὐτῳ̂ γη̂ν τριω̂ν 
μεδίμνων: τούτου δὲ πραχθέντος συνελέγη σίτου πολὺ πλη̂θος. καταγαγὼν οὐ̂ν ἐπὶ τὰ 
ἐμπόρια ἀπέδοτο, καὶ εὐπόρησε χρημάτων.  
 
Κότυς Θρᾳ̂ξ παρὰ Περινθίων ἐδανείζετο χρήματα εἰς τοὺς στρατιώτας συναγαγει̂ν: οἱ δὲ 
Περίνθιοι οὐκ ἐδίδοσαν αὐτῳ̂. ἠξίωσεν οὐ̂ν αὐτοὺς ἄνδρας γε τω̂ν πολιτω̂ν φρουροὺς δου̂ναι εἰς 
χωρία τινά, ἵνα τοι̂ς ἐκει̂ στρατιώταις νυ̂ν φρουρου̂σι σχῃ̂ ἀποχρήσασθαι. οἱ δὲ του̂το ταχέως 
ἐποίησαν, οἰόμενοι τω̂ν χωρίων κύριοι ἔσεσθαι. ὁ δὲ Κότυς τοὺς ἀποσταλέντας εἰς φυλακὴν 
ποιήσας τὰ χρήματα αὐτοὺς ἐκέλευσεν ἀποστείλαντας, ἃ ἐδανείζετο παρ' αὐτω̂ν, 
κομίσασθαι.  
 
Μέντωρ  ̔Ρόδιος  ̔Ερμείαν συλλαβὼν καὶ τὰ χωρία αὐτου̂ κατασχὼν τοὺς ἐπιμελητὰς εἴασε 
κατὰ χώραν τοὺς ὑπὸ του̂  ̔Ερμείου καθεστηκότας. ἐπεὶ δὲ ἐθάρρησάν τε ἅπαντες καί, εἴ τί 
ποτ' ἠ̂ν αὐτοι̂ς ἀποκεκρυμμένον ἢ ὑπεκκείμενον, μεθ' αὑτω̂ν εἰ̂χον, συλλαβὼν αὐτοὺς πάντα 
παρείλετο ἃ εἰ̂χον.  
 



[1351b][1] Μέμνων  ̔Ρόδιος κυριεύσας Λαμψάκου δεηθεὶς χρημάτων ἐπέγραψε τοι̂ς 
πλουσιωτάτοις αὐτω̂ν πλη̂θός τι ἀργυρίου, τούτοις δὲ τὴν κομιδὴν ἔσεσθαι παρὰ τω̂ν ἄλλων 
πολιτω̂ν ἔφησεν: ἐπεὶ δὲ οἱ ἄλλοι πολι̂ται εἰσήνεγκαν, ἐκέλευσε καὶ ταυ̂τα αὑτῳ̂ δανει̂σαι ἐν 
χρόνῳ διειπάμενος ἐν ᾡ̂ πάλιν αὐτοι̂ς ἀποδώσει.  
 
πάλιν τε δεηθεὶς χρημάτων ἠξίωσεν αὐτοὺς εἰσενέγκαι, κομίσασθαι δὲ ἐκ τω̂ν προσόδων: οἳ 
δ' εἰσήνεγκαν ὡς διὰ ταχέων αὐτοι̂ς ἐσομένης τη̂ς κομιδη̂ς: ἐπεὶ δὲ καὶ αἱ καταβολαὶ τω̂ν 
προσόδων παρη̂σαν, ἔφησεν ἐπ' αὐτῳ̂ χρείαν εἰ̂ναι καὶ τούτων, ἐκείνοις δὲ ὕστερον ἀποδώσειν 
σὺν τόκῳ.  
 
τω̂ν τε στρατευομένων παρ' αὐτῳ̂ παρῃρει̂το τὰς σιταρχίας καὶ τοὺς μισθοὺς ἓξ ἡμερω̂ν τὸν 
ἐνιαυτόν, φάσκων ταύταις ται̂ς ἡμέραις οὔτε φυλακὴν αὐτοι̂ς οὐδεμίαν οὔτε πορείαν οὔτε 
δαπάνην ποιει̂σθαι, τὰς ἐξαιρεσίμους λέγων.  
 
τόν τε πρὸ του̂ χρόνον διδοὺς τοι̂ς στρατιώταις τῃ̂ δευτέρᾳ τη̂ς νουμηνίας τὴν σιταρχίαν, τῳ̂ 
μὲν πρώτῳ μηνὶ παρέβη τρει̂ς ἡμέρας, τῳ̂ δ' ἐχομένῳ πέντε. του̂τον δὲ τὸν τρόπον προη̂γεν, 
ἕως εἰς τὴν τριακάδα ἠ̂λθεν.  
 
Χαρίδημος  ̓Ωρείτης ἔχων τη̂ς Αἰολίδος τινὰ χωρία, [20]  ἐπιστρατεύοντος ἐπ' αὐτὸν  
̓Αρταβάζου χρημάτων ἐδει̂το εἰς τοὺς στρατιώτας. τὸ μὲν οὐ̂ν πρω̂τον εἰσέφερον αὐτῳ̂, εἰ̂τα 
οὐκέτι ἔφασαν ἔχειν: ὁ δὲ Χαρίδημος, ὃ ᾤετο χωρίον εὐπορώτατον εἰ̂ναι, ἐκέλευσεν [καὶ] εἴ τι 
νόμισμα ἔχουσιν ἤ τι ἄλλο σκευ̂ος ἀξιόλογον, εἰς ἕτερον χωρίον ἀποστέλλειν, παραπομπὴν δὲ 
δώσειν: ἅμα δὲ καὶ αὐτὸς του̂το ποιω̂ν φανερὸς ἠ̂ν. πεισθέντων δὲ τω̂ν ἀνθρώπων, 
προαγαγὼν αὐτοὺς τη̂ς πόλεως μικρὸν καὶ ἐρευνήσας ἃ εἰ̂χον, ἔλαβεν ὅσων ἐδει̂το, ἐκείνους δὲ 
πάλιν εἰς τὸ χωρίον ἀπη̂γεν.  
 
κήρυγμά τε ποιησάμενος ἐν ται̂ς πόλεσιν, ὡ̂ν ἠ̂ρχε, μηδένα μηδὲν ὅπλον κεκτη̂σθαι ἐν τῃ̂ 
οἰκίᾳ, εἰ δὲ μή, ἀποτείσειν ἀργύριον ὃ ἐπεκήρυξεν, ἠμέλει καὶ οὐδεμίαν ἐπιστροφὴν ἐποιει̂το. 
τω̂ν δὲ ἀνθρώπων οἰομένων τὸ κήρυγμα μάτην αὐτὸν πεποιη̂σθαι, εἰ̂χον ἃ ἔτυχον ἕκαστοι 
κεκτημένοι κατὰ χώραν. ὁ δ' ἔρευναν ἐξαίφνης ποιησάμενος τω̂ν οἰκιω̂ν, παρ' οἱ̂ς εὑ̂ρεν ὅπλον 
τι, ἐπράττετο τὸ ἐπιτίμιον.  
 
Φιλόξενός τις Μακεδὼν Καρίας σατραπεύων δεηθεὶς χρημάτων Διονύσια ἔφασκε μέλλειν 
ἄγειν, [1352a][1] καὶ χοραγοὺς προέγραψε τω̂ν Καρω̂ν τοὺς εὐπορωτάτους καὶ προσέταττεν 
αὐτοι̂ς ἃ δει̂ παρασκευάζειν. ὁρω̂ν δ' αὐτοὺς δυσχεραίνοντας, ὑποπέμπων τινὰς ἠρώτα, τί 
βούλονται δόντες ἀπαλλαγη̂ναι τη̂ς λειτουργίας. οἱ δὲ πολλῳ̂ πλέον ἢ ὅσον ᾤοντο ἀναλώσειν 
ἔφασαν δώσειν του̂ μὴ ὀχλει̂σθαι καὶ ἀπὸ τω̂ν ἰδίων ἀπει̂ναι. ὁ δὲ παρὰ τούτων λαβὼν ὃ 
ἐδίδοσαν ἑτέρους κατέγραψεν, ἕως ἔλαβε παρὰ τούτων ἃ ἐβούλετο καὶ προση̂ν παρ' ἑκάστοις. 
 
Εὐαίσης Σύρος Αἰγύπτου σατραπεύων, ἀφίστασθαι μελλόντων τω̂ν νομαρχω̂ν ἀπ' αὐτου̂ 
αἰσθόμενος, καλέσας αὐτοὺς εἰς τὰ βασίλεια ἐκρέμα ἅπαντας: πρὸς δὲ τοὺς οἰκείους ἐκέλευσε 
λέγειν ὅτι ἐν φυλακῃ̂ εἰσιν. ἕκαστος οὐ̂ν τω̂ν οἰκείων ἔπραττον ὑπὲρ ἑκάστου, καὶ χρημάτων 
ἐξεωνου̂ντο τοὺς συνειλημμένους. ὁ δὲ διομολογησάμενος ὑπὲρ ἑκάστου καὶ λαβὼν τὰ 
ὁμολογηθέντα ἀπέδωκεν ἑκάστοις τὸν νεκρόν.  
 
Κλεομένης  ̓Αλεξανδρεὺς Αἰγύπτου σατραπεύων, λιμου̂ γενομένου ἐν μὲν τοι̂ς ἄλλοις τόποις 
σφόδρα, ἐν Αἰγύπτῳ δὲ μετρίως, ἀπέκλεισε τὴν ἐξαγωγὴν του̂ σίτου. τω̂ν δὲ νομαρχω̂ν 
φασκόντων [20] οὐ δυνήσεσθαι τοὺς φόρους ἀποδου̂ναι τῳ̂ μὴ ἐξάγεσθαι τὸν σι̂τον, ἐξαγωγὴν 
μὲν ἐποίησε, τέλος δὲ πολὺ τῳ̂ σίτῳ ἐπέβαλεν, ὥστε συνέβαινεν αὐτῳ̂, εἰ μὴ . . . , 
ἐξαγομένου ὀλίγου πολὺ τέλος λαμβάνειν, αὐτούς τε τοὺς νομάρχας πεπαυ̂σθαι τη̂ς 
προφάσεως.  
 
διαπλέοντος δ' αὐτου̂ τὸν νομόν, οὑ̂ ἐστι θεὸς ὁ κροκόδειλος, ἡρπάσθη τις τω̂ν παίδων αὐτου̂. 
καλέσας οὐ̂ν τοὺς ἱερει̂ς ἔφη πρότερος ἀδικηθεὶς ἀμύνεσθαι τοὺς κροκοδείλους, καὶ προσέταξε 



θηρεύειν αὐτούς. οἱ δὲ ἱερει̂ς, ἵνα μὴ ὁ θεὸς αὐτω̂ν καταφρονηθῃ̂, συναγαγόντες ὅσον 
ἠδύναντο χρυσίον ἔδοσαν αὐτῳ̂ καὶ οὕτως ἐπαύσατο.  
 
 ̓Αλεξάνδρου του̂ βασιλέως ἐντειλαμένου αὐτῳ̂ οἰκίσαι πόλιν πρὸς τῃ̂ Φάρῳ καὶ τὸ ἐμπόριον 
τὸ πρότερον ὂν ἐπὶ του̂ Κανώβου ἐνταυ̂θα ποιη̂σαι, καταπλεύσας εἰς τὸν Κάνωβον πρὸς τοὺς 
ἱερει̂ς καὶ τοὺς κτήματα ἔχοντας ἐκει̂ ἐπὶ τούτῳ ἥκειν ἔφη ὥστε μετοικίσαι αὐτούς. οἱ ἱερει̂ς 
καὶ οἱ κάτοικοι εἰσενέγκαντες χρήματα ἔδωκαν, ἵν' ἐᾳ̂ κατὰ χώραν αὐτοι̂ς τὸ ἐμπόριον. ὁ δὲ 
λαβὼν τότε μὲν ἀπηλλάγη, εἰ̂τα δὲ καταπλεύσας, ἐπεὶ ἠ̂ν εὐτρεπη̂ αὐτῳ̂ τὰ πρὸς τὴν 
οἰκοδομίαν, [1352b][1] ᾔτει αὐτοὺς χρήματα ὑπερβαλὼν τῳ̂ πλήθει: του̂το γὰρ αὑτῳ̂ τὸ 
διάφορον εἰ̂ναι, τὸ αὐτου̂ εἰ̂ναι τὸ ἐμπόριον καὶ μὴ ἐκει̂. ἐπεὶ δ' οὐκ ἂν ἔφασαν δύνασθαι 
δου̂ναι, μετῴκισεν αὐτούς.  
 
ἀποστείλας τέ τινα ἐπ' ἀγοράσμά τε καὶ αἰσθόμενος ὅτι εὐώνων ἐπιτετύχηκεν, αὐτῳ̂ δὲ 
μέλλει ἐκτετιμημένα λογίζεσθαι, πρὸς τοὺς συνήθεις του̂ ἀγοραστου̂ ἔλεγεν ὅτι ἀκηκοὼς εἴη 
τὰ ἀγοράσματα αὐτὸν ὑπερτίμια ἠγορακέναι: αὐτὸς οὐ̂ν οὐ προσέξειν: καὶ ἅμα τὴν 
ἀβελτερίαν αὐτου̂ ἐλοιδόρει μετ' ὀργη̂ς προσποιητου̂. οἱ δὲ ταυ̂τα ἀκούοντες οὐκ ἔφασαν δει̂ν 
πιστεύειν αὐτὸν τοι̂ς λέγουσί τι κατ' ἐκείνου, ἕως αὐτὸς παραγενόμενος τὸν λόγον αὐτῳ̂ δῳ̂. 
ἀφικομένου δὲ του̂ ἀγοραστου̂ ἀπήγγειλαν αὐτῳ̂ τὰ παρὰ του̂ Κλεομένους: ὁ δ' ἐκείνοις τε 
βουλόμενος ἐνδείξασθαι καὶ τῳ̂ Κλεομένει, ἀνήνεγκε τὰς τιμὰς ὡ̂νπερ ἠ̂ν ἠγορακώς.  
 
του̂ τε σίτου πωλουμένου ἐν τῃ̂ χώρᾳ δεκαδράχμου, καλέσας τοὺς ἐργαζομένους ἠρώτα, πόσου 
βούλονται αὑτῳ̂ ἐργάζεσθαι: οἱ δ' ἔφασαν ἐλάσσονος ἢ ὅσου ἂν τοι̂ς ἐμπόροις ἐπώλουν. ὁ δ' 
ἐκείνους μὲν ἐκέλευσεν αὑτῳ̂ παραδιδόναι ὅσουπερ ἐπώλουν τοι̂ς ἄλλοις: αὐτὸς δὲ τάξας 
τριάκοντα καὶ [20] δύο δραχμὰς του̂ σίτου τιμὴν οὕτως ἐπώλει.  
 
τούς τε ἱερει̂ς καλέσας ἔφησε πολὺ τὸ ἀνώμαλον ἀνάλωμα ἐν τῃ̂ χώρᾳ γίνεσθαι εἰς τὰ ἱερά: 
δει̂ν οὐ̂ν καὶ τω̂ν ἱερω̂ν τινα καὶ τω̂ν ἱερέων τὸ πλη̂θος καταλυθη̂ναι. οἱ δὲ ἱερει̂ς καὶ ἰδίᾳ 
ἕκαστος καὶ κοινῃ̂ τὰ ἱερὰ χρήματα ἐδίδοσαν, οἰόμενοί τε αὐτὸν τῃ̂ ἀληθείᾳ μέλλειν του̂το 
ποιει̂ν, καὶ ἕκαστος βουλόμενος τό τε ἱερὸν τὸ αὑτου̂ μείναι κατὰ χώραν καὐτὸς ἱερεύς.  
 
 ̓Αντιμένης  ̔Ρόδιος ἡμιόδιος γενόμενος  ̓Αλεξάνδρου περὶ Βαβυλω̂να ἐπόρισε χρήματα ὡ̂δε. 
νόμου ὄντος ἐν Βαβυλωνίᾳ παλαιου̂ δεκάτην εἰ̂ναι τω̂ν εἰσαγομένων, χρωμένου δὲ αὐτῳ̂ 
οὐθενός, τηρήσας τούς τε σατράπας ἅπαντας προσδοκίμους ὄντας καὶ στρατιώτας, οὐκ 
ὀλίγους τε πρέσβεις καὶ τεχνίτας κλητοὺς ἄλλους τοὺς ἄγοντας καὶ ἰδίᾳ ἀποδημου̂ντας, καὶ 
δω̂ρα πολλὰ ἀναγόμενα, τὴν δεκάτην ἔπρασσε κατὰ τὸν νόμον τὸν κείμενον.  
 
πάλιν τε πορίζων τἀνδράποδα τὰ ἐπὶ στρατοπέδῳ ὄντα ἐκέλευσε τὸν βουλόμενον 
ἀπογράφεσθαι ὁπόσου θέλοι, μέλλειν δὲ του̂ ἐνιαυτου̂ ὀκτὼ δραχμάς ἀποτίσαι, ἂν δὲ ἀποδρᾳ̂ 
τὸ ἀνδράποδον, κομίζεσθαι τὴν τιμὴν ἡ̂ς ἀνεγράψατο. [1353a][1] ἀπογραφέντων οὐ̂ν πολλω̂ν 
ἀνδραπόδων οὐκ ὀλίγον συνετελει̂ ἀργύριον. εἰ δέ τι ἀποδρῴη ἀνδράποδον, ἐκέλευε τὸν 
σατράπην τη̂ς . . . ἐν ᾑ̂ ἐστι τὸ στρατόπεδον, ἀνασῴζειν τὴν τιμὴν τῳ̂ κυρίῳ ἀποδου̂ναι.  
 
 ̓Οφέλας  ̓Ολύνθιος καταστήσας ἐπιμελητὴν εἰς τὸν νομὸν τὸν  ̓Αθριβίτην, ἐπεὶ προσελθόντες 
αὐτῳ̂ οἱ νομάρχαι οἱ ἐκ του̂ τόπου τούτου ἔφασαν βούλεσθαι πλείω αὐτοὶ πολὺ φέρειν, τὸν δ' 
ἐπιμελητὴν τὸν νυ̂ν καθεστηκότα ἀπαλλάξαι αὐτὸν ἠξίουν, ἐπερωτήσας αὐτοὺς εἰ δυνήσονται 
συντελει̂ν ἅπερ ἐπαγγέλλονται, φησάντων αὐτω̂ν, τὸν μὲν ἐπιμελητὴν κατὰ χώραν εἴα, τοὺς 
δὲ φόρους πράσσεσθαι ἐκέλευεν ὅσους αὐτοὶ ὑπετιμήσαντο. οὔτε οὐ̂ν ὃν κατέστησεν ἀτιμάσαι 
ἐδόκει οὔτ' ἐκείνοις πλείους φόρους ἐπιβαλει̂ν ἢ αὐτοὶ ἔταξαν, χρήματα δὲ πολλαπλάσια αὐτὸς 
ἐλάμβανεν.  
 
Πυθοκλη̂ς  ̓Αθηναι̂ος  ̓Αθηναίοις συνεβούλευσε τὸν μόλυβδον τὸν ἐκ τω̂ν Λαυρίων 
παραλαμβάνειν παρὰ τω̂ν ἰδιωτω̂ν τὴν πόλιν, ὥσπερ ἐπώλουν, δίδραχμον, εἰ̂τα τάξαντας 
αὐτοὺς τιμὴν ἑξαδράχμου οὕτω πωλει̂ν. Χαβρίας πληρωμάτων τε κατειλεγμένων εἰς [20] 
ἑκατὸν καὶ εἴκοσι ναυ̂ς, τῳ̂ δὲ Ταῲ ἑξήκοντα μόνον οὔσης χρείας, προσέταξε τοι̂ς ἐκ τω̂ν 



ἑξήκοντα νεω̂ν αὐτου̂ τω̂ν ὑπομενουσω̂ν τοὺς πλέοντας εἰς δίμηνον σιτηρεσιάσαι, ἢ αὐτοὺς 
πλέειν. οἱ δὲ βουλόμενοι ἐπὶ τω̂ν ἰδίων μει̂ναι ἔδωκαν ἃ προσέταξεν.  
 
 ̓Αντιμένης τούς τε θησαυροὺς τοὺς παρὰ τὰς ὁδοὺς τὰς βασιλικὰς ἀναπληρου̂ν ἐκέλευε τοὺς 
σατράπας κατὰ τὸν νόμον τὸν τη̂ς χώρας: ὁπότε δὲ διαπορεύοιτο στρατόπεδον ἢ ἕτερος ὄχλος 
ἄνευ του̂ βασιλέως, πέμψας τινὰ παρ' αὑτου̂ ἐπώλει τὰ ἐκ τω̂ν θησαυρω̂ν.  
 
[1353b][1] Κλεομένης προσπορευομένης τε τη̂ς νουμηνίας καὶ δέον τοι̂ς στρατιώταις 
σιταρχίαν δου̂ναι, κατέπλευσεν ἐξεπίτηδες: προπορευομένου δὲ του̂ μηνὸς ἀναπλεύσας διέδωκε 
τὴν σιταρχίαν, εἰ̂τα του̂ εἰσιόντος μηνὸς διέλιπεν ἕως τη̂ς νουμηνίας. οἱ μὲν οὐ̂ν στρατιω̂ται 
διὰ τὸ νεωστὶ εἰληφέναι τὴν σιταρχίαν ἡσυχίαν εἰ̂χον, ἐκει̂νος δὲ παραλλάξας ἕνα μη̂να παρὰ 
τὸν ἐνιαυτὸν ἀφῄρει μισθὸν ἀεὶ μηνός.  
 
Σταβέλβιος ὁ Μυσω̂ν . . . στρατιώταις μισθὸν συγκαλέσας . . . ἔφησεν αὑτῳ̂ τω̂ν μὲν 
ἰδιωτω̂ν οὐδεμίαν χρείαν εἰ̂ναι, τω̂ν δὲ ἡγεμόνων, ὅταν δέηται στρατιωτω̂ν, ἐκείνων ἑκάστῳ 
δοὺς ἀργύριον ἀποστέλλειν ἐπὶ ξενολογίαν, τούς τε μισθοὺς οὓς δει̂ ἐκείνοις δου̂ναι, τοι̂ς 
ἡγεμόσιν ἂν ἥδιον διδόναι: ἐκέλευεν οὐ̂ν αὐτοὺς ἀποστέλλειν ἕκαστον τοὺς αὑτω̂ν καταλόγους 
ἐκ τη̂ς χώρας. τω̂ν δὲ ἡγεμόνων ὑπολαβόντων χρηματισμὸν αὑτοι̂ς ἔσεσθαι, ἀπέστειλαν τοὺς 
στρατιώτας, καθάπερ ἐκει̂νος προσέταξε. διαλιπὼν δὲ ὀλίγον χρόνον καὶ συναγαγὼν αὐτοὺς 
οὔτε αὐλητὴν ἄνευ χορου̂ οὔτε ἡγεμόνας ἄνευ ἰδιωτω̂ν οὐδὲν ἔφη χρησίμους εἰ̂ναι: ἐκέλευεν 
οὐ̂ν αὐτοὺς ἀπαλλάττεσθαι ἐκ τη̂ς χώρας.  
 
[20] Διονύσιος τά ἱερὰ περιπορευόμενος, εἰ μὲν τράπεζαν ἴδοι παρακειμένην χρυση̂ν ἢ 
ἀργυρα̂ν, ἀγαθου̂ δαίμονος κελεύσας ἐγχέαι ἐκέλευεν ἀφαιρει̂ν, ὅσα δὲ τω̂ν ἀγαλμάτων 
φιάλην εἰ̂χε προτετακότα, εἴπας ἂν ὅτι δέχομαι, ἐξαιρει̂ν ἐκέλευε. τά θ' ἱμάτια τά τε χρυσα̂ 
καὶ τοὺς στεφάνους . . . περιῄρει τω̂ν ἀγαλμάτων φάσκων αὐτὸς καὶ κουφότερα καὶ 
εὐωδέστερα δου̂ναι: εἰ̂τα ἱμάτια μὲν λευκά, στεφάνους δὲ λευκοΐνους περιετίθει. 
 
1509 
Fresco 
Stanza della Segnatura, Palazzi Pontifici, Vatican 


